
^ (1 Kron. 15:16) Dawid het toe vir die hoofde van die Leviete gesê om hulle broers, die sangers, aan te stel om met vreugde te sing, onder begeleiding van musiekinstrumente: harpe, ander snaarinstrumente en simbale.

LIED 1

Jehovah se eienskappe


(Openbaring 4:11)




	1. Jehovah ons God, dinamies en sterk.

O Gewer van lig, hoe volmaak is u werk.

Die skepping lewer bewys van u krag;

die hemel en aarde toon u mag.



	2. U troon is gegrond op waarheid en reg.

U leer ons u wet, u regverdige weg.

Terwyl ons daagliks u Woord bestudeer,

sien ons u groot wysheid al hoe meer.



	3. U liefde is groot, opreg en volmaak.

En Vader, ons weet u sal ons nooit verlaat.

U eienskappe, u roemryke naam

loof ons met groot vreugde almal saam.











(Sien ook Ps. 36:9; 145:6-13; Pred. 3:14; Jak. 1:17.)







^ (Op. 4:11) “U is waardig, Jehovah* ons God, om die heerlikheid en die eer en die krag te ontvang, want u het alles geskep, en deur u wil bestaan hulle en is hulle geskep.”

Sien Aanh. A5.


^ (Ps. 36:9) By u is die bron van lewe. Deur u lig kan ons lig sien.



^ (Ps. 145:6-13) Hulle sal van u ontsagwekkende dade* praat, en ek sal u grootheid bekend maak.  7 Hulle woorde van lof sal uitborrel terwyl hulle terugdink aan u oorvloedige goedheid, en hulle sal van vreugde uitroep as gevolg van u regverdigheid.  8 Jehovah betoon medelye* en is genadig. Hy word nie gou kwaad nie, en sy lojale liefde is groot.  9 Jehovah is goed vir almal, en sy genade kan duidelik gesien word in al sy werke. 10 Al u werke sal u verheerlik, o Jehovah, en u lojales sal u loof. 11 Hulle sal die heerlikheid van u koningskap verkondig, en hulle sal praat oor u mag, 12 sodat hulle u magtige dade en die glorieryke prag van u koningskap aan mense bekend kan maak. 13 U koningskap is ’n ewige koningskap, en u sal tot in alle geslagte regeer.

Of “krag”.
Sien Woordelys.


^ (Pred. 3:14) Ek het besef dat alles wat die ware God maak, vir ewig sal bestaan. Niks kan daarby gevoeg word en niks kan daarvan weggeneem word nie. Die ware God het dit so gemaak, sodat mense hom sal vrees.



^ (Jak. 1:17) Elke goeie gawe en elke volmaakte geskenk kom van bo, want dit daal neer van die Vader van die hemelse ligte, en hy verander nie soos die skaduwees wat verskuif nie.








LIED 2

Jehovah is u naam


(Psalm 83:18)




	1. Die allerhoogste God,

die Bron van alle lewe;

so hoog en so verhewe —

Jehovah is u naam.

En ons is nou u volk,

’n voorreg wat ons hart raak.

U naam wil ons bekend maak —

u glorieryke naam.

(REFREIN)

Jehovah, Jehovah,

daar is geen God soos u

in die hemel of op aarde,

net u verdien die eer.

U alleen is God Almagtig,

en dit moet almal leer.

Jehovah, Jehovah,

ons het geen ander God as u.





	2. U laat u knegte word

wat u wil hê, o Vader.

U trek ons al hoe nader —

Jehovah is u naam.

En ons is uitgekies,

u noem ons u Getuies —

’n volk wat toegewy is.

Ons dra met trots u naam. 

(REFREIN)

Jehovah, Jehovah,

daar is geen God soos u

in die hemel of op aarde,

net u verdien die eer.

U alleen is God Almagtig,

en dit moet almal leer.

Jehovah, Jehovah,

ons het geen ander God as u.













(Sien ook 2 Kron. 6:​14; Ps. 72:19; Jes. 42:8.)







^ (Ps. 83:18) Mag mense weet dat u, wie se naam Jehovah is, u alleen die Allerhoogste oor die hele aarde is.



^ (2 Kron. 6:14) en gesê: “O Jehovah, die God van Israel, daar is geen God soos u in die hemel of op die aarde nie, wat die verbond hou en lojale liefde betoon aan u knegte wat u met hulle hele hart dien.



^ (Ps. 72:19) Mag sy glorieryke naam vir ewig geloof word, en mag sy heerlikheid die hele aarde vul. Amen en Amen.



^ (Jes. 42:8) Ek is Jehovah. Dit is my naam. Ek gee my heerlikheid aan niemand anders nie,* en ook nie my lof aan beelde nie.

Of “Ek deel nie my heerlikheid met enigiemand anders nie”.







LIED 3

U gee ons hoop en krag


(Spreuke 14:26)




	1. O Jehovah God, u gee ons hoop,

’n hoop wat ons waardeer.

Ons wil hierdie hoop verkondig

en ander daarvan leer.

Maar soms raak ons sorge net te veel,

sukkel ons om moed te hou.

En ons hoop wat eens so sterk was,

kan skielik weer verflou.

(REFREIN)

U gee hoop, u gee krag,

ons vertrou op u.

As ons swak is, staan u ons by.

Danksy u kan ons preek

met vrymoedigheid,

want daagliks is u aan ons sy.





	2. O Jehovah God, ons vra u hulp,

want nooit wil ons vergeet

dat u ons vertroos en bystaan,

van al ons sorge weet.

Dié gedagte Vader, gee ons hoop

en ook moed om voort te gaan.

En met nuwe krag en ywer

verkondig ons u naam.

(REFREIN)

U gee hoop, u gee krag,

ons vertrou op u.

As ons swak is, staan u ons by.

Danksy u kan ons preek

met vrymoedigheid,

want daagliks is u aan ons sy.













(Sien ook Ps. 72:13, 14; Spr. 3:5, 6, 26; Jer. 17:7.)







^ (Spr. 14:26) Die mens wat Jehovah vrees, het sterk vertroue, en dit sal vir sy kinders ’n beskerming* wees.

Of “skuilplek”.


^ (Ps. 72:13, 14) Hy sal jammer voel vir die hulpelose en die arme, en hy sal die lewens van die armes red. 14 Van onderdrukking en van geweld sal hy hulle red, en hulle bloed sal kosbaar wees in sy oë.



^ (Spr. 3:5, 6) Vertrou op Jehovah met jou hele hart, en moenie op jou eie begrip staatmaak nie.  6 Neem hom in ag in alles wat jy doen, en hy sal jou paaie gelykmaak.



^ (Spr. 3:26) Want Jehovah sal jou vertroue wees. Hy sal keer dat jy in ’n strik beland.



^ (Jer. 17:7) Geseënd is die man* wat op Jehovah vertrou, wie se vertroue in Jehovah is.

Of “sterk man”.







LIED 4

“Jehovah is my Herder”


(Psalm 23)




	1. Jehovah God is my Herder;

ek volg hom waar hy my lei.

Hy weet wat al my behoeftes is,

die nodige sal ek kry.

Hy lei my na goeie weiding,

na plekke wat veilig is.

En hy lei my altyd so liefdevol,

by hom vind ek ware rus.

Hy lei my altyd so liefdevol,

by hom vind ek ware rus.



	2. Verkwikkend is al u paaie,

u weë van geregtigheid.

U naam wil ek altyd loof en eer;

aan u bly ek toegewyd.

Al gaan ek ook deur diep skadu,

my Vriend sal u altyd wees.

En u stok en staf sal beskerming bied;

ek hoef geen gevaar te vrees.

U stok en staf sal beskerming bied;

ek hoef geen gevaar te vrees.



	3. Jehovah, u is my Herder!

Ek volg u waar u my lei.

U gee my krag en u gee my rus,

voorsien wat ek nodig kry.

U woord laat u altyd waar word,

en u laat u wil geskied.

Ja, u goedheid, liefde en sorg vir my

wil ek lewenslank geniet.

U goedheid, liefde en sorg vir my

wil ek lewenslank geniet.











(Sien ook Ps. 28:9; 80:1.)







^ (Ps. 23:0-6) ’n Melodie van Dawid. 23 Jehovah is my Herder. Ek sal niks kortkom nie.  2 In groen weivelde laat hy my neerlê. Na rusplekke waar daar baie water is,* lei hy my.  3 Hy gee my nuwe krag. Hy lei my op die paaie* van regverdigheid ter wille van sy naam.  4 Al loop ek in die vallei van diep skaduwee, is ek nie bang vir enige gevaar nie, want u is met my. U stok en u staf stel my gerus.*  5 U dek vir my ’n tafel voor my vyande. U verfris* my kop met olie. My beker is heeltemal vol.  6 Goedheid en lojale liefde sal my beslis al die dae van my lewe volg, en ek sal my hele lewe lank in die huis van Jehovah woon.

Of moontlik “Na rustige waters”.
Lett. “spore”.
Of “vertroos my”.
Of “smeer”.


^ (Ps. 28:9) Red u volk, en seën u erfdeel. Wees vir hulle ’n herder en dra hulle vir ewig in u arms.



^ (Ps. 80:1) O Herder van Israel, luister, u wat Josef net soos ’n kudde lei. U wat op u troon bo* die gerubs sit, laat u lig tog skyn.*

Of moontlik “tussen”.
Of “openbaar u stralende prag”.







LIED 5

God se wonderbare werke


(Psalm 139)




	1. O God, u ken my sit en opstaan;

my gaan en lê dié het u afgemeet.

U ondersoek my, ken al my gedagtes;

als wat ek sê, als wat ek doen,

is wat u weet.

En u het reeds voor my geboorte op my gelet,

my embrio gesien.

Ja, elke deel was in u boek geskrywe.

Ek loof u werke, ek wil u

vir ewig dien.

U kennis, God, is groot en is verstommend;

dit gee vertroosting, maak my hart so bly.

Ek hoef ook nooit die duisternis te vrees nie,

want u, o God, is altyd naby my.

Waar kan ek van u skuil, Jehovah?

Waar kan ek vlug, weg van u aangesig?

Nie na die hemel, nie eens na die Graf nie,

want selfs die duisternis vir u

is soos die lig.











(Sien ook Ps. 66:3; 94:19; Jer. 17:10.)







^ (Ps. 66:3) Sê vir God: “Hoe ontsagwekkend is u werke tog! As gevolg van u groot krag sal u vyande voor u kruip.



^ (Ps. 94:19) Toe sorge* my oorweldig het,* het u my vertroos en gekalmeer.*

Of “verontrustende gedagtes”.
Of “binne-in my baie geword het”.
Of “het u vertroostinge my siel gestreel”.


^ (Jer. 17:10) Ek, Jehovah, deursoek die hart en ondersoek die diepste gedagtes* om aan elkeen te gee volgens sy dade, volgens die vrug van sy werke.

Of “diepste emosies”. Lett. “niere”.







LIED 6

Die hemele maak God se heerlikheid bekend


(Psalm 19)




	1. Die hemel toon die grootheid van Jehovah.

Die hemelruim vertel

van sy groot heerlikheid.

En elke dag bring aan hom lof en eer.

Die sterreprag vertoon sy mag,

sy ware majesteit.



	2. Gods wet is so volmaak, ja, lewegewend.

En sy herin’rings rig

die treë van jonk en oud.

Wat hy besluit, is regverdig en waar.

Sy woord is goed, soos heuning soet,

dis beter as fyn goud.



	3. Die vrees van God is suiwer, bly vir ewig.

En sy gebod is rein,

dit laat die oë straal.

Ja, sy bevel is betroubaar en reg.

Ons God se faam en sy groot naam

verkondig ons lojaal.











(Sien ook Ps. 111:9; 145:5; Op. 4:11.)







^ (Ps. 111:9) Hy het sy volk verlos. Hy het beveel dat sy verbond vir ewig moet duur. Sy naam is heilig en ontsagwekkend.



^ (Ps. 145:5) Hulle sal van die glorieryke prag van u majesteit praat, en ek sal oor u wonderlike werke nadink.



^ (Op. 4:11) “U is waardig, Jehovah* ons God, om die heerlikheid en die eer en die krag te ontvang, want u het alles geskep, en deur u wil bestaan hulle en is hulle geskep.”

Sien Aanh. A5.







LIED 7

Jehovah, ons sterkte


(Jesaja 12:2)




	1. Vader Jehovah, ons sterkte en mag,

u is ons Redder, u gee op ons ag.

Ons dra u boodskap aan iedereen oor,

of hulle luister of glad nie wil hoor.

(REFREIN)

Jehovah, ons Rots, ons sterkte en mag,

u naam verhef ons elk’ dag en nag.

Groot God, Jehovah, op u sal ons wag.

U is ons toevlug, die bron van ons krag.





	2. Ons wat u dien, is verheug oor u lig,

daagliks word ons deur die waarheid gerig.

Lees ons die Bybel, hoor ons u gebod.

Ons steun u Koninkryk, u is ons God.

(REFREIN)

Jehovah, ons Rots, ons sterkte en mag,

u naam verhef ons elk’ dag en nag.

Groot God, Jehovah, op u sal ons wag.

U is ons toevlug, die bron van ons krag.





	3. Ons doen met graagte u wil, o ons God.

Op u vertrou ons, al sou Satan spot.

As hy ons teëstaan of bitter laat ly,

help ons om enduit standvastig te bly.

(REFREIN)

Jehovah, ons Rots, ons sterkte en mag,

u naam verhef ons elk’ dag en nag.

Groot God, Jehovah, op u sal ons wag.

U is ons toevlug, die bron van ons krag.













(Sien ook 2 Sam. 22:3; Ps. 18:2; Jes. 43:12.)







^ (Jes. 12:2) God is my redding. Ek sal op hom vertrou en nie bang wees nie, want Jah* Jehovah is my sterkte en my mag, en hy het my redding geword.”

“Jah” is ’n verkorte vorm van die naam Jehovah.


^ (2 Sam. 22:3) My God is my rots, by wie ek beskerming soek, my skild en my horing* van redding,* my veilige skuilplek* en die plek waarheen ek kan vlug, my redder. U red my van geweld.

Sien Woordelys.
Of “my magtige redder”.
Of “veilige hoogte”.


^ (Ps. 18:2) Jehovah is my groot rots en my vesting en die Een wat my red. My God is my rots, by wie ek beskerming soek, my skild en my horing* van redding,* my veilige skuilplek.*

Sien Woordelys.
Of “my magtige redder”.
Of “veilige hoogte”.


^ (Jes. 43:12) “Ek is die Een wat dit verkondig het en julle gered het en dit bekend gemaak het toe daar geen vreemde god by julle was nie. Daarom is julle my getuies,” sê Jehovah, “en ek is God.








LIED 8

Jehovah is ons toevlug


(Psalm 91)




	1. Jehovah is ons toevlug;

op hom kan ons vertrou.

Sy skadu is ons skuilplek;

hy sal ons veilig hou.

Want hy bewaar ons elke dag;

voortdurend hou hy oor ons wag.

Jehovah is ons toevlug;

oor opregtes waak hy getrou.



	2. Ons sien dalk duisend struikel,

tienduisend aan ons sy.

Maar God sal sy lojales

beskerm en hul lei.

Ons hoef dus nooit gevaar te vrees;

daar sal vir ons ’n uitweg wees.

Ja, onder God se vlerke,

sal ons altyd skuiling kan vind.



	3. Jehovah bied beskerming

teen strikke op ons pad,

teen pyle van die vyand,

gevare in die nag.

Geen plaag of ramp hoef ons te vrees,

daar’s niks waarvoor ons bang moet wees.

Jehovah is ons toevlug,

ons kan altyd op hom vertrou.











(Sien ook Ps. 97:10; 121:3, 5; Jes. 52:12.)







^ (Ps. 97:10) O julle wat Jehovah liefhet, haat wat sleg is. Hy bewaar die lewe van sy lojales. Hy red hulle uit die hand* van die goddeloses.

Of “mag”.


^ (Ps. 121:3) Hy sal nooit toelaat dat jou voet gly* nie. Die Een wat jou beskerm, sal nooit lomerig wees nie.

Of “wankel”.


^ (Ps. 121:5) Jehovah beskerm jou. Jehovah is die skaduwee aan jou regterhand.



^ (Jes. 52:12) Want julle sal nie in paniek uitgaan nie, en julle sal ook nie hoef te vlug nie, want Jehovah sal voor julle uit gaan, en die God van Israel sal julle van agter af beskerm.








LIED 9

Jehovah is ons Koning!


(Psalm 97:1)




	1. O, juig en loof ons God, Jehovah,

want die hemel verkondig sy heerlikheid.

Laat ons sing vir ons God en tot eer van sy naam.

Ons oordink sy wonderlike werk.

(REFREIN)

Ja, Jehovah ons God het ons Koning geword,

laat die hemel en die aarde juig!

Ja, Jehovah ons God het ons Koning geword,

laat die hemel en die aarde juig!





	2. Vertel sy glorie aan die nasies;

van sy groot reddingsdade wil ons getuig.

Ja, Jehovah regeer, hy verdien al die eer;

ons sal neerbuig voor sy grote troon.

(REFREIN)

Ja, Jehovah ons God het ons Koning geword,

laat die hemel en die aarde juig!

Ja, Jehovah ons God het ons Koning geword,

laat die hemel en die aarde juig!





	3. Sy heerskappy is nou bevestig.

Hy het Jesus, sy Seun, op die troon geplaas.

Ander gode is vals,

het geen waarde vir ons,

want die eer behoort aan God alleen.

(REFREIN)

Ja, Jehovah ons God het ons Koning geword,

laat die hemel en die aarde juig!

Ja, Jehovah ons God het ons Koning geword,

laat die hemel en die aarde juig!













(Sien ook 1 Kron. 16:9; Ps. 68:20; 97:6, 7.)







^ (Ps. 97:1) Jehovah het Koning geword! Laat die aarde vreugdevol wees. Laat die baie eilande bly wees.



^ (1 Kron. 16:9) Sing vir hom, sing lofliedere* vir hom. Dink na oor* al sy wonderlike werke.

Of “maak musiek”.
Of moontlik “Praat oor”.


^ (Ps. 68:20) Die ware God is vir ons ’n God wat red, en Jehovah die Soewereine Heer kan ’n mens van die dood red.



^ (Ps. 97:6, 7) Die hemel verkondig sy regverdigheid, en al die volke sien sy heerlikheid.  7 Laat almal wat enige beeld dien, verneder word, dié wat oor hulle waardelose gode spog. Buig neer voor* hom, alle gode.

Of “Aanbid”.







LIED 10

Loof Jehovah, ons God!


(Psalm 145:12)




	1. Loof ons God! Loof Jehovah God!

Maak sy naam bekend, oraloor!

Roep nou uit, want sy dag is hier,

elke mens moet dringend daarvan hoor.

Ons God het besluit die tyd is nou hier

dat sy Seun oor die mens regeer.

Vertel dit vir almal, bring hul die nuus

van die seëninge van ons Heer!

(REFREIN)

Loof ons God! Loof Jehovah God!

Maak sy grootheid wêreldwyd bekend!





	2. Loof ons God! Sing uit volle bors!

Sing ’n vreugdelied, loof sy naam!

Uit die hart, uit ’n dankbaar hart,

sing ons trots met blydskap van sy faam.

Ons Vader en al sy dade is groot,

maar hy’s ned’rig en altyd goed.

Hy ken ons behoeftes, hy sal voorsien,

hy gee ag op ons hulpgeroep.

(REFREIN)

Loof ons God! Loof Jehovah God!

Maak sy grootheid wêreldwyd bekend!













(Sien ook Ps. 89:27; 105:1; Jer. 33:11.)







^ (Ps. 145:12) sodat hulle u magtige dade en die glorieryke prag van u koningskap aan mense bekend kan maak.



^ (Ps. 89:27) En ek sal hom die eersgeborene maak, die hoogste van die konings van die aarde.



^ (Ps. 105:1) Dank Jehovah, roep sy naam aan! Maak sy dade onder die volke bekend!



^ (Jer. 33:11) die uitroepe van vreugde en die geluid van blydskap, die stem van die bruidegom en die stem van die bruid, die stem van dié wat sê: “Dank Jehovah van die leërmagte, want Jehovah is goed. Sy lojale liefde duur vir ewig!”’ “‘Hulle sal dankoffers na die huis van Jehovah bring, want ek sal die gevangenes van die land terugbring, soos aan die begin,’ sê Jehovah.”








LIED 11

Die skepping loof God


(Psalm 19)




	1. Jehovah God, u werke toon u mag.

Die hemelruim vertel ons van u krag.

Die skepping loof u sonder stem of spraak,

so word u heerlikheid bekendgemaak.

Die skepping loof u sonder stem of spraak,

so word u heerlikheid bekendgemaak.



	2. As ons u vrees, dan is ons waarlik wys.

En ons sal doen wat u van ons vereis.

U wet gee lig aan jonk sowel as oud;

dit is volmaak en kosbaarder as goud.

U wet gee lig aan jonk sowel as oud;

dit is volmaak en kosbaarder as goud.



	3. U is ons God, dit maak ons geest’lik ryk.

Ons volg u Woord, dit maak ons pad gelyk.

Die grootste voorreg wat daar ooit kan wees,

is om u naam te eer en u te vrees.

Die grootste voorreg wat daar ooit kan wees,

is om u naam te eer en u te vrees.











(Sien ook Ps. 12:6; 89:7; 144:3; Rom. 1:20.)







^ (Ps. 12:6) Die woorde van Jehovah is suiwer. Dit is soos silwer wat in ’n kleioond* gesuiwer is, sewe keer gereinig.

Of moontlik “’n smeltoond wat op die grond staan”.


^ (Ps. 89:7) Die vergadering* van heiliges het groot ontsag vir God. Hy is groot en ontsagwekkend vir almal om hom.

Of “raad”.


^ (Ps. 144:3) O Jehovah, wat is die mens dat u hom sou raaksien, die seun van ’n sterflike mens dat u aandag aan hom sou gee?



^ (Rom. 1:20) Sy onsigbare eienskappe, ja, sy ewige krag en Godheid, word van die wêreld se skepping af duidelik gesien omdat dit waargeneem kan word in die dinge wat gemaak is. Daarom het hulle geen verskoning nie.








LIED 12

Groot God, Jehovah


(Eksodus 34:6, 7)




	1. Groot God, Jehovah, hoog en verhewe,

u verdien die heerlikheid,

mag, gesag en majesteit.

U het groot krag en liefde en wysheid.

U is God in ewigheid.



	2. U is genadig, toon medelye.

Ons is stof, maar u gee om;

ons kan nader aan u kom.

U ondersteun ons, leer ons en lei ons.

U gee hulp wat ons verstom.



	3. Hemel en aarde loof u en prys u.

Vreugdevol sal ons u eer,

want u is dit waardig, Heer.

Groot God Jehovah, hoog en verhewe,

altyd wil ons u vereer.











(Sien ook Deut. 32:4; Spr. 16:12; Matt. 6:10; Op. 4:11.)







^ (Eks. 34:6, 7) Jehovah het voor hom verbygegaan en uitgeroep: “Jehovah, Jehovah, ’n God wat genadig is en medelye* betoon, wat nie gou kwaad word nie en vol lojale liefde* en waarheid* is, 7 wat lojale liefde aan duisende betoon, wat ongehoorsaamheid en oortreding en sonde vergewe. Maar hy sal beslis nie die skuldiges ongestraf laat bly nie, want hy bring straf vir die oortreding van vaders oor kinders en oor kleinkinders, oor die derde geslag en oor die vierde geslag.”

Sien Woordelys.
Of “liefderyke goedhartigheid”.
Of “getrouheid”.


^ (Deut. 32:4) Die Rots, volmaak is sy werk, want al sy weë is geregtigheid. ’n God van getrouheid, wat nooit onregverdig is nie, regverdig en reg is hy.



^ (Spr. 16:12) Konings haat goddelose dade, want die troon word stewig gevestig deur regverdigheid.



^ (Matt. 6:10) Laat u Koninkryk kom. Laat u wil plaasvind* op die aarde, net soos in die hemel.

Of “geskied”.


^ (Op. 4:11) “U is waardig, Jehovah* ons God, om die heerlikheid en die eer en die krag te ontvang, want u het alles geskep, en deur u wil bestaan hulle en is hulle geskep.”

Sien Aanh. A5.







LIED 13

Christus, ons Voorbeeld


(1 Petrus 2:​21)




	1. Die grootste liefdedaad

waarby die mensdom baat,

is God se gawe van Christus as losprys.

Hy’s aarde toe gestuur,

as mens gebore hier,

lojaal het hy sy getrouheid bewys.



	2. Hy’t God se Woord vertrou,

hom daarmee opgebou,

en so gegroei in sy wysheid en insig.

Getrou het hy gedien,

’n voorbeeld so voorsien,

sy werk op aarde met vreugde verrig.



	3. Mag ons Jehovah eer,

soos ons by Jesus leer,

en elke dag leef soos hy ook geleef het.

Ons volg sy lewensweg

en dien ons God opreg,

ja, laat ons altyd op sy voorbeeld let.











(Sien ook Joh. 8:29; Ef. 5:2; Fil. 2:5-7.)







^ (1 Pet. 2:21) Ja, hiervoor is julle geroep, want Christus het vir julle gely en vir julle ’n voorbeeld gelaat sodat julle sy voetstappe noukeurig kan volg.



^ (Joh. 8:29) En die Een wat my gestuur het, is met my. Hy het my nie aan myself oorgelaat nie, want ek doen altyd die dinge wat sy hart bly maak.”



^ (Ef. 5:2) en hou aan om liefde te betoon, net soos die Christus ook liefde aan ons* betoon het en homself vir ons* gegee het as ’n gawe en ’n offerande, ’n aangename geur vir God.

Of moontlik “julle”.
Of moontlik “julle”.


^ (Fil. 2:5-7) Behou dieselfde denke en gesindheid wat Christus Jesus gehad het. 6 Al was hy soos God,* het hy dit nooit oorweeg om God se posisie te probeer neem deur homself aan God gelyk te stel nie. 7 Nee, hy het alles opgegee en soos ’n slaaf geword en ’n mens* geword.

Lett. “het hy in God se gedaante bestaan”.
Lett. “aan die mense gelyk”.







LIED 14

Loof die aarde se nuwe Koning


(Psalm 2:​12)




	1. Uit elke nasie, volk en taal

word mense nou vergader.

Die Christus en sy troue slaaf

leer hul om God te nader.

Die Koninkryk is opgerig;

dit sal die lyding hier verlig.

Verlossing van sonde is in sig;

alle dank aan God, ons Vader.

(REFREIN)

Loof ons God, Jehovah, loof sy Seun vir ewig —

hy is as Koning deur God gekroon.

Loof die Koning van die konings vandag;

aan hom sal ons eer betoon.





	2. Verwelkom nou die Seun van God

met vreugde en verblyding.

Want hy sal as ons Regter dien,

hy bring vir ons bevryding.

Ons sien uit na die Paradys,

waar selfs die dooies sal verrys.

Met oë nou gevestig op die prys,

bring ons graag die blye tyding!

(REFREIN)

Loof ons God, Jehovah, loof sy Seun vir ewig —

hy is as Koning deur God gekroon.

Loof die Koning van die konings vandag;

aan hom sal ons eer betoon.













(Sien ook Ps. 2:6; 45:1; Jes. 9:6; Joh. 6:40.)







^ (Ps. 2:12) Eer* die seun, anders sal God* kwaad word en sal julle van die weg verwyder word, want Sy woede vlam vinnig op. Gelukkig is almal wat by Hom beskerming soek.

Lett. “Soen”.
Lett. “hy”.


^ (Ps. 2:6) Hy sal sê: “Ek het self my koning ingehuldig op Sion, my heilige berg.”



^ (Ps. 45:1) My hart is geroer deur iets goeds. Ek sê: “My lied* is oor ’n koning.” Mag my tong die pen* van ’n vaardige kopiis* wees.

Lett. “werke”.
Of “stif”.
Of “oorskrywer”.


^ (Jes. 9:6) Want ’n kind is vir ons gebore, ’n seun is aan ons gegee, en die heerskappy* sal op sy skouers wees. Hy sal genoem word: Wonderlike Raadgewer, Magtige God, Ewige Vader, Prins van Vrede.*

Of “regeringsmag”.
Of “Vredevors”.


^ (Joh. 6:40) Want die wil van my Vader is dat elkeen wat die Seun erken en geloof in hom beoefen, die ewige lewe moet hê, en ek sal hom op die laaste dag opwek.”








LIED 15

Loof God se Eersgeborene!


(Hebreërs 1:6)




	1. Loof Gods Eersgeboor’ne,

hy’s Koninkryksmag gegee.

Hy heers vir reg en waarheid,

ryk seëninge bring dit mee.

Met liefde vir Gods naam en

in prag en waardigheid

verdedig hy Jehovah

se soewereiniteit.

(REFREIN)

Loof Gods Eersgeboor’ne!

Prys God se gesalfde Seun.

Daar staan hy op berg Sion

as Koning met God se steun.





	2. Loof Gods Eersgeboor’ne;

sy dood maak dat ons kan leef.

Sy bloed betaal die losprys;

ons sondes word so vergeef.

Kyk, daar’s die bruid van Christus,

sy wag in wit geklee.

Hul huw’lik in die hemel

bring vrede vir ons mee.

(REFREIN)

Loof Gods Eersgeboor’ne!

Prys God se gesalfde Seun.

Daar staan hy op berg Sion

as Koning met God se steun.













(Sien ook Ps. 2:6; 45:3, 4; Op. 19:8.)







^ (Heb. 1:6) Maar wanneer hy sy Eersgeborene weer na die aarde stuur, sê hy: “En al God se engele moet aan hom eer bewys.”*

Of “voor hom neerbuig”.


^ (Ps. 2:6) Hy sal sê: “Ek het self my koning ingehuldig op Sion, my heilige berg.”



^ (Ps. 45:3, 4) Maak u swaard aan u sy vas, o magtige, in u waardigheid en u prag.  4 Gaan in u prag voort tot oorwinning.* Ry ter wille van waarheid en nederigheid en regverdigheid. U regterhand sal ontsagwekkende dinge doen.*

Of “sukses”.
Of “sal u ontsagwekkende dinge leer”.


^ (Op. 19:8) Ja, sy word toegelaat om blink, skoon, fyn linne aan te trek – want die fyn linne beteken die regverdige dade van die heiliges.”








LIED 16

Loof Jah vir sy Seun, die Gesalfde


(Openbaring 21:2)




	1. Jehovah het Jesus gesalf;

die aarde is sy gebied.

Sy troon rus op reg en op waarheid,

dat Gods wil ook hier kan geskied.

(REFREIN)

Loof Jah vir sy Seun, die Gesalfde.

Loof Jesus, o skape getrou,

wat altyd lojaal sy voetstappe volg

en al sy gebooie hou.

Loof Jah vir sy Seun, die Gesalfde,

die Heerser van hemelse faam,

gesalf met die vreugdeolie en mag

tot eer van ons God se naam.





	2. Die broers van ons Heer is geroep;

deur God is hul aangewys.

Saam dien hul as konings en priesters,

herstel ook die aardparadys.

(REFREIN)

Loof Jah vir sy Seun, die Gesalfde.

Loof Jesus, o skape getrou,

wat altyd lojaal sy voetstappe volg

en al sy gebooie hou.

Loof Jah vir sy Seun, die Gesalfde,

die Heerser van hemelse faam,

gesalf met die vreugdeolie en mag

tot eer van ons God se naam.













(Sien ook Spr. 29:4; Jes. 66:7, 8; Joh. 10:4; Op. 5:9, 10.)







^ (Op. 21:2) Ek het ook die heilige stad, Nuwe Jerusalem, van God af uit die hemel sien neerdaal. Die stad was gereed soos ’n bruid wat vir haar man versier is.



^ (Spr. 29:4) Deur geregtigheid bring ’n koning stabiliteit in ’n land, maar ’n man wat omkoopgeskenke wil hê, verwoes dit.



^ (Jes. 66:7, 8) Voordat sy geboortepyne gekry het, het sy geboorte gegee. Voordat geboortepyne oor haar gekom het, het sy aan ’n seun geboorte gegee.  8 Wie het al ooit van so iets gehoor? Wie het al sulke dinge gesien? Sal ’n land op een dag gebore word? Of sal ’n nasie in ’n oomblik gebore word? Maar Sion het skaars geboortepyne gekry, toe is haar kinders gebore.



^ (Joh. 10:4) Wanneer hy al sy skape uitgebring het, gaan hy voor hulle uit, en die skape volg hom omdat hulle sy stem ken.



^ (Op. 5:9, 10) En hulle sing ’n nuwe lied en sê: “U is waardig om die boekrol te neem en sy seëls oop te maak, want u is geslag, en met u bloed het u mense uit elke stam en taal en volk en nasie vir God gekoop, 10 en u het hulle ’n koninkryk en priesters vir ons God gemaak, en hulle sal as konings oor die aarde regeer.”








LIED 17

‘Ek wil, ja’


(Lukas 5:13)




	1. God se Seun het liefde betoon.

Hy’t hier op die aarde kom woon

om sy Vader te eer

en mense te leer.

Sy lewe voorsien ’n patroon.

Hy het deur die krag van Gods gees

die siekes en blindes genees.

Hy’t gedoen wat sy Vader van hom vra,

en hy het gesê: ‘Ek wil, ja.’



	2. Ons wil volg in Jesus se treë

en wil van onsself altyd gee.

Ons sal liefde bewys,

net soos God vereis;

opregtes moet leer van Gods weë.

Ons sal ook ons broers ondersteun,

en liefdevol hulp bly verleen.

En as wese en weduwees hulp vra,

sê ons ook soos hy: ‘Ek wil, ja.’











(Sien ook Joh. 18:37; Ef. 3:19; Fil. 2:7.)







^ (Luk. 5:13) En hy het sy hand uitgesteek en aan hom geraak en gesê: “Ek wil! Word gesond.”* Die melaatsheid het onmiddellik verdwyn.

Of “gereinig”.


^ (Joh. 18:37) Pilatus het toe vir hom gevra: “Wel, is jy ’n koning?” Jesus het geantwoord: “U sê self dat ek ’n koning is. Hiervoor is ek gebore en hiervoor het ek in die wêreld ingekom, om van die waarheid te getuig. Elkeen wat aan die kant van die waarheid is, luister na my stem.”



^ (Ef. 3:19) en om die liefde van die Christus te ken, wat beter is as alle kennis, sodat julle gevul kan word met al die goeie dinge wat God gee.



^ (Fil. 2:7) Nee, hy het alles opgegee en soos ’n slaaf geword en ’n mens* geword.

Lett. “aan die mense gelyk”.







LIED 18

Dankbaar vir die losprys


(Lukas 22:20)




	1. Jehovah God, ons staan

vandag hier voor u troon,

want aan ons het u groot liefde

en goedheid betoon.

Geen groter offer as u Seun

kon u ooit gee,

en hierdie gawe bring vir ons

ewig’ lewe mee.

(REFREIN)

Hy het sy lewe afgelê.

Nou kan ons hoop op redding hê.

Ons wil heelhartig

en met groot waardering dankie sê.





	2. Opregte liefde het die Christus

ook getoon;

om vir ons te sterf, het hy

op die aarde kom woon.

Al is ons sondaars, het ons nou

’n vaste hoop,

ons kan vir ewig leef, want hy het

ons losgekoop.

(REFREIN)

Hy het sy lewe afgelê.

Nou kan ons hoop op redding hê.

Ons wil heelhartig

en met groot waardering dankie sê.













(Sien ook Heb. 9:​13, 14; 1 Pet. 1:​18, 19.)







^ (Luk. 22:20) Nadat hulle die aandmaal geëet het, het hy dieselfde met die beker gedoen en gesê: “Hierdie beker beteken die nuwe verbond wat bevestig* word deur my bloed, wat vir julle uitgestort sal word.

Of “bekragtig”.


^ (Heb. 9:13, 14) Die bloed van bokke en bulle en die as van ’n jong koei word op onrein mense gesprinkel om hulle liggame* te reinig en te heilig. 14 Maar die bloed van die Christus doen soveel meer! Hy het homself deur middel van die ewige heilige gees as ’n onbesmette offer vir God aangebied, en dit reinig ons gewetens van dooie werke sodat ons heilige diens vir die lewende God kan doen.

Lett. “vlees”.


^ (1 Pet. 1:18, 19) Want julle weet dat julle nie met dinge wat kan vergaan, met silwer of goud, bevry* is van julle nuttelose lewenswyse wat julle voorvaders aan julle oorgedra het nie. 19 Maar dit was met kosbare bloed, soos dié van ’n onbesmette en vlekkelose lam, ja, dié van Christus.

Lett. “losgekoop; verlos”.







LIED 19

Die Here se Aandmaal


(Matteus 26:26-​30)




	1. Jehovah, ons hemelse Vader,

dit is so ’n heilige nag!

Eeue t’rug op dié aand sien u volk u sterk hand,

u liefde, reg, wysheid en mag.

Dis toe dat die Paaslam geslag is,

en Israel, u volk, is bevry.

Later lê onse Heer toe sy siel vir ons neer

dat ons ewige lewe kan kry.



	2. Die brood en die wyn laat ons nadink,

u gawe aan ons was so groot.

Want u Seun is gestuur

as ’n losprys so duur;

gehoorsaam was hy tot die dood.

Ons dank u vir hierdie Gedenkmaal,

wat ons weer laat dink aan ons hoop.

Ja, u Seun het gesterf

dat ons lewe kan erf,

van die sonde is ons vrygekoop.



	3. Vanaand het ons voor u vergader;

voor u buig ons ned’rig die hoof.

Ja, ons dank wil ons toon

voor u hemelse troon,

en u en u Seun wil ons loof.

Want ons word met elke Gedenkmaal

versterk en opnuut opgebou.

Ons wil u elke dag dien met hart, siel en krag,

en u guns wil ons altyd behou.











(Sien ook Luk. 22:14-20; 1 Kor. 11:23-26.)







^ (Matt. 26:26-30) Terwyl hulle verder geëet het, het Jesus ’n brood geneem, en nadat hy gebid het, het hy dit gebreek en dit vir die dissipels gegee en gesê: “Neem, eet. Dit beteken my liggaam.” 27 Hy het ook ’n beker geneem, ’n dankgebed gedoen en dit vir hulle gegee en gesê: “Drink almal daaruit, 28 want dit beteken my ‘bloed van die verbond’, wat uitgestort sal word sodat baie mense se sondes vergewe kan word. 29 Maar ek sê vir julle: Ek sal beslis nie weer van hierdie wyn drink tot op die dag wanneer ek nuwe wyn saam met julle in die Koninkryk van my Vader drink nie.” 30 Uiteindelik het hulle, nadat hulle lofliedere* gesing het, na die Olyfberg gegaan.

Of “psalms”.


^ (Luk. 22:14-20) Toe die uur kom, het hy saam met die apostels aan tafel gegaan. 15 En hy het vir hulle gesê: “Ek wou baie graag hierdie Pasga saam met julle eet voordat ek ly, 16 want ek sê vir julle: Ek sal dit nie weer eet totdat dit in die Koninkryk van God vervul word nie.” 17 En hy het ’n beker by een van hulle geneem, ’n dankgebed gedoen en gesê: “Neem dit en gee dit vir mekaar aan, 18 want ek sê vir julle: Van nou af sal ek nie weer wyn drink totdat die Koninkryk van God kom nie.” 19 Hy het ook ’n brood geneem en ’n dankgebed gedoen. Toe het hy die brood gebreek en dit vir hulle gegee en gesê: “Dit beteken my liggaam, wat vir julle gegee sal word. Hou aan om dit te doen as ’n herinnering aan my.”* 20 Nadat hulle die aandmaal geëet het, het hy dieselfde met die beker gedoen en gesê: “Hierdie beker beteken die nuwe verbond wat bevestig* word deur my bloed, wat vir julle uitgestort sal word.

Of “tot my gedagtenis te doen”.
Of “bekragtig”.


^ (1 Kor. 11:23-26) Want ek het van die Here ontvang wat ek ook aan julle oorgedra het, dat die Here Jesus die aand waarop hy verraai sou word, ’n brood geneem het, 24 en nadat hy ’n dankgebed gedoen het, het hy dit gebreek en gesê: “Dit beteken my liggaam, wat vir julle is. Hou aan om dit te doen as ’n herinnering aan my.” 25 Nadat hulle die aandmaal geëet het, het hy ook dieselfde met die beker gedoen en gesê: “Hierdie beker beteken die nuwe verbond wat bevestig word deur my bloed. Hou aan om dit as ’n herinnering aan my te doen wanneer julle daaruit drink.” 26 Want wanneer julle hierdie brood eet en uit hierdie beker drink, hou julle aan om die dood van die Here te verkondig, totdat hy kom.








LIED 20

Die gawe van u Seun


(1 Johannes 4:9)




	1. Jehovah, ons Vader,

daar was geen hoop vir ons.

Die losprys gee egter

hoop aan elke mens!

Ons wil u altyd eer,

ons bes doen vir u, Heer,

en ander van u leer.

Ons weet dit is u wens.

(REFREIN)

Die gawe van u Seun 

gee hoop aan iedereen,

maak lewe vir ons moontlik.

Ons loof en dank u vir u Seun.





	2. U goedheid waardeer ons,

dit trek ons tot u aan.

U groot naam, u vriendskap

het ons liefgekry.

Maar u groot liefdedaad,

wat lewe moontlik maak,

het ons selfs meer geraak.

Die losprys maak ons vry.

(REFREIN)

Die gawe van u Seun 

gee hoop aan iedereen,

maak lewe vir ons moontlik.

Ons loof en dank u vir u Seun.



(SLOT)

Jehovah, ons Vader, ons bid uit dankbaarheid.

Ons toon ons waardering vir die gawe van u Seun.













(Sien ook Joh. 3:16; 15:13.)







^ (1 Joh. 4:9) Dit is hoe die liefde van God in ons geval geopenbaar is: God het sy eniggebore Seun* in die wêreld uitgestuur sodat ons deur hom die lewe kan verkry.

Of “die enigste Seun wat direk deur God gemaak is”.


^ (Joh. 3:16) “Want God het die wêreld so liefgehad dat hy sy eniggebore Seun* gegee het, sodat elkeen wat geloof in hom beoefen, nie vernietig sal word nie, maar die ewige lewe kan hê.

Of “die enigste Seun wat direk deur God gemaak is”.


^ (Joh. 15:13) Niemand het groter liefde as iemand wat sy lewe* vir sy vriende gee nie.

Of “siel”.







LIED 21

Soek die Koninkryk voortdurend


(Matteus 6:33)




	1. Iets so kosbaar vir Jehovah,

wat vir hom so baie tel,

is sy Koninkryk deur Christus,

wat weer alles reg sal stel.

(REFREIN)

Soek die Koninkryk voortdurend,

en ook Gods geregtigheid.

Loof hom nou in elke nasie,

dien Jehovah deurentyd.





	2. Waarom angstig wees oor môre,

of ons dors of honger ly?

Want Jehovah maak voorsiening

as sy diens die voorkeur kry.

(REFREIN)

Soek die Koninkryk voortdurend,

en ook Gods geregtigheid.

Loof hom nou in elke nasie,

dien Jehovah deurentyd.





	3. Wie dit waardig is, sal luister.

Laat die nuus hul tog bereik:

Al ons wense sal vervul word

deur ons God se Koninkryk.

(REFREIN)

Soek die Koninkryk voortdurend,

en ook Gods geregtigheid.

Loof hom nou in elke nasie,

dien Jehovah deurentyd.













(Sien ook Ps. 27:14; Matt. 6:34; 10:11, 13; 1 Pet. 1:21.)







^ (Matt. 6:33) “Hou dan aan om eers die Koninkryk en sy regverdigheid te soek, en al hierdie ander dinge sal vir julle bygevoeg word.



^ (Ps. 27:14) Hoop op Jehovah. Wees moedig en sterk van hart. Ja, hoop op Jehovah.



^ (Matt. 6:34) Moet dus nooit bekommerd wees oor die volgende dag nie, want die volgende dag sal sy eie bekommernisse hê. Elke dag het genoeg van sy eie probleme.



^ (Matt. 10:11) “As julle in ’n stad of dorpie ingaan, moet julle die mense daar soek wat julle boodskap waardig is, en bly daar totdat julle vertrek.



^ (Matt. 10:13) As die huis julle boodskap waardig is, laat die vrede wat julle dit toewens, daaroor kom, maar as dit nie julle boodskap waardig is nie, laat julle vrede na julle toe terugkeer.



^ (1 Pet. 1:21) Deur hom glo julle in God, die Een wat hom uit die dood opgewek en verheerlik het, sodat julle geloof in God kan hê en op hom kan hoop.








LIED 22

Die Koninkryk regeer — Laat dit kom!


(Openbaring 11:15; 12:10)




	1. Jehovah, u was altyd daar —

die God van ewigheid.

U Seun is as Koning gekroon

op u bestemde tyd.

Die Koninkryk is opgerig;

die nuwe wêreld is in sig.

(REFREIN)

Want nou behoort aan God

die heerlikheid, redding en mag.

Die Koninkryk regeer.

Ons bid: “Laat dit kom, laat dit kom!”





	2. Die Duiwel se tyd is nou kort;

die wêreld gaan verby.

Met oë van geloof kan ons sien

verligting is naby.

Die Koninkryk is opgerig;

die nuwe wêreld is in sig.

(REFREIN)

Want nou behoort aan God

die heerlikheid, redding en mag.

Die Koninkryk regeer.

Ons bid: “Laat dit kom, laat dit kom!”





	3. Die engele sing nou tesaam,

ja, hulle is nou bly.

Van Satan se haat en sy leuens 

is hulle nou bevry.

Die Koninkryk is opgerig;

die nuwe wêreld is in sig.

(REFREIN)

Want nou behoort aan God

die heerlikheid, redding en mag.

Die Koninkryk regeer.

Ons bid: “Laat dit kom, laat dit kom!”













(Sien ook Dan. 2:​34, 35; 2 Kor. 4:​18.)







^ (Op. 11:15) Die sewende engel het op sy trompet geblaas. En daar was harde stemme in die hemel wat sê: “Die koninkryk van die wêreld het die Koninkryk van ons Here en van sy Christus geword, en hy sal vir ewig en altyd as koning regeer.”



^ (Op. 12:10) Ek het ’n harde stem in die hemel hoor sê: “Nou het die redding en die krag en die Koninkryk van ons God en die gesag van sy Christus gekom, want die beskuldiger van ons broers, wat hulle dag en nag voor ons God beskuldig, is neergegooi!



^ (Dan. 2:34, 35) Terwyl u gekyk het, is ’n klip uit ’n berg uitgekap, maar nie deur mensehande nie, en dit het die beeld op sy voete van yster en van klei getref en hulle verpletter. 35 Toe is die yster, die klei, die koper, die silwer en die goud alles saam verpletter, en dit het soos kaf op die dorsvloer in die somer geword, en die wind het dit weggewaai sodat geen spoor daarvan gevind kon word nie. Maar die klip wat die beeld getref het, het ’n groot berg geword, en dit het die hele aarde gevul.



^ (2 Kor. 4:18) Ons hou nie ons oë op die dinge wat gesien word nie, maar op die dinge wat nie gesien word nie. Want die dinge wat gesien word, is tydelik, maar die dinge wat nie gesien word nie, is ewig.








LIED 23

Jehovah begin regeer


(Openbaring 11:15)




	1. Loof God en dien hom met vrees.

Ons weet dat sy Koning heers.

Christus regeer, hy’s deur God aangestel.

Juig nou en sing nou tesaam.

Loof God, verheerlik sy naam.

Ons wil die wêreld

van die Koninkryk vertel.

(REFREIN)

Wat bring die Koninkryk ons spoedig?

Waarheid en reg sal triomfeer.

Wat bring die Koninkryk ons verder?

Lewe, geluk en baie meer.

Loof die Soewerein, Jehovah,

want sy Koninkryk regeer.





	2. Christus het groot mag gekry,

Gods Oordeelsdag is naby.

Satan se stelsel word gou weggevee.

Nou is die tyd om te preek,

gaan uit, bereik elke streek.

Help dié wat luister

om te wandel in Gods weë.

(REFREIN)

Wat bring die Koninkryk ons spoedig?

Waarheid en reg sal triomfeer.

Wat bring die Koninkryk ons verder?

Lewe, geluk en baie meer.

Loof die Soewerein, Jehovah,

want sy Koninkryk regeer.





	3. Jesus sit reeds op die troon.

Hy is as Koning gekroon.

Hy kom in Gods naam; ons buig voor hom neer.

Gods tempelpoort staan nou oop;

ons het ’n lewende hoop.

Gou kom die dag

dat God se Seun oor als regeer.

(REFREIN)

Wat bring die Koninkryk ons spoedig?

Waarheid en reg sal triomfeer.

Wat bring die Koninkryk ons verder?

Lewe, geluk en baie meer.

Loof die Soewerein, Jehovah,

want sy Koninkryk regeer.













(Sien ook 2 Sam. 7:​22; Dan. 2:​44; Op. 7:​15.)







^ (Op. 11:15) Die sewende engel het op sy trompet geblaas. En daar was harde stemme in die hemel wat sê: “Die koninkryk van die wêreld het die Koninkryk van ons Here en van sy Christus geword, en hy sal vir ewig en altyd as koning regeer.”



^ (2 Sam. 7:22) Daarom is u waarlik groot, o Soewereine Heer Jehovah. Daar is niemand soos u nie, en daar is geen God behalwe u nie. Alles wat ons gehoor het, bevestig dit.



^ (Dan. 2:44) “In die dae van daardie konings sal die God van die hemel ’n koninkryk oprig wat nooit vernietig sal word nie. En hierdie koninkryk sal nie aan ’n ander volk oorgedra word nie. Dit sal al daardie koninkryke vernietig en ’n einde aan hulle maak, en dit alleen sal vir ewig bestaan.



^ (Op. 7:15) Daarom is hulle voor die troon van God, en hulle verrig dag en nag heilige diens aan hom in sy tempel, en die Een wat op die troon sit, sal sy tent oor hulle uitsprei.








LIED 24

Kom na die berg van Jehovah


(Jesaja 2:2-4)




	1. Kyk, Jehovah se berg,

bo die heuwels troon dit uit.

Stewig staan dit gevestig,

hoog verhef in ons dag.

Nasies stroom nou daarheen;

hulle kom van oraloor

en sê: ‘Kom, laat ons opgaan;

op Gods woord slaan ons ag.’

Ja, die tyd het gekom

dat ’n magtige volk moet verrys.

Ons bly groei en floreer;

van Gods seën sien ons daagliks bewys.

Skares kom nou na God

en aanvaar sy oppermag.

Altyd sal hul lojaal bly

en hom dien dag en nag.



	2. Jesus gee die bevel:

‘Preek oor God se Koninkryk.’

Nou word die goeie nuus aan

elke mens uitgedra.

Christus nooi almal uit:

‘Ondersteun my heerskappy.’

Skape gehoorsaam hom;

hul doen graag net wat hy vra.

O, hoe goed om te sien

dat Jehovah se volk aanhou groei.

Elkeen doen dus sy deel;

ons hou aan om van ywer te gloei.

Kom, verhef nou jou stem;

roep nou uit dat almal hoor:

‘Gaan op na God se berg,

dit sal vir ewig bly staan.’











(Sien ook Ps. 43:3; 99:9; Jes. 60:22; Hand. 16:5.)







^ (Jes. 2:2-4) Aan die einde van die dae* sal die berg van die huis van Jehovah stewig gevestig word bo die top van die berge, en dit sal bo die heuwels uitstaan, en al die nasies sal daarheen stroom.  3 En baie volke sal gaan en sê: “Kom, laat ons opgaan na die berg van Jehovah, na die huis van die God van Jakob. Hy sal ons sy weë leer, en ons sal dit volg.” Want die wet* sal uit Sion kom, en die woord van Jehovah uit Jerusalem.  4 Hy sal oordeel tussen die nasies en sake regstel in verband met baie volke. Hulle sal ploegskare maak van hulle swaarde, en snoeimesse van hulle spiese. Nasie sal nie teen nasie die swaard opneem nie, en hulle sal ook nie meer leer om oorlog te voer nie.

Of “In die laaste dae”.
Of “onderrigting”.


^ (Ps. 43:3) Stuur u lig en u waarheid uit. Laat dit my lei. Laat dit my na u heilige berg en na u groot tabernakel lei.



^ (Ps. 99:9) Verheerlik Jehovah ons God, en buig neer* voor sy heilige berg, want Jehovah ons God is heilig.

Of “aanbid”.


^ (Jes. 60:22) Die kleine sal ’n duisend word, en die onbelangrike ’n magtige nasie. Ek, Jehovah, sal dit op die regte tyd bespoedig.”



^ (Hand. 16:5) As gevolg hiervan het die gemeentes heeltyd sterker geword in die geloof en het hulle dag ná dag bly vermeerder.








LIED 25

’n Spesiale besitting


(1 Petrus 2:9)




	1. God het ’n nuwe skepping,

wat hy uit die mensdom koop.

God se kinders is hulle,

met ’n hemelse hoop.

(REFREIN)

’n Volk vir u naam en

’n besitting spesiaal.

Hul loof u en eer u;

uit liefde bly hul aan u lojaal.





	2. Heilig is hierdie nasie;

die waarheid hanteer hul reg.

Hul geniet lig van God af

en bewandel sy weg.

(REFREIN)

’n Volk vir u naam en

’n besitting spesiaal.

Hul loof u en eer u;

uit liefde bly hul aan u lojaal.





	3. Hul moet die ander skape

na Christus hul Herder lei.

Ja, getrou en gehoorsaam

aan die Lam sal hul bly.

(REFREIN)

’n Volk vir u naam en

’n besitting spesiaal.

Hul loof u en eer u;

uit liefde bly hul aan u lojaal.













(Sien ook Jes. 43:20b, 21; Mal. 3:​17; Kol. 1:​13.)







^ (1 Pet. 2:9) Maar julle is “’n uitverkore ras, ’n koninklike priesterdom, ’n heilige nasie, ’n volk vir spesiale besit, sodat julle die wonderlike eienskappe* oral bekend sou maak” van die Een wat julle uit die duisternis tot in sy wonderlike lig geroep het.

Of “voortreflikhede”. Lett. “die deugde”.


^ (Jes. 43:20, 21) Die wilde diere van die veld sal my eer, die jakkalse en die volstruise, want ek voorsien water in die wildernis, riviere in die woestyn, sodat my volk, die volk wat ek uitgekies het, kan drink. 21 Ek het hierdie volk vir my gevorm, sodat hulle my kan verheerlik.



^ (Mal. 3:17) “En hulle sal myne wees,” sê Jehovah van die leërmagte, “op die dag dat ek hulle my spesiale eiendom* maak. Ek sal medelye* aan hulle betoon, soos ’n man medelye* betoon aan sy seun wat hom dien.

Of “’n kosbare besitting”.
Sien Woordelys.
Sien Woordelys.


^ (Kol. 1:13) Hy het ons gered uit die mag van die duisternis en ons oorgeplaas na die koninkryk van sy geliefde Seun.








LIED 26

Julle het dit vir my gedoen


(Matteus 25:34-40)




	1. Christus Jesus se broers word getrou ondersteun

deur die skape wat hulp aan hul bly verleen.

Vir die liefde wat hul aan

gesalfdes betoon,

sal Jesus hul binnekort ryklik beloon.

(REFREIN)

“Julle hulp aan my broers was hulp ook aan my.

Jul vertroosting van hul was troos ook vir my.

Jul arbeid vir hul was ook arbeid vir my.

Jul hulp aan my broers was hulp ook aan my.

Julle dade vir hul was dade vir my.”





	2. “Ek was honger en dors, jul het aan my voorsien,

oral waar julle kon, gehelp en gedien.”

“Here, wanneer het ons dit

gedoen?” wil hul weet.

Die Koning het dan hierdie antwoord gereed:

(REFREIN)

“Julle hulp aan my broers was hulp ook aan my.

Jul vertroosting van hul was troos ook vir my.

Jul arbeid vir hul was ook arbeid vir my.

Jul hulp aan my broers was hulp ook aan my.

Julle dade vir hul was dade vir my.”





	3. “Jul was altyd lojaal en was altyd gereed;

sy aan sy met my broers het julle gepreek.”

Hy sal dan vir hul sê

hoe hy hul sal beloon:

“Vir ewig sal jul op die aarde kan woon.”

(REFREIN)

“Julle hulp aan my broers was hulp ook aan my.

Jul vertroosting van hul was troos ook vir my.

Jul arbeid vir hul was ook arbeid vir my.

Jul hulp aan my broers was hulp ook aan my.

Julle dade vir hul was dade vir my.”













(Sien ook Spr. 19:17; Matt. 10:40-42; 2 Tim. 1:16, 17.)





^ (Matt. 25:34-40) “Dan sal die Koning vir dié aan sy regterhand sê: ‘Kom, julle wat deur my Vader geseën is, erf die Koninkryk wat van die begin van die mensdom* af vir julle voorberei is. 35 Want ek het honger geword, en julle het vir my iets gegee om te eet. Ek het dors geword, en julle het vir my iets gegee om te drink. Ek was ’n vreemdeling, en julle het my gasvry ontvang. 36 Ek was kaal,* en julle het vir my klere gegee. Ek het siek geword, en julle het my versorg. Ek was in die tronk, en julle het my kom besoek.’ 37 Dan sal die regverdiges hom antwoord: ‘Here, wanneer het ons gesien dat u honger is en vir u kos gegee, of gesien dat u dors is en vir u iets gegee om te drink? 38 Wanneer het ons gesien dat u ’n vreemdeling is en u gasvry ontvang, of gesien dat u kaal is en vir u klere gegee? 39 Wanneer het ons gesien dat u siek of in die tronk is en u kom besoek?’ 40 Die Koning sal hulle antwoord: ‘Ek verseker julle: Alles wat julle vir een van die minste van my broers gedoen het, het julle ook vir my gedoen.’

Of “grondlegging van die wêreld”.
Of “Ek het nie genoeg klere aangehad nie”.


^ (Spr. 19:17) Die een wat goed is vir die armes, leen aan Jehovah, en Hy sal hom terugbetaal* vir wat hy doen.

Of “beloon”.


^ (Matt. 10:40-42) “Enigiemand wat julle ontvang, ontvang my ook, en enigiemand wat my ontvang, ontvang ook die Een wat my gestuur het. 41 Enigiemand wat ’n profeet ontvang omdat hy ’n profeet is, sal ’n profeet se beloning kry, en enigiemand wat ’n regverdige man ontvang omdat hy ’n regverdige man is, sal ’n regverdige man se beloning kry. 42 En ek verseker julle dat enigiemand wat een van hierdie kleintjies net ’n beker koue water gee om te drink omdat hy ’n dissipel is, sy beloning beslis nie sal verloor nie.”



^ (2 Tim. 1:16, 17) Mag die Here genade aan die huis van Onesiʹforus betoon, want hy het my dikwels aangemoedig en hom nie vir my gevangenisboeie geskaam nie. 17 Om die waarheid te sê, toe hy in Rome was, het hy ywerig na my gesoek en my gevind.








LIED 27

Die openbaring van die seuns van God


(Romeine 8:19)




	1. Die tyd kom nader dat Gods seuns

geopenbaar sal word

en saam met Christus sal regeer;

hul is gekies deur God.

(REFREIN)

Die seuns van God word binnekort

deur hom geopenbaar.

Met Jesus sal hul vreugdevol

oorwinning kan ervaar.





	2. En dié wat nog op aarde leef,

besef die tyd is kort,

want Christus Jesus sal hul roep;

hul sal versamel word.

(REFREIN)

Die seuns van God word binnekort

deur hom geopenbaar.

Met Jesus sal hul vreugdevol

oorwinning kan ervaar.



(OORGANG)

Die laaste oorlog voer hul dan

om boosheid uit te wis.

Die huw’lik van die Lam vind plaas —

’n band wat ewig is.



(REFREIN)

Die seuns van God word binnekort

deur hom geopenbaar.

Met Jesus sal hul vreugdevol

oorwinning kan ervaar.













(Sien ook Dan. 2:34, 35; 1 Kor. 15:51, 52; 1 Tess. 4:15-17.)







^ (Rom. 8:19) Die skepping* wag gretig dat die seuns van God geopenbaar moet word.

Verwys veral na mense.


^ (Dan. 2:34, 35) Terwyl u gekyk het, is ’n klip uit ’n berg uitgekap, maar nie deur mensehande nie, en dit het die beeld op sy voete van yster en van klei getref en hulle verpletter. 35 Toe is die yster, die klei, die koper, die silwer en die goud alles saam verpletter, en dit het soos kaf op die dorsvloer in die somer geword, en die wind het dit weggewaai sodat geen spoor daarvan gevind kon word nie. Maar die klip wat die beeld getref het, het ’n groot berg geword, en dit het die hele aarde gevul.



^ (1 Kor. 15:51, 52) Kyk! Ek vertel julle ’n heilige geheim: Ons sal nie almal sterf* nie, maar ons sal almal verander word, 52 in ’n oomblik, in ’n oogwink, wanneer daar op die laaste trompet geblaas word. Want daar sal op die trompet geblaas word, en die dooies sal opgewek word met liggame wat nie kan vergaan nie, en ons sal verander word.

Lett. “gaan slaap”.


^ (1 Tess. 4:15-17) Want ons sê vir julle deur Jehovah* se woord dat ons wat tot die teenwoordigheid van die Here bly lewe, glad nie na die hemel sal opgaan voor dié wat gesterf het nie. 16 Want die Here self sal uit die hemel neerdaal met ’n bevelende roep, met ’n aartsengel se stem en met God se trompet, en dié wat dood is in eenheid met Christus, sal eerste opstaan. 17 Daarna sal ons wat nog lewe, saam met hulle in wolke weggeneem word om die Here in die lug te ontmoet, en so sal ons altyd by die Here wees.

Sien Aanh. A5.







LIED 28

Verkry Jehovah se vriendskap


(Psalm 15)




	1. Wie is u vriend, o God?

Wie mag in u tent woon?

Wie ken u goed? Wie kan u vertrou?

Wie nader tot u troon?

Almal wat in u glo,

dié wat u Woord aanvaar.

Al die lojales, lief vir die reg,

wat hul aan u kant skaar.



	2. Wie is u vriend, o God?

Wie wandel met u saam?

Wie bring u vreugde, maak u hart bly?

Wie ken u by die naam?

Almal wat u naam eer,

dié wat u loof en prys.

Al die getroues, eerlik van hart,

wat doen wat u vereis.



	3. Ons gee ons las vir u,

ons buig ons voor u neer.

U trek ons nader, bind ons ook saam;

ons voel u liefde teer.

Vriendskap met ons groot God,

kweek ons dus yw’rig aan.

Geen groter Vriend kan ons tog ooit hê,

geen groter Vriend bestaan.











(Sien ook Ps. 139:1; 1 Pet. 5:​6, 7.)







^ (Ps. 15:0-5) ’n Melodie van Dawid. 15 O Jehovah, wie mag ’n gas in u tent wees? Wie mag op u heilige berg woon?  2 Die een wat ’n rein lewe lei,* wat doen wat reg is en wat in sy hart die waarheid praat.  3 Hy laster nie met sy tong nie, hy doen niks slegs aan sy naaste nie en hy praat nie sleg van sy vriende nie.  4 Hy verwerp enigiemand wat afstootlik is, maar hy eer dié wat Jehovah vrees. Hy hou sy belofte,* selfs al is dit sleg vir hom.  5 Hy leen nie sy geld teen rente uit nie, en hy aanvaar nie ’n omkoopgeskenk teen die onskuldige nie. Die een wat hierdie dinge doen, sal altyd standvastig wees.*

Of “wat in integriteit wandel”. Sien Woordelys.
Lett. “eed”.
Of “nooit wankel nie”.


^ (Ps. 139:1) O Jehovah, u het my deursoek, en u ken my.



^ (1 Pet. 5:6, 7) Onderwerp julle nederig aan die magtige hand van God, sodat hy julle op die regte tyd kan verheerlik. 7 Gee al julle bekommernisse oor aan God, want hy gee om vir julle.*

Of “hy sorg vir julle”.







LIED 29

Mag ons ons naam waardig bly


(Jesaja 43:10-12)




	1. Vader Jehovah, almagtig en ewig,

groot is u liefde, volmaak is u werk.

Bron van die waarheid, oneindig in wysheid,

u is ons Koning, met mag onbeperk.

In u aanbidding ervaar ons groot vreugde,

Koninkryksnuus wil ons oral versprei.

(REFREIN)

As u Getuies, hoe groot is ons voorreg.

O, mag ons altyd ons naam waardig bly!





	2. Skouer aan skouer in u diens so heilig

werk ons met broers en met susters getrou.

Ons ken die waarheid, sal dit altyd uitleef,

nooit sal ons vreugde in u diens verflou.

Ons dra met trots u groot naam, o Jehovah,

ons is heelhartig aan u toegewy.

(REFREIN)

As u Getuies, hoe groot is ons voorreg.

O, mag ons altyd ons naam waardig bly!













(Sien ook Deut. 32:4; Ps. 43:3; Dan. 2:20, 21.)







^ (Jes. 43:10-12) “Julle is my getuies,” sê Jehovah, “ja, my kneg wat ek uitgekies het sodat julle my kan ken en geloof in my kan hê,* en sodat julle kan verstaan dat ek dieselfde is. Voor my is geen God gevorm nie, en ná my was daar nie een nie. 11 Ek – ek is Jehovah, en daar is geen ander redder as ek nie.” 12 “Ek is die Een wat dit verkondig het en julle gered het en dit bekend gemaak het toe daar geen vreemde god by julle was nie. Daarom is julle my getuies,” sê Jehovah, “en ek is God.

Of “en my kan vertrou”.


^ (Deut. 32:4) Die Rots, volmaak is sy werk, want al sy weë is geregtigheid. ’n God van getrouheid, wat nooit onregverdig is nie, regverdig en reg is hy.



^ (Ps. 43:3) Stuur u lig en u waarheid uit. Laat dit my lei. Laat dit my na u heilige berg en na u groot tabernakel lei.



^ (Dan. 2:20, 21) Daniël het gesê: “Laat die naam van God tot in alle ewigheid geloof word, want hy alleen het wysheid en mag. 21 Hy verander tye en tydperke, verwyder konings en stel konings aan, gee wysheid aan die wyses en kennis aan dié wat insig het.








LIED 30

My Vader, my God en Vriend


(Hebreërs 6:10)




	1. Nou is die lewe soms swaar.

Nou is die lewe soms vol verdriet.

Maar elke dag sal ek sê:

“Ek lewe nie verniet.”

(REFREIN)

God is nie onregverdig,

want hy vergeet nie my liefde trou.

My God is altyd naby,

en sy arms sal my omvou.

Ja, hy sal my beskerm,

in sy groot liefde, so onverdiend.

Ja, Jehovah is my Vader,

my God en Vriend.





	2. Nou is die ouderdom hier;

gou het die dae van my jeug verloop.

Maar met my oë van geloof

sien ek ’n blye hoop.

(REFREIN)

God is nie onregverdig,

want hy vergeet nie my liefde trou.

My God is altyd naby,

en sy arms sal my omvou.

Ja, hy sal my beskerm,

in sy groot liefde, so onverdiend.

Ja, Jehovah is my Vader,

my God en Vriend.













(Sien ook Ps. 71:17, 18.)







^ (Heb. 6:10) Want God is nie onregverdig nie. Hy sal nie vergeet van julle werk en die liefde wat julle vir sy naam getoon het deurdat julle die heiliges gedien het en bly dien nie.



^ (Ps. 71:17, 18) O God, u het my van jongs af geleer, en tot nou toe bly ek u wonderlike werke verkondig. 18 Selfs wanneer ek oud en grys is, o God, moet u my nie verlaat nie. Laat ek die volgende geslag van u krag* vertel, en laat ek almal wat nog moet kom, van u mag vertel.

Lett. “arm”.







LIED 31

O, wandel met Jehovah God!


(Miga 6:8)




	1. O, wandel met Jehovah God,

beskeie en ook opreg.

Bly naby aan hom en steun op sy krag,

al sien jy self geen uitweg.

As jy by sy Woord van waarheid bly,

sal jy hom nooit verlaat.

Laat God jou aan die hand bly lei,

ja, in elke woord en daad.



	2. O, wandel met Jehovah God;

wees heilig in al jou weë.

Versoekings is daar, maar jy kan volhard,

want God sal jou sy hulp gee.

En als wat rein en wat lieflik is,

regverdig, goed en waar,

bedink dit, dan weet jy beslis:

God se hulp is altyd daar.



	3. O, wandel met Jehovah God,

gelukkig en toegewyd.

Hy’s jou beste Vriend, jy’s kosbaar vir hom,

sy vriendskap duur vir altyd.

O, wandel vreugdevol met jou God

en sing om hom te eer.

Want almal sal dan sien dat jy

hom gekies het as jou Heer.











(Sien ook Gen. 5:​24; 6:9; Fil. 4:8; 1 Tim. 6:​6-8.)







^ (Miga 6:8) Hy het jou vertel, o mens, wat goed is. En wat verwag Jehovah van jou? Net dat jy geregtigheid moet beoefen,* lojaliteit moet liefhê* en beskeie moet wandel met jou God!

Of “regverdig moet wees”.
Of “goedhartig en lojaal moet wees in jou liefde”. Lett. “lojale liefde moet liefhê”.


^ (Gen. 5:24) Henog het met die ware God bly wandel. Toe was hy nie meer daar nie, want God het hom weggeneem.



^ (Gen. 6:9) Dít is die geskiedenis van Noag: Noag was ’n regverdige man. Hy was anders as die mense van sy tyd, want hy het ’n rein lewe gelei.* Noag het met die ware God gewandel.

Of “hy was onberispelik”.


^ (Fil. 4:8) Laastens, broers, hou aan om te dink aan* alles wat waar is, alles wat werklik belangrik is, alles wat regverdig is, alles wat rein* is, alles wat lieflik is, alles waarvan goed gepraat word, alles wat goed is en alles wat prysenswaardig is.

Of “peins oor”.
Lett. “kuis”.


^ (1 Tim. 6:6-8) Toegewydheid aan God hou beslis groot voordele in as dit met tevredenheid gepaardgaan. 7 Want ons het niks in die wêreld ingebring nie, en ons kan ook niks daaruit wegdra nie. 8 As ons dan kos en klere* het, sal ons met hierdie dinge tevrede wees.

Of “huisvesting”. Lett. “bedekking”.







LIED 32

Kies kant vir Jehovah!


(Eksodus 32:26)




	1. Vroeër het ons in verwarring verkeer,

want godsdiensleuens het ons denke beheer.

Groot was ons vreugde toe ons egter leer

dat God se Koninkryk heers.

(REFREIN)

Kies kant vir Jehovah; dien hom met genot.

Hy’s altyd betroubaar; hou net sy gebod.

Dra dié goeie nuus nou aan elke mens uit:

God heers deur sy Christus tot in ewigheid.





	2. Aan God se kant dien ons nou sy aan sy;

nuus van sy Koninkryk wil ons versprei.

Want almal moet die geleentheid nou kry

om kant te kies vir ons God.

(REFREIN)

Kies kant vir Jehovah; dien hom met genot.

Hy’s altyd betroubaar; hou net sy gebod.

Dra dié goeie nuus nou aan elke mens uit:

God heers deur sy Christus tot in ewigheid.





	3. Ons is nie bang vir die Duiwel se mag,

want ons vertrou op Jehovah se krag.

Al is ons min, sal ons steeds op God wag;

hy sal sy volk nooit verlaat.

(REFREIN)

Kies kant vir Jehovah; dien hom met genot.

Hy’s altyd betroubaar; hou net sy gebod.

Dra dié goeie nuus nou aan elke mens uit:

God heers deur sy Christus tot in ewigheid.













(Sien ook Ps. 94:14; Spr. 3:5, 6; Heb. 13:5.)







^ (Eks. 32:26) Toe het Moses by die ingang van die kamp gaan staan en gesê: “Wie is aan Jehovah se kant? Kom na my toe!” En al die Leviete het om hom bymekaargekom.



^ (Ps. 94:14) Want Jehovah sal sy volk nie in die steek laat nie, en hy sal sy erfdeel nie verlaat nie.



^ (Spr. 3:5, 6) Vertrou op Jehovah met jou hele hart, en moenie op jou eie begrip staatmaak nie.  6 Neem hom in ag in alles wat jy doen, en hy sal jou paaie gelykmaak.



^ (Heb. 13:5) Julle lewenswyse moet vry wees van die liefde vir geld, terwyl julle tevrede is met die dinge wat julle nou het. Want hy het gesê: “Ek sal jou nooit verlaat nie en jou nooit in die steek laat nie.”








LIED 33

Gee jou laste vir Jehovah


(Psalm 55)




	1.Luister tog na my, Jehovah,

skenk tog aandag, antwoord my.

Ek is so besorg en angstig;

help my om teen vrees te stry.

(REFREIN)

Gee jou laste vir Jehovah.

Jy kan altyd op sy hulp staatmaak.

Hy bied redding en beskerming.

Nooit sal hy sy kneg verlaat.





	2. As ek vlerke kon gehad het,

sou ek vlieg na veiligheid.

Weg van dié wat my wil seermaak,

ver van hul afgunstigheid.

(REFREIN)

Gee jou laste vir Jehovah.

Jy kan altyd op sy hulp staatmaak.

Hy bied redding en beskerming.

Nooit sal hy sy kneg verlaat.





	3. Ware troos voorsien Jehovah;

ons vind rus vir ons gemoed.

Met groot sorg dra hy ons laste;

liefdevol is hy en goed.

(REFREIN)

Gee jou laste vir Jehovah.

Jy kan altyd op sy hulp staatmaak.

Hy bied redding en beskerming.

Nooit sal hy sy kneg verlaat.













(Sien ook Ps. 22:5; 31:1-24.)







^ (Ps. 22:5) Hulle het tot u geroep, en hulle is gered. Hulle het op u vertrou, en hulle is nie teleurgestel nie.








LIED 34

Ek sal lojaal bly


(Psalm 26)




	1. Deursoek my, Heer, sien hoe ek u vertrou;

ek bly aan u lojaal, sal my geloof behou.

Deursoek my, God, en stel my op die proef;

ja, suiwer ook my hart, ek wil u nie bedroef.

(REFREIN)

Ek bly getrou, want ek het vas besluit 

om u lojaal te dien, ja, tot in ewigheid.





	2. Ek sit nie saam met dié wat leuentaal praat;

vermy die vriendskap van dié wat die waarheid haat.

Ek vra u, God, neem nooit my lewe weg

met sondaars en met dié wat bloed vergiet en veg.

(REFREIN)

Ek bly getrou, want ek het vas besluit

om u lojaal te dien, ja, tot in ewigheid.





	3. My hart begeer om in u huis te woon.

Ek vra dat u, o Heer, aan my u guns betoon.

En ek sal daagliks om u altaar gaan,

my dank sal ek betoon solank as ek bestaan.

(REFREIN)

Ek bly getrou, want ek het vas besluit

om u lojaal te dien, ja, tot in ewigheid.













(Sien ook Ps. 25:2.)







^ (Ps. 25:2) My God, ek vertrou op u. Moenie toelaat dat ek verneder word nie. Moenie toelaat dat my vyande lekker kry as gevolg van my rampspoed nie.








LIED 35

‘Maak seker van die belangriker dinge’


(Filippense 1:10)




	1. Vandag het ons die wysheid so nodig

om goed te kan onderskei

die dinge wat van groter belang is,

hoe ons ons lewe moet lei!

(REFREIN)

Wees lief vir goed, haat ook die kwaad.

Volg God se raad;

maak God se hart daardeur bly en studeer;

bid altyddeur.

Mag ons dan doen wat belangrik is!





	2. En wat is nou van groter belang as

om goeie nuus te versprei,

om God se skape oral te soek en

hul na sy volk toe te lei?

(REFREIN)

Wees lief vir goed, haat ook die kwaad.

Volg God se raad;

maak God se hart daardeur bly en studeer;

bid altyddeur.

Mag ons dan doen wat belangrik is!





	3. As ons let op belangriker dinge

sal ons gemoedsrus ervaar;

want God beloof om vrede te gee wat

ons hart en denke bewaar.

(REFREIN)

Wees lief vir goed, haat ook die kwaad.

Volg God se raad;

maak God se hart daardeur bly en studeer;

bid altyddeur.

Mag ons dan doen wat belangrik is!













(Sien ook Ps. 97:10; Joh. 21:15-17; Fil. 4:7.)







^ (Fil. 1:10) en dat julle seker kan maak van die belangriker dinge. Dan sal julle tot op die dag van Christus opreg kan wees en ander nie laat struikel nie.



^ (Ps. 97:10) O julle wat Jehovah liefhet, haat wat sleg is. Hy bewaar die lewe van sy lojales. Hy red hulle uit die hand* van die goddeloses.

Of “mag”.


^ (Joh. 21:15-17) Toe hulle klaar ontbyt geëet het, het Jesus vir Simon Petrus gevra: “Simon, seun van Johannes, is jy liewer vir my as vir hulle?” Hy het vir hom gesê: “Ja, Here, u weet dat ek lief is vir u.” Hy het vir hom gesê: “Voed my lammers.” 16 Hy het ’n tweede keer vir hom gevra: “Simon, seun van Johannes, het jy my lief?” Hy het vir hom gesê: “Ja, Here, u weet dat ek lief is vir u.” Hy het vir hom gesê: “Hou as herder toesig oor my skapies.” 17 Hy het ’n derde keer vir hom gevra: “Simon, seun van Johannes, is jy lief vir my?” Petrus het hartseer geword omdat hy hom ’n derde keer gevra het: “Is jy lief vir my?” Daarom het hy vir hom gesê: “Here, u weet alles. U weet dat ek lief is vir u.” Jesus het vir hom gesê: “Voed my skapies.



^ (Fil. 4:7) Dan sal die vrede van God, wat alle denke oortref, julle harte en julle verstande* beskerm deur middel van Christus Jesus.

Of “verstandelike vermoëns; gedagtes”.







LIED 36

Ons bewaak ons hart


(Spreuke 4:23)




	1. Getrou sal ons ons hart bewaak

om God opreg te dien.

Hy lees die hart, en daar kan hy

ons innerlike sien.

Die hart kan die verstand mislei,

maar ons moet hierteen stry.

Mag ons verstand ons hart dus rig 

om op Gods weg te bly.



	2. Ons hart is voorbereid om God

te nader in gebed.

Ons bid tot hom en sê vir hom

as ons groot sorge het.

Jehovah leer ons deur sy Woord

wat hy van ons verwag.

Verkry dus ’n lojale hart;

doen sy wil elke dag.



	3. Ons hart word ook beskerm deur

die waarheid te bedink.

En so sal God se Woord ons raak,

dis waar ons krag kan vind.

Jehovah het sy knegte lief;

sy guns is onverdiend.

Heelhartig sal ons hom aanbid,

vir ewig as sy vriend.











(Sien ook Ps. 34:1; Fil. 4:8; 1 Pet. 3:4.)







^ (Spr. 4:23) Beskerm* jou hart meer as enigiets anders wat jy beskerm, want jou lewe hang af van wat in jou hart is.

Of “Bewaak”.


^ (Ps. 34:1) Ek sal Jehovah altyd loof. Sy lof sal heeltyd op my lippe wees.



^ (Fil. 4:8) Laastens, broers, hou aan om te dink aan* alles wat waar is, alles wat werklik belangrik is, alles wat regverdig is, alles wat rein* is, alles wat lieflik is, alles waarvan goed gepraat word, alles wat goed is en alles wat prysenswaardig is.

Of “peins oor”.
Lett. “kuis”.


^ (1 Pet. 3:4) maar die innerlike,* die blywende prag van die stille en sagmoedige gees wat baie waardevol is in die oë van God.

Lett. “die geheime persoon van die hart”.







LIED 37

Dien Jehovah heelhartig


(Matteus 22:37)




	1. Soewereine Heer, Jehovah,

ek het u lief en hou u gebod.

U verdien my toegewydheid;

ek dien met vreugde; u is my God.

Ek wil doen wat u hart sal bly maak;

ek het u herin’rings so lief!

(REFREIN)

O Jehovah, u is waardig;

heelhartig dien ek u, o my God.





	2. Vader, al u werke loof u;

son, maan en sterre spreek van u mag.

Ek wil u ook so verheerlik;

u naam vereer en prys elke dag.

Ek wil u met my hele hart dien,

en ek wil lojaal aan u bly.

(REFREIN)

O Jehovah, u is waardig;

heelhartig dien ek u, o my God.













(Sien ook Deut. 6:15; Ps. 40:8; 113:1-3; Pred. 5:4; Joh. 4:34.)







^ (Matt. 22:37) Hy het vir hom gesê: “‘Jy moet Jehovah* jou God liefhê met jou hele hart en met jou hele siel* en met jou hele verstand.’

Sien Aanh. A5.
Sien Woordelys.


^ (Deut. 6:15) want Jehovah julle God, wat by julle is, is ’n God wat uitsluitlike toegewydheid vereis. Anders sal Jehovah julle God woedend word vir julle, en hy sal julle van die aarde af uitwis.



^ (Ps. 40:8) Dit is vir my ’n vreugde,* o my God, om u wil te doen, en u wet is diep binne-in my.

Of “Dit is my begeerte”.


^ (Ps. 113:1-3) Loof Jah!* Bring lof, o knegte van Jehovah, loof die naam van Jehovah.  2 Mag Jehovah se naam geloof word, van nou af en tot in alle ewigheid.  3 Laat Jehovah se naam geloof word van die sonsopkoms tot die sonsondergang.

Of “Halleluja!” “Jah” is ’n verkorte vorm van die naam Jehovah.


^ (Pred. 5:4) Wanneer jy ’n gelofte aan God maak, moet jy nie uitstel om dit na te kom nie, want hy hou nie van dwase mense nie. As jy ’n gelofte maak, moet jy dit nakom.



^ (Joh. 4:34) Jesus het vir hulle gesê: “My voedsel is om die wil te doen van hom wat my gestuur het en om sy werk te voltooi.








LIED 38

Hy maak jou sterk


(1 Petrus 5:10)




	1. Met goeie rede het Jehovah jou gelei

uit duisternis na helder waarheidslig.

Hy’t in jou hart gesien hoe vurig jy begeer

om hom te dien en sy wil te verrig.

Jy het beloof dat jy hom sal bly dien;

soos destyds sal hy nou nog hulp voorsien.

(REFREIN)

Jy is gekoop ten duurste,

aan God behoort jy nou.

Jehovah maak jou sterk;

standvastig maak hy jou.

Hy gee jou sy beskerming,

sal jou altyd onthou.

Jehovah maak jou sterk;

standvastig maak hy jou.





	2. Vir jou het God sy mees geliefde Seun gegee;

hy wil dus hê dat jy sukses moet smaak.

Die feit dat hy sy Seun nie t’ruggehou het nie;

dit waarborg dat Hy jou nooit sal verlaat.

Jou werk en liefde sal hy nie vergeet;

hy sorg vir al sy knegte, soos jy weet.

(REFREIN)

Jy is gekoop ten duurste,

aan God behoort jy nou.

Jehovah maak jou sterk;

standvastig maak hy jou.

Hy gee jou sy beskerming,

sal jou altyd onthou.

Jehovah maak jou sterk;

standvastig maak hy jou.













(Sien ook Rom. 8:32; 14:8, 9; Heb. 6:10; 1 Pet. 2:9.)







^ (1 Pet. 5:10) Maar nadat julle ’n klein rukkie gely het, sal die God van alle onverdiende goedheid, wat julle geroep het om in eenheid met Christus te wees en om ewige eer te ontvang, self julle opleiding voltooi. Hy sal julle standvastig maak, hy sal julle sterk maak, hy sal julle ’n stewige fondament gee.



^ (Rom. 8:32) Hy het nie eers sy eie Seun gespaar nie, maar hy het hom vir ons almal oorgelewer. Sal hy dan nie ook alle ander dinge saam met hom uit die goedheid van sy hart vir ons gee nie?



^ (Rom. 14:8, 9) Want as ons lewe, lewe ons vir Jehovah,* en as ons sterf, sterf ons vir Jehovah.* Of ons dan nou lewe of sterf, ons behoort aan Jehovah.* 9 Want Christus het gesterf en weer lewend geword om Here oor die dooies sowel as die lewendes te wees.

Sien Aanh. A5.
Sien Aanh. A5.
Sien Aanh. A5.


^ (Heb. 6:10) Want God is nie onregverdig nie. Hy sal nie vergeet van julle werk en die liefde wat julle vir sy naam getoon het deurdat julle die heiliges gedien het en bly dien nie.



^ (1 Pet. 2:9) Maar julle is “’n uitverkore ras, ’n koninklike priesterdom, ’n heilige nasie, ’n volk vir spesiale besit, sodat julle die wonderlike eienskappe* oral bekend sou maak” van die Een wat julle uit die duisternis tot in sy wonderlike lig geroep het.

Of “voortreflikhede”. Lett. “die deugde”.







LIED 39

Maak ’n goeie naam by God


(Prediker 7:1)




	1. As God se knegte is dit ons lewenstaak

om by Jehovah ’n goeie naam te maak.

As ons aanhoudend stry om God se guns te kry,

sal ons Jehovah se hart verbly.



	2. In hierdie wêreld soek mense roem en eer,

status en aansien is wat hul hart begeer.

Maar dit is als verniet, want wat die wêreld bied,

bring nie Gods guns nie, maar net verdriet.



	3. In Gods gedenkboek, daar moet ons naam nou bly;

dan sal ons eendag die ewig’ lewe kry.

As ons op hom vertrou, in hom geloof opbou,

sal ons ’n naam maak wat hy onthou.











(Sien ook Gen. 11:4; Spr. 22:1; Mal. 3:16; Op. 20:15.)







^ (Pred. 7:1) ’n Goeie naam* is beter as goeie olie, en die sterfdag is beter as die geboortedag.

Of “’n Goeie reputasie”. Lett. “’n Naam”.


^ (Gen. 11:4) En hulle het gesê: “Laat ons vir ons ’n stad bou, en ’n toring wat tot by die hemel reik, sodat ons beroemd kan word en nie regoor die aarde verstrooi word nie.”



^ (Spr. 22:1) ’n Goeie naam* is beter as baie rykdom. Dit is beter om gerespekteer te word as om silwer en goud te hê.

Of “’n Goeie reputasie”. Lett. “’n Naam”.


^ (Mal. 3:16) Toe het die mense wat Jehovah vrees, met mekaar gepraat, elkeen met sy metgesel, en Jehovah het aandag bly skenk en bly luister. En ’n gedenkboek is voor hom geskryf vir dié wat Jehovah vrees en vir dié wat oor sy naam nadink.*

Of “peins”. Of moontlik “dié vir wie sy naam kosbaar is”.


^ (Op. 20:15) En as iemand se naam nie in die boek van die lewe geskryf is nie, is hy in die poel van vuur gegooi.








LIED 40

Aan wie wil ons behoort?


(Romeine 14:8)




	1. Aan wie wil jy behoort?

Wie dien jy as god en heer?

Jou heer en jou meester is net hy

aan wie jy altyd trou sal bly.

Geen mens sal tegelyk

twee gode kan dien as kneg.

Al sou jy probeer, sal jy gou-gou leer:

nie een dien jy dan opreg.



	2. Aan wie wil jy behoort?

Wie dien jy as god en heer?

Want een god is goed, die ander sleg;

dis jou besluit, maar kies net reg.

Die konings van ons tyd —

jaag jy hulle guns nog na?

Of sal jy die Heer Jehovah vereer

en altyd doen wat hy vra?



	3. Aan wie wil ek behoort?

My Heer is Jehovah God.

My hemelse Vader dien ek trou,

en my geloftes sal ek hou.

Hy het my duur gekoop;

aan hom bly ek toegewy.

Solank as ek leef, sal ek daarna streef

om sy naam waardig te bly.











(Sien ook Jos. 24:15; Ps. 116:14, 18; 2 Tim. 2:19.)







^ (Rom. 14:8) Want as ons lewe, lewe ons vir Jehovah,* en as ons sterf, sterf ons vir Jehovah.* Of ons dan nou lewe of sterf, ons behoort aan Jehovah.*

Sien Aanh. A5.
Sien Aanh. A5.
Sien Aanh. A5.


^ (Jos. 24:15) As julle nie bereid is om Jehovah te dien nie, kies dan vandag self wie julle gaan dien: die gode wat julle voorvaders aan die ander kant van die Rivier* gedien het of die gode van die Amoriete in wie se land julle woon. Maar ek en my huisgesin sal Jehovah dien.”

Die Eufraatrivier.


^ (Ps. 116:14) Ek sal my geloftes aan Jehovah betaal in die teenwoordigheid van sy hele volk.



^ (Ps. 116:18) Ek sal my geloftes aan Jehovah betaal in die teenwoordigheid van sy hele volk,



^ (2 Tim. 2:19) Tog bly die stewige fondament van God staan, en dit het hierdie seël: “Jehovah* ken dié wat aan hom behoort”, en: “Laat elkeen wat die naam van Jehovah* aanroep, wegdraai van onregverdigheid.”

Sien Aanh. A5.
Sien Aanh. A5.







LIED 41

Hoor my gebed


(Psalm 54)




	1. Hemelse Vader, hoor tog my woord.

U is my God, aan wie ek behoort.

Groot is u naam, volmaak is u wet.

(REFREIN)

Vader Jehovah, hoor my gebed.





	2. Dankie, o God, vir dié lewensdag.

U gee my lewe, hou oor my wag.

Dankie dat u getrou op my let.

(REFREIN)

Vader Jehovah, hoor my gebed.





	3. Ek vra dat u my treë aanhou rig.

Help my om steeds te wandel in lig.

Gee my die krag wat ek nodig het.

(REFREIN)

Vader Jehovah, hoor my gebed.













(Sien ook Eks. 22:27; Ps. 106:4; Jak. 5:​11.)







^ (Ps. 54:0-7) Vir die musiekleier: Moet met snaarinstrumente begelei word. Maskil.* Van Dawid, toe die Sifiete gekom het en vir Saul gesê het: “Dawid kruip tussen ons weg.” 54 O God, red my deur u naam, en verdedig my* met u krag.  2 O God, hoor my gebed, en skenk aandag aan die woorde van my mond.  3 Want vreemdelinge staan op teen my, en wrede manne wil my doodmaak. Hulle het geen respek vir God nie.* (Sela)  4 Kyk! God is my helper. Jehovah is met dié wat my ondersteun.  5 Hy sal my vyande terugbetaal met hulle eie goddeloosheid. Maak ’n einde aan hulle* weens u getrouheid.  6 Ek sal gewillig offerandes aan u bring. Ek sal u naam loof, o Jehovah, want dit is goed.  7 Want hy red my van alle moeilikhede, en ek sal sien hoe my vyande val.

Sien Woordelys.
Of “bepleit my saak”.
Of “Hulle hou God nie voor hulle nie”.
Lett. “Maak hulle stil”.


^ (Eks. 22:27) want dit is sy enigste bedekking, sy klere om sy liggaam te bedek. Wat sal hy dra wanneer hy gaan slaap? Wanneer hy tot my roep, sal ek beslis hoor, want ek het medelye.*

Sien Woordelys.


^ (Ps. 106:4) Dink aan my, o Jehovah, wanneer u goedhartigheid betoon aan u volk. Sorg vir my met u reddingsdade,



^ (Jak. 5:11) Kyk! Ons noem dié wat volhard het, gelukkig.* Julle het gehoor van die volharding van Job en het gesien hoe Jehovah* dit laat afloop het, dat Jehovah* baie liefdevol* en genadig is.

Of “geseënd”.
Sien Aanh. A5.
Sien Aanh. A5.
Of “baie teer in geneentheid”.







LIED 42

Die gebed van God se kneg


(Efesiërs 6:18)




	1. Vader Jehovah, groot en almagtig,

ons vra u, God, om u groot naam te heilig.

Mag u beloofde Koninkryk kom,

seëninge bring vir die hele mensdom.

Niks en niemand sal kan keer

dat u wil geskied, o Heer.



	2. Dankie, o God, vir elke voorsiening.

Gawes van u ontvang ons met waardering.

U is die Bron van lewe en lig.

U gee ons kennis, wysheid en insig.

Mag ons altyd dankbaar bly

dat u ons so rig en lei.



	3. In hierdie wêreld het ons verdrukking.

Maar ons ontvang u liefde en vertroosting.

Dankie dat u ons laste help dra.

Vader, u hoor as ons u vir hulp vra.

Met u hulp bly ons getrou,

kan ons ons beloftes hou.











(Sien ook Ps. 36:9; 50:14; Joh. 16:33; Jak. 1:5.)







^ (Ef. 6:18) Hou ook aan om by elke geleentheid in gees te bid met elke vorm van gebed en smeekgebede. Bly dus wakker, en doen heeltyd smeekgebede vir al die heiliges.



^ (Ps. 36:9) By u is die bron van lewe. Deur u lig kan ons lig sien.



^ (Ps. 50:14) Bring dankbaarheid as jou offerande aan God, en betaal jou geloftes aan die Allerhoogste.



^ (Joh. 16:33) Ek het hierdie dinge vir julle gesê sodat julle deur middel van my vrede kan hê. In die wêreld sal julle moeilike tye deurmaak, maar moenie bang wees nie! Ek het die wêreld oorwin.”



^ (Jak. 1:5) As een van julle dan wysheid nodig het, moet hy aanhou om God te vra, want hy gee oorvloedig aan almal sonder om te verwyt,* en hy sal wysheid ontvang.

Of “fout te vind”.







LIED 43

’n Dankgebed


(Psalm 95:2)




	1. Vader Jehovah, ons loof u en dank u.

In ons gebed wil ons u eer en prys.

Ons het vertroue in u as ons Vader,

wat tere sorg aan u kinders bewys.

Weens onvolmaaktheid pleeg ons dikwels sonde.

Ons moet u daagliks vergifnis bly vra.

U het die losprys voorsien vir ons sonde.

Dankie dat u ons deur swakhede dra.



	2. Ons wil u dank vir u liefde en goedheid

en dat ons u hegte vriende kan wees.

Leer ons u wil dat ons altyd verbeter.

Ons wil lojaal dien en u altyd vrees.

Dankbaar is ons vir u gees wat ons krag gee.

Dit help ons altyd om moedig te bly.

Mag ons u ned’rig bly dien met groot blydskap.

Dankie, o God, dat u ons seën en lei.











(Sien ook Ps. 65:​2, 4, 11; Fil. 4:6.)







^ (Ps. 95:2) Laat ons voor hom kom om hom te dank. Laat ons van vreugde voor hom sing en juig.



^ (Ps. 65:2) O Hoorder van gebed, alle soorte mense* sal na u toe kom.

Lett. “alle vlees”.


^ (Ps. 65:4) Gelukkig is die een wat u kies en laat nader kom om in u voorhowe te woon. Ons sal versadig word met die goeie dinge van u huis, u heilige tempel.*

Of “heiligdom”.


^ (Ps. 65:11) U kroon die jaar met u goedheid. U spore drup van oorvloed.*

Lett. “vettigheid”.


^ (Fil. 4:6) Moet oor niks bekommerd wees nie, maar vra God in elke situasie om julle te help deur tot hom te bid, hom te smeek en hom te dank.








LIED 44

Gebed van die bedrukte


(Psalm 4:1)




	1. Jehovah God, ek bid tot u en smeek u:

‘Hoor my aan.’

My pyn is groot, my wonde diep,

hoe kan ek verder gaan?

Ek voel bedruk, teleurgesteld;

my krag is nou gering.

O God, vertroos en sorg vir my;

verligting sal dit bring.

(REFREIN)

O, rig my op, help my volhard.

Versterk my hoop, verlig my smart.

In wanhoop wend ek my tot u.

Mag u, o God, my krag hernu.





	2. U Woord gee troos en help my om my

sorge te verdryf,

want daarin is gevoelens net soos

myne opgeskryf.

O, help my om geloof te bou,

al voel ek soms verward.

En mag ek nooit vergeet u

liefde’s groter as my hart.

(REFREIN)

O, rig my op, help my volhard.

Versterk my hoop, verlig my smart.

In wanhoop wend ek my tot u.

Mag u, o God, my krag hernu.













(Sien ook Ps. 42:6; 119:28; Rom. 8:​26; 2 Kor. 4:16; 1 Joh. 3:20.)







^ (Ps. 4:1) Antwoord my wanneer ek roep, o my regverdige God. Gee my ’n uitweg* wanneer ek deur moeilike tye gaan. Betoon genade aan my en hoor my gebed.

Lett. “Maak breë ruimte vir my”.


^ (Ps. 42:6) My God, ek het alle moed verloor. Daarom dink ek aan u, van die land van die Jordaanrivier en die pieke van Hermon af, van die berg Misar* af.

Of “die klein berg”.


^ (Ps. 119:28) Ek kon nie slaap nie as gevolg van droefheid. Versterk my, soos u belowe het.



^ (Rom. 8:26) Net so help die gees ons wanneer ons swak is, want soms weet ons nie waarvoor ons behoort te bid nie, maar die gees pleit vir ons wanneer ons in ons harte kreun.



^ (2 Kor. 4:16) Daarom gee ons nie moed op nie, maar selfs al is die mens wat ons uiterlik is, besig om weg te teer, word die mens wat ons innerlik is, beslis van dag tot dag nuut gemaak.



^ (1 Joh. 3:20) in alles waarin ons hart ons veroordeel, want God is groter as ons hart en weet alles.








LIED 45

Die bepeinsing van my hart


(Psalm 19:14)




	1. Mag elk’ bepeinsing van my hart,

my denke deur die hele dag,

vir u aanneemlik wees, o God;

mag dit my lei in rein gedrag.

As sorge my bedruk laat voel,

my slaap laat wegvlug in die nag,

mag ek dan oor u peins, o Heer,

en oor wat u regverdig ag.



	2. As ek bedink wat lieflik is,

lofwaardig, eerbaar, goed en waar,

dan sal die vrede wat God gee,

my hart en denkvermoë bewaar.

Ontelbaar u gedagtes, Heer,

hoe kosbaar is hul tog vir my!

Mag ek u woorde bly bepeins

dat ek daarin verdiep kan bly.











(Sien ook Ps. 49:3; 63:6; 139:17, 23; Fil. 4:7, 8; 1 Tim. 4:15.)







^ (Ps. 19:14) Mag die woorde van my mond en die bepeinsing van my hart aangenaam wees vir u, o Jehovah, my Rots en my Verlosser.



^ (Ps. 49:3) Wyse woorde sal uit my mond kom, en die bepeinsing van my hart sal toon dat ek begrip het.



^ (Ps. 63:6) Ek dink aan u terwyl ek op my bed is. Ek peins gedurende die nag* oor u.

Lett. “nagwake”.


^ (Ps. 139:17) Hoe kosbaar is u gedagtes dus vir my! O God, hoe groot is die volle getal daarvan!



^ (Ps. 139:23) Deursoek my, o God, en ken my hart. Ondersoek my, en ken my angstige* gedagtes.

Of “verontrustende”.


^ (Fil. 4:7, 8) Dan sal die vrede van God, wat alle denke oortref, julle harte en julle verstande* beskerm deur middel van Christus Jesus. 8 Laastens, broers, hou aan om te dink aan* alles wat waar is, alles wat werklik belangrik is, alles wat regverdig is, alles wat rein* is, alles wat lieflik is, alles waarvan goed gepraat word, alles wat goed is en alles wat prysenswaardig is.

Of “verstandelike vermoëns; gedagtes”.
Of “peins oor”.
Lett. “kuis”.


^ (1 Tim. 4:15) Dink na* oor hierdie dinge, wees verdiep daarin, sodat almal jou vooruitgang duidelik kan sien.

Of “Peins”.







LIED 46

Ons dank u, Jehovah


(1 Tessalonisense 5:​18)




	1. Ons dank u, Jehovah, vir lig wat u gee,

want dit help ons wandel in al u weë.

Ons dank u dat ons ook die voorreg mag hê

om al ons probleme voor u te lê.



	2. Ons dank u, o God, vir u dierbare Seun,

want sy goeie voorbeeld help iedereen.

Ons dank u dat u ons van leiding voorsien;

so help u ons daagliks om u te dien.



	3. Ons dank u, o God, vir die eer om te preek,

dat ons van u naam en u wil kan spreek.

Ons dank u vir hoop wat u Koninkryk bied;

ons sien binnekort hoe u wil geskied.











(Sien ook Ps. 50:14; 95:2; 147:7; Kol. 3:​15.)







^ (1 Tess. 5:18) Wees dankbaar vir alles. Dit is God se wil vir julle in eenheid met Christus Jesus.



^ (Ps. 50:14) Bring dankbaarheid as jou offerande aan God, en betaal jou geloftes aan die Allerhoogste.



^ (Ps. 95:2) Laat ons voor hom kom om hom te dank. Laat ons van vreugde voor hom sing en juig.



^ (Ps. 147:7) Sing vir Jehovah om hom te dank. Sing lofliedere vir ons God terwyl daar op die harp gespeel word.



^ (Kol. 3:15) En laat die vrede van die Christus in julle harte regeer,* want julle is in een liggaam tot daardie vrede geroep. En toon dat julle dankbaar is.

Of “julle harte beheer”.







LIED 47

Bid elke dag tot Jehovah


(1 Tessalonisense 5:17)




	1. Bid tot Jehovah; hy hoor ons gebed.

Dis ’n groot voorreg dat hy op ons let.

Jy kan jou hart uitstort, want, soos jy weet,

hy is ’n vriend wat jou nooit sal vergeet.

Bid tot ons God elke dag.



	2. Bid tot Jehovah, dank hom dat ons leef.

Vra om vergifnis, soos ons ook vergeef.

Ja, oor ons sondes kan ons met hom praat.

Hy weet van stof is ons almal gemaak.

Bid tot ons God elke dag.



	3. Bid tot Jehovah as teëspoed jou tref.

Hy is ons Vader, dit moet ons besef.

Vra sy beskerming en hulp van sy gees.

Hy is betroubaar; ons hoef nie te vrees.

Bid tot ons God elke dag.











(Sien ook Ps. 65:5; Matt. 6:9-13; 26:41; Luk. 18:1.)







^ (1 Tess. 5:17) Bid sonder ophou.



^ (Ps. 65:5) U sal ons met ontsagwekkende dade van regverdigheid antwoord, o God van ons redding. U is die Vertroue van al die eindes van die aarde en van dié wat ver oor die see is.



^ (Matt. 6:9-13) “Julle moet dan só bid: “‘Ons Vader in die hemel, laat u naam geheilig word. 10 Laat u Koninkryk kom. Laat u wil plaasvind* op die aarde, net soos in die hemel. 11 Gee ons vandag ons brood vir hierdie dag, 12 en vergewe ons ons sondes,* soos ons ook die mense vergewe het wat teen ons gesondig het.* 13 En moet ons nie in versoeking bring nie, maar verlos* ons van die Duiwel.’*

Of “geskied”.
Lett. “skulde”.
Lett. “ons skuldenaars vergewe het”.
Of “red”.
Lett. “die Bose”.


^ (Matt. 26:41) Hou aan waak en bid aanhoudend, sodat julle nie in versoeking kom nie. Die gees is natuurlik gretig,* maar die vlees is swak.”

Of “gewillig”.


^ (Luk. 18:1) Toe het hy vir hulle ’n illustrasie vertel oor waarom dit nodig is om altyd te bid en nie moed op te gee nie.








LIED 48

Wandel daagliks met Jehovah


(Miga 6:8)




	1. Hand aan hand met onse Vader

wil ons ned’rig wandel elke dag.

O, hoe onverdiend sy goedheid

wat hy toon aan dié wat op hom wag!

God maak liefdevol voorsiening

dat ons saam met hom kan gaan.

Dit vereis dat ons ons toewy,

dat ons trou aan sy kant sal staan.



	2. Binnekort kom dié ou stelsel

tot sy einde — nooit sien ons dit weer.

Al verduur ons bitter teenstand,

word ons nooit deur mensevrees gekeer.

Maar Jehovah gee beskerming;

na aan hom wil ons dus bly.

Ons sal hom vir ewig liefhê;

altyd bly ons aan God se sy.



	3. God voorsien in ons behoeftes

deur sy gees en sy geskrewe Woord.

Hy verhoor al ons gebede;

die gemeente is ons toevlugsoord.

As ons wandel met Jehovah,

sal hy ons steeds ondersteun.

En aan hom sal ons lojaal wees

en beskeie op hom bly leun.











(Sien ook Gen. 5:24; 6:9; 1 Kon. 2:3, 4.)







^ (Miga 6:8) Hy het jou vertel, o mens, wat goed is. En wat verwag Jehovah van jou? Net dat jy geregtigheid moet beoefen,* lojaliteit moet liefhê* en beskeie moet wandel met jou God!

Of “regverdig moet wees”.
Of “goedhartig en lojaal moet wees in jou liefde”. Lett. “lojale liefde moet liefhê”.


^ (Gen. 5:24) Henog het met die ware God bly wandel. Toe was hy nie meer daar nie, want God het hom weggeneem.



^ (Gen. 6:9) Dít is die geskiedenis van Noag: Noag was ’n regverdige man. Hy was anders as die mense van sy tyd, want hy het ’n rein lewe gelei.* Noag het met die ware God gewandel.

Of “hy was onberispelik”.


^ (1 Kon. 2:3, 4) Jy moet jou verpligting teenoor Jehovah jou God nakom deur sy weë te volg en deur sy wetsbepalings, sy gebooie, sy oordele en sy herinneringe te gehoorsaam soos dit in die Wet van Moses geskryf is. Dan sal jy suksesvol wees* oral waar jy gaan en in alles wat jy doen. 4 En Jehovah sal sy belofte hou wat hy aan my gemaak het: ‘As jou seuns seker maak dat hulle my weg getrou volg met hulle hele hart en siel,* sal daar altyd ’n man van jou geslagslyn wees wat op die troon van Israel sit.’

Of “wys optree”.
Sien Woordelys.







LIED 49

Maak Jehovah se hart bly


(Spreuke 27:11)




	1. O God, ons doen getrou u wil;

u opdrag wil ons graag vervul,

want so kan ons die voorreg smaak

om u hart altyd bly te maak.



	2. U slaaf, verstandig en getrou,

werk hard om u naam hoog te hou,

gee voedsel op die regte tyd,

so bly ons aan u toegewyd.



	3. O God, vervul ons met u gees

dat ons aan u getrou kan wees

en vrug sal dra om u te eer,

u hart verbly, ja, altyddeur.











(Sien ook Matt. 24:45-47; Luk. 11:13; 22:42.)







^ (Spr. 27:11) Wees wys, my seun, en maak my hart bly, sodat ek hom wat my uittart, ’n antwoord kan gee.



^ (Matt. 24:45-47) “Wie is werklik die getroue en verstandige* slaaf wat deur sy meester oor sy huisknegte aangestel is om hulle hulle voedsel op die regte tyd te gee? 46 Gelukkig is daardie slaaf as sy meester hom daarmee besig vind wanneer hy kom! 47 Ek verseker julle: Sy meester sal hom oor al sy besittings aanstel.

Of “wyse”.


^ (Luk. 11:13) As julle wat goddeloos is, dan weet hoe om goeie dinge vir julle kinders te gee, hoeveel te meer sal die Vader in die hemel heilige gees gee vir dié wat hom vra!”



^ (Luk. 22:42) “Vader, as u wil, neem hierdie beker van my af weg. Maar laat nie my wil nie, maar u wil plaasvind.”








LIED 50

My toewydingsgebed


(Matteus 22:37)




	1. Neem my hart, dis toegewy;

mag dit in u waarheid bly.

Neem my stem en laat dit sing;

mag dit lof aan u bly bring.



	2. Neem my hande, voete, Heer,

en gebruik dit tot u eer.

Neem my silwer en my goud;

niks sal ek van u t’rughou.



	3. Neem my lewe; laat my sien

hoe ek u getrou kan dien.

Neem my, Heer, want ek wil graag

altyd doen wat u behaag.











(Sien ook Ps. 40:8; Joh. 8:29; 2 Kor. 10:5.)







^ (Matt. 22:37) Hy het vir hom gesê: “‘Jy moet Jehovah* jou God liefhê met jou hele hart en met jou hele siel* en met jou hele verstand.’

Sien Aanh. A5.
Sien Woordelys.


^ (Ps. 40:8) Dit is vir my ’n vreugde,* o my God, om u wil te doen, en u wet is diep binne-in my.

Of “Dit is my begeerte”.


^ (Joh. 8:29) En die Een wat my gestuur het, is met my. Hy het my nie aan myself oorgelaat nie, want ek doen altyd die dinge wat sy hart bly maak.”



^ (2 Kor. 10:5) Want ons breek redenasies en elke hoë ding af wat teen die kennis van God opgerig is, en ons neem elke gedagte gevange om dit aan die Christus gehoorsaam te maak,








LIED 51

Ons is aan God toegewy!


(Matteus 16:24)




	1. Jehovah het ons getrek na Christus, ons Heer;

ons volg hom en word deur hom geleer.

Van Jehovah God se troon

skyn die waarheidslig so skoon.

Dit laat ons geloof betoon,

ons het onsself dus verloën.

(REFREIN)

Ons het vas besluit: Ons is aan God toegewy.

In hom en sy Seun sal ons ons verbly.





	2. Ons kom voor ons God, Jehovah, buig voor hom neer;

vir ewig sal ons hom dien en eer.

Ons sal al ons lewensdae 

God se naam met trots bly dra,

alles doen wat God ons vra.

Ons kom ons toewyding na.

(REFREIN)

Ons het vas besluit: Ons is aan God toegewy.

In hom en sy Seun sal ons ons verbly.













(Sien ook Ps. 43:3; 107:22; Joh. 6:44.)







^ (Matt. 16:24) Toe het Jesus vir sy dissipels gesê: “As iemand my volgeling wil word, moet hy ophou om vir homself te lewe* en sy folterpaal* optel en aanhou om my te volg.

Of “moet hy homself verloën”.
Sien Woordelys.


^ (Ps. 43:3) Stuur u lig en u waarheid uit. Laat dit my lei. Laat dit my na u heilige berg en na u groot tabernakel lei.



^ (Ps. 107:22) Laat hulle dankoffers bring en sy werke bekend maak met uitroepe van vreugde.



^ (Joh. 6:44) Geen mens kan na my toe kom tensy die Vader, wat my gestuur het, hom trek nie, en ek sal hom op die laaste dag opwek.








LIED 52

Christelike toewyding


(Hebreërs 10:​7, 9)




	1. Jehovah God is die Skepper

van alles wat bestaan.

Die heelal dié behoort aan hom,

die sterre, son en maan.

Hy gee aan almal die lewe

en laat sy skepping sien

dat hy die aanbidding waardig is,

dat hy al die eer verdien.



	2. Toe Jesus Christus gedoop is,

is God se woord vervul.

Opreg het hy vir God gesê:

‘Ek doen getrou u wil.’

En toe hy uit die Jordaan kom,

begin hy op sy weg.

Lojaal en gehoorsaam sou hy dien

as God se gesalfde Kneg.



	3. Ons kom voor u, o Jehovah,

om u groot naam te loof.

Ons wy ons toe, verloën onsself

en buig voor u die hoof.

U gee u enigverwekte,

dat ons die lewe erf.

Ons lewe nie meer net vir onsself,

vir u sal ons leef of sterf.











(Sien ook Matt. 16:24; Mark. 8:​34; Luk. 9:​23.)







^ (Heb. 10:7) Toe het ek gesê: ‘Kyk! Ek het gekom (in die boekrol is daar oor my geskryf) om u wil te doen, o God.’”



^ (Heb. 10:9) Dan sê hy: “Kyk! Ek het gekom om u wil te doen.” Hy verwyder dit wat eerste is sodat hy dit wat tweede is, kan instel.



^ (Matt. 16:24) Toe het Jesus vir sy dissipels gesê: “As iemand my volgeling wil word, moet hy ophou om vir homself te lewe* en sy folterpaal* optel en aanhou om my te volg.

Of “moet hy homself verloën”.
Sien Woordelys.


^ (Mark. 8:34) En hy het die skare saam met sy dissipels na hom toe geroep en vir hulle gesê: “As iemand my volgeling wil word, moet hy ophou om vir homself te lewe* en sy folterpaal* optel en aanhou om my te volg.

Of “moet hy homself verloën”.
Sien Woordelys.


^ (Luk. 9:23) Toe het hy verder vir almal gesê: “As iemand my volgeling wil word, moet hy ophou om vir homself te lewe* en dag ná dag sy folterpaal* optel en aanhou om my te volg.

Of “moet hy homself verloën”.
Sien Woordelys.







LIED 53

Gereed om te preek


(Jeremia 1:​17)




	1. Opstaantyd,

ons moet gaan preek,

goeie nuus aan ander bring.

As ons buite kyk,

lyk dit donker, dit reën.

Ons kan so maklik hier binne bly,

slaap inkry.

(REFREIN)

Altyd gereed vir ons bediening,

positief wil ons wees.

Daar is gebed, dis Gods voorsiening;

vra vir sy gees.

Jesus en talle eng’le lei ons;

hulp is daar altyddeur.

En met ’n velddiensmaat hier by ons

sal niks ons keer.





	2. Ons sal ook

vreugde geniet,

want ons doen wat God wil hê.

Ja, Jehovah sien

wat ons doen vir sy naam.

En al ons werke sal hy onthou;

hy’s getrou.

(REFREIN)

Altyd gereed vir ons bediening,

positief wil ons wees.

Daar is gebed, dis Gods voorsiening;

vra vir sy gees.

Jesus en talle eng’le lei ons;

hulp is daar altyddeur.

En met ’n velddiensmaat hier by ons

sal niks ons keer.













(Sien ook Pred. 11:4; Matt. 10:​5, 7; Luk. 10:1; Tit. 2:14.)







^ (Jer. 1:17) Maar jy moet jou gereedmaak,* en jy moet opstaan en vir hulle alles sê wat ek jou beveel. Moenie vir hulle bang wees nie, sodat ek jou nie voor hulle rede gee om bang te wees nie.

Lett. “jou heupe omgord”.


^ (Pred. 11:4) Die een wat die wind dophou, sal nie saad saai nie, en die een wat na die wolke kyk, sal nie oes nie.



^ (Matt. 10:5) Jesus het hierdie 12 uitgestuur en hulle die volgende instruksies gegee: “Moenie afdraai en ’n pad volg wat na die nasies lei nie, en moenie in enige Samaritaanse stad ingaan nie,



^ (Matt. 10:7) Gaan preek en sê: ‘Die Koninkryk van die hemel het naby gekom.’



^ (Luk. 10:1) Ná hierdie dinge het die Here 70 ander gekies en hulle twee-twee voor hom uit gestuur na elke stad en plek waarheen hy self sou gaan.



^ (Tit. 2:14) Hy het homself vir ons gegee om ons van elke soort wetteloosheid te bevry* en vir homself ’n volk te reinig wat sy spesiale besitting is, ywerig vir goeie werke.

Lett. “los te koop”.







LIED 54

“Dit is die weg”


(Jesaja 30:20, 21)




	1. Daar is ’n weg, die weg

wat ons na vrede lei.

Ons kan die weg net vind

deur na aan God te bly.

Dit is die weg wat ook aan

God se Seun behoort.

Dit is die vredesweg

wat ons vind in Gods Woord.

(REFREIN)

Dit is die weg wat tot die lewe lei.

O, wyk nie af, dié weg sal jou bevry!

Hoor God se roepstem: ‘Dit is die weg;

ja, kyk nooit t’rug, onthou: dit is die weg.’





	2. Daar is ’n weg, die weg

van liefde ongeveins.

Dit bring ons na aan God

as ons dit bly bepeins.

Ons God se liefde is

so groot en onverdiend.

Dit is die liefdesweg;

so word ons God se vriend.

(REFREIN)

Dit is die weg wat tot die lewe lei.

O, wyk nie af, dié weg sal jou bevry!

Hoor God se roepstem: ‘Dit is die weg;

ja, kyk nooit t’rug, onthou: dit is die weg.’





	3. Daar is ’n weg, die weg

wat tot die lewe lei.

Dit is die beste weg,

want dis deur God berei.

Op hierdie weg wil ons

bly wandel lewenslank.

Dit is die weg van God;

aan hom gaan al die dank.

(REFREIN)

Dit is die weg wat tot die lewe lei.

O, wyk nie af, dié weg sal jou bevry!

Hoor God se roepstem: ‘Dit is die weg;

ja, kyk nooit t’rug, onthou: dit is die weg.’













(Sien ook Ps. 32:8; 139:24; Spr. 6:23.)







^ (Jes. 30:20, 21) Hoewel Jehovah vir julle rampspoed as voedsel en onderdrukking as water sal gee, sal jou Groot Onderrigter hom nie langer verberg nie, en jy sal jou Groot Onderrigter met jou eie oë sien. 21 En jou ore sal ’n woord agter jou hoor wat sê: “Dit is die weg. Volg dit,” ingeval jy regs sou gaan of ingeval jy links sou gaan.



^ (Ps. 32:8) “Ek sal jou insig gee en jou die weg wys wat jy moet volg. Ek sal jou raad gee met my oog op jou.



^ (Ps. 139:24) Kyk of daar in my enige skadelike weg is, en lei my op die weg van die ewigheid.



^ (Spr. 6:23) Want die gebod is ’n lamp, en die wet is ’n lig, en teregwysing en dissipline is die weg na die lewe.








LIED 55

Vrees hul nie!


(Matteus 10:28)




	1. Altyd voorwaarts, o my knegte,

maak die Koninkryk bekend.

Deins nie t’rug voor dreigement.

Dien lojaal tot aan die end.

My Seun, Jesus, het die Duiwel

in die hemel reeds verslaan.

Spoedig sal hy Satan vasbind,

sy gevangenes laat gaan.

(REFREIN)

Vrees hul nie, o my geliefde,

dien my, hou my naam ook hoog.

Ek beskerm die getroues

soos die appel van my oog.





	2. Selfs al is die vyand talryk,

selfs al sou hul dreig en stry,

of probeer om te mislei

met hul soete vleiery —

vrees hul nie, getroue knegte,

of die vuur van hulle haat.

Ek bewaar al my getroues,

ek sal hulle nooit verlaat.

(REFREIN)

Vrees hul nie, o my geliefde,

dien my, hou my naam ook hoog.

Ek beskerm die getroues

soos die appel van my oog.





	3. Ek sal julle nooit vergeet nie;

ek bly steeds jul krag en lig.

En al sterf jul weens jul plig,

selfs die dood sal voor my swig.

Vrees geen mens wat liggaam doodmaak,

maar die siel nie kan verderf.

Wees getrou tot aan die einde,

dan sal jul die lewe erf!

(REFREIN)

Vrees hul nie, o my geliefde,

dien my, hou my naam ook hoog.

Ek beskerm die getroues

soos die appel van my oog.













(Sien ook Deut. 32:10; Neh. 4:14; Ps. 59:1; 83:2, 3.)







^ (Matt. 10:28) En moenie dié vrees wat die liggaam doodmaak maar nie die siel* kan doodmaak nie. Vrees eerder die Een wat die siel sowel as die liggaam in Gehenʹna* kan vernietig.

Of “lewe”, d.w.s. die vooruitsig op toekomstige lewe.
Sien Woordelys.


^ (Deut. 32:10) Hy het hom in ’n woeste land gevind, en in ’n leë, huilende woestyn. Hy het hom met sy beskerming omring, vir hom gesorg en hom bewaar soos die appel van sy oog.



^ (Neh. 4:14) Toe ek sien hoe bang hulle is, het ek onmiddellik opgestaan en vir die leiers, die amptenare en die res van die volk gesê: “Moenie vir hulle bang wees nie. Dink aan Jehovah, wat groot en ontsagwekkend is. Veg vir julle broers, julle seuns en dogters, julle vrouens en huise.”



^ (Ps. 59:1) Red my van my vyande, o my God. Beskerm my teen dié wat teen my opstaan.



^ (Ps. 83:2, 3) Kyk! U vyande gaan te kere. Dié wat u haat, tree hoogmoedig op.*  3 In die geheim beraam hulle slinkse planne teen u volk. Hulle sweer saam teen dié wat vir u kosbaar is.*

Of “lig hulle koppe op”.
Lett. “u verborgenes”.







LIED 56

Leef die waarheid uit


(Spreuke 3:1, 2)




	1. Die waarheid lei ons na die heel beste lewe,

maar niemand kan jou daarin dwing nie.

Jehovah se guns is iets waarna ons strewe;

ons vind dit deur sy raad te volg.

(REFREIN)

Leef die waarheid uit.

Laat jou lewe daarom draai.

En geniet die seën

wat God belowe

as jy waarheid so uitleef.





	2. Die werk wat jy doen en die tyd wat jy toewy

om Gods Koninkryk te bevorder,

sal sekerlik nou tot die grootste geluk lei,

en jy sal die lewe beërf.

(REFREIN)

Leef die waarheid uit.

Laat jou lewe daarom draai.

En geniet die seën 

wat God belowe

as jy waarheid so uitleef.





	3. Ons maak altyd staat op Jehovah se leiding,

want sonder hom is ons verlore.

As ons waarheid ken, lei dit ons tot bevryding

en kry ons sy seën op ons werk.

(REFREIN)

Leef die waarheid uit.

Laat jou lewe daarom draai.

En geniet die seën

wat God belowe

as jy waarheid so uitleef.













(Sien ook Ps. 26:3; Spr. 8:35; 15:31; Joh. 8:31, 32.)







^ (Spr. 3:1, 2) My seun, moenie vergeet wat ek jou leer nie,* en gehoorsaam my gebooie met jou hele hart,  2 want dan sal jy ’n lang lewe en vrede geniet.

Of “moenie my wet vergeet nie”.


^ (Ps. 26:3) Want u lojale liefde is altyd voor my, en ek volg die weg van u waarheid.



^ (Spr. 8:35) Want die een wat my vind, vind die lewe en ontvang Jehovah se goedkeuring.



^ (Spr. 15:31) Die een wat na lewegewende teregwysing luister, voel tuis by die wyses.



^ (Joh. 8:31, 32) Toe het Jesus vir die Jode wat hom geglo het, gesê: “As julle aan my woorde getrou bly, is julle werklik my dissipels, 32 en julle sal die waarheid ken, en die waarheid sal julle vrymaak.”








LIED 57

Preek vir alle soorte mense


(1 Timoteus 2:4)




	1. Ons wil graag soos ons God, Jehovah, wees,

sy onpartydigheid wil ons ook toon,

want alle soorte mense moet nou hoor

dat hy hul met die lewe wil beloon.

(REFREIN)

Dis die hart waarna God kyk,

dis die mens, nie hoe hy lyk.

Ja, almal word genooi om God te vrees.

Daarom toon ons ons gee om.

Ons nooi almal om te kom,

want God wil hê hul moet sy vriende wees.





	2. Dit maak nie saak waar ons die mense vind,

of hoe hul lyk wanneer ons hul eers sien.

Dit is hul hart wat werklik vir God tel; 

hy soek opregtes wat hom graag wil dien.

(REFREIN)

Dis die hart waarna God kyk,

dis die mens, nie hoe hy lyk.

Ja, almal word genooi om God te vrees.

Daarom toon ons ons gee om.

Ons nooi almal om te kom,

want God wil hê hul moet sy vriende wees.





	3. Ons sien hoe God opregte mense trek,

hoe hul verander en hul weë laat staan.

Uit liefde wil ons dus met almal praat,

met goeie nuus na alle mense gaan.

(REFREIN)

Dis die hart waarna God kyk,

dis die mens, nie hoe hy lyk.

Ja, almal word genooi om God te vrees.

Daarom toon ons ons gee om.

Ons nooi almal om te kom,

want God wil hê hul moet sy vriende wees.













(Sien ook Joh. 12:32; Hand. 10:34; 1 Tim. 4:​10; Tit. 2:​11.)







^ (1 Tim. 2:4) wie se wil dit is dat alle soorte mense gered moet word en akkurate kennis van die waarheid moet kry.



^ (Joh. 12:32) En tog sal ek, as ek van die aarde af opgelig* word, alle soorte mense na my toe trek.”

D.w.s. aan ’n paal gehang.


^ (Hand. 10:34) Toe het Petrus begin praat en gesê: “Nou verstaan ek werklik dat God nie partydig is nie.



^ (1 Tim. 4:10) Dit is waarom ons hard werk en ons inspan, want ons het ons hoop gestel op ’n lewende God, wat ’n Redder is van alle soorte mense, veral van dié wat getrou is.



^ (Tit. 2:11) Want die onverdiende goedheid van God is geopenbaar en lei tot redding vir alle soorte mense.








LIED 58

Op soek na vriende van vrede


(Lukas 10:6)




	1. Jesus beveel ons: ‘Preek die wêreld oor.’

In somerson, in stof en wind

het hy sy ywer nooit verloor.

Hy het Gods skape baie liefgehad;

hy’t hul gesoek en bly preek

van baie vroeg tot laat.

Van deur tot deur en ook op straat

wil ons met alle mense praat

en sê dat lyding binnekort sal verdwyn.

(REFREIN)

Ons is op soek —

ons wil elk’ vriend van vrede inbring.

Ons is op soek

na harte wat nou smag na redding.

Ons hou aan soek

in elke land.





	2. Ons werk is dringend, want die tyd is kort.

Ons doen ons bes en span ons in

selfs as net een gered kan word.

Ons wil uit liefde daar vir mense wees,

hul weer hoop gee, en gebroke

harte help genees.

Elk’ stad en dorp soek ons dus deur,

en wanneer iemand meer wil leer,

ervaar ons vreugde; daarom sal ons volhard.

(REFREIN)

Ons is op soek —

ons wil elk’ vriend van vrede inbring.

Ons is op soek

na harte wat nou smag na redding.

Ons hou aan soek

in elke land.













(Sien ook Jes. 52:7; Matt. 28:19, 20; Luk. 8:1; Rom. 10:10.)







^ (Luk. 10:6) En as daar ’n vriend van vrede is, sal julle vrede op hom rus. Maar so nie, sal dit na julle toe terugkeer.



^ (Jes. 52:7) Hoe lieflik op die berge is die voete van die een wat goeie nuus bring, wat vrede verkondig, wat goeie nuus van iets beters bring, wat redding verkondig, wat vir Sion sê: “Jou God het Koning geword!”



^ (Matt. 28:19, 20) Gaan dus en maak dissipels van mense van al die nasies, en doop hulle in die naam van die Vader en van die Seun en van die heilige gees, 20 en leer hulle om alles te gehoorsaam wat ek julle beveel het. En wees verseker: Ek is met julle al die dae tot aan die einde van die wêreldstelsel.”*

Of “die voleinding van die stelsel van dinge”. Sien Woordelys.


^ (Luk. 8:1) Kort daarna het hy van stad tot stad en van dorpie tot dorpie gereis en gepreek en die goeie nuus van die Koninkryk van God bekend gemaak. En die Twaalf was saam met hom,



^ (Rom. 10:10) Want vir regverdigheid moet iemand in sy hart geloof beoefen, maar vir redding moet hy sy geloof met sy mond in die openbaar bekend maak.








LIED 59

Loof Jah met my


(Psalm 146:2)




	1. Loof Jah met my;

laat almal hoor!

Hy gee ons lewe; ons dank hom daarvoor.

Elk’ dag en nag

prys ons sy naam.

Groot is sy liefde, sy mag en sy faam.

Ja, oor sy lof sing ons almal tesaam.



	2. Loof Jah met my,

want hy voorsien

in die behoeftes van dié wat hom dien.

Heilige gees

gee swakkes krag.

Sy sterke hand help ons dra aan ons vrag.

Ons loof sy naam en sy eind’lose mag.



	3. Loof Jah met my.

Hy is getrou;

hy bring vertroosting, sy woord sal hy hou.

Hy maak als reg;

troos dié wat ly.

Sy Koninkryk bring ons seën, maak ons vry.

Kom, loof Jehovah, dit sal hom verbly!











(Sien ook Ps. 94:18, 19; 145:21; 147:1; 150:2; Hand. 17:25.)







^ (Ps. 146:2) Ek sal Jehovah my hele lewe lank loof. Ek sal lofliedere sing* vir my God solank as wat ek lewe.

Of “musiek maak”.


^ (Ps. 94:18, 19) Toe ek gesê het: “My voet gly,” het u lojale liefde, o Jehovah, my bly ondersteun. 19 Toe sorge* my oorweldig het,* het u my vertroos en gekalmeer.*

Of “verontrustende gedagtes”.
Of “binne-in my baie geword het”.
Of “het u vertroostinge my siel gestreel”.


^ (Ps. 145:21) My mond sal die lof van Jehovah verkondig. Laat alles wat lewe sy heilige naam vir ewig en altyd loof.



^ (Ps. 147:1) Loof Jah!* Dit is goed om lofliedere te sing* vir ons God. Hoe aangenaam en gepas is dit om hom te loof!

Of “Halleluja!” “Jah” is ’n verkorte vorm van die naam Jehovah.
Of “musiek te maak”.


^ (Ps. 150:2) Loof hom vir sy magtige werke. Loof hom vir sy onmeetlike grootheid.



^ (Hand. 17:25) en hy word ook nie deur mensehande bedien asof hy enigiets nodig het nie, omdat hy self aan alle mense lewe en asem en alles gee.








LIED 60

Dit kan hul red


(Esegiël 3:​17-​19)




	1. In die gunstige tyd

van ons God moet almal hoor

dat sy groot dag sal kom,

daar is bitter min tyd oor.

(REFREIN)

Dit kan hul red, maar dis nie al;

ons lewe’s ook op die spel.

Dit kan hul red, hul moet dit hoor.

Ons moet die nasies bly vertel;

bly vertel.





	2. Ons verkondig die boodskap,

getrou sal ons dit doen.

En ons nooi alle mense:

‘Word nou met God versoen.’

(REFREIN)

Dit kan hul red, maar dis nie al;

ons lewe’s ook op die spel.

Dit kan hul red, hul moet dit hoor.

Ons moet die nasies bly vertel;

bly vertel.



(OORGANG)

Dis dringend, dis belangrik,

dat mense luister, leer en leef.

Ons help hul en ons leer hul

om God se guns nou na te streef.



(REFREIN)

Dit kan hul red, maar dis nie al;

ons lewe’s ook op die spel.

Dit kan hul red, hul moet dit hoor.

Ons moet die nasies bly vertel;

bly vertel.













(Sien ook 2 Kron. 36:15; Jes. 61:2; Eseg. 33:6; 2 Tess. 1:8.)







^ (Eseg. 3:17-19) “Mensekind, ek het jou as ’n wag vir die huis van Israel aangestel, en wanneer jy ’n woord uit my mond hoor, moet jy hulle namens my waarsku. 18 Wanneer ek vir iemand wat goddeloos is, sê: ‘Jy sal beslis sterf,’ maar jy niks sê om die goddelose te waarsku dat hy sy goddelose weg moet verlaat sodat hy kan bly lewe nie, dan sal hy vir sy sonde sterf omdat hy goddeloos is, maar ek sal jou verantwoordelik hou vir sy dood.* 19 Maar as jy iemand wat goddeloos is, waarsku en hy nie sy goddeloosheid en sy goddelose weg verlaat nie, dan sal hy vir sy sonde sterf, maar jy sal beslis jou lewe red.

Of “sy bloed van jou hand terugeis”.


^ (2 Kron. 36:15) Jehovah, die God van hulle voorvaders, het hulle keer op keer deur middel van sy boodskappers gewaarsku, want hy het jammer gevoel vir sy volk en sy tempel.*

Lett. “woonplek”.


^ (Jes. 61:2) om die jaar van Jehovah se genade en die dag van die wraak van ons God aan te kondig, om almal wat treur, te vertroos,



^ (Eseg. 33:6) “‘Maar as die wag die swaard sien kom en nie op die horing blaas nie en die volk geen waarskuwing kry nie en ’n swaard kom en die lewe van een van hulle neem, dan sal hierdie persoon vir sy eie sonde sterf, maar ek sal die wag verantwoordelik hou vir sy dood.’*

Lett. “sy bloed van die wag terugeis”.


^ (2 Tess. 1:8) in ’n vlammende vuur, wanneer hy wraak neem op dié wat God nie ken nie en dié wat nie die goeie nuus oor ons Here Jesus gehoorsaam nie.








LIED 61

Voorwaarts, Getuies!


(Lukas 16:16)




	1. Moedig, standvastig in hierdie laaste dag,

verdedig Gods knegte die waarheid met hul mag.

Die Duiwel se teenstand is bloedig,

maar deur krag van Jehovah bly hul moedig.

(REFREIN)

Gaan voorwaarts, Getuies, bly moedig en wees sterk!

Geniet nou die voorreg om saam met God te werk!

Vertel nou die nuus van die Koninkryk wat kom

en wat seëninge bring vir die mensdom.





	2. Knegte van Jah is nie bang of traag of lui;

die wêreld se guns sal ons nooit probeer verkry.

Ons dien God lojaal en met ywer,

ons aanbidding is vlekkeloos en suiwer.

(REFREIN)

Gaan voorwaarts, Getuies, bly moedig en wees sterk!

Geniet nou die voorreg om saam met God te werk!

Vertel nou die nuus van die Koninkryk wat kom

en wat seëninge bring vir die mensdom.





	3. Mense verwerp nou die Koninkryk van God;

hul laster Sy naam en hou aan om dit te spot.

Verdedig nou Sy reputasie;

loof Jehovah in elke stam en nasie.

(REFREIN)

Gaan voorwaarts, Getuies, bly moedig en wees sterk!

Geniet nou die voorreg om saam met God te werk!

Vertel nou die nuus van die Koninkryk wat kom

en wat seëninge bring vir die mensdom.













(Sien ook Eks. 9:​16; Fil. 1:7; 2 Tim. 2:3, 4; Jak. 1:​27.)







^ (Luk. 16:16) “Die Wet en die woorde van die profete is bekend gemaak totdat Johannes op die toneel verskyn het. Van toe af word die Koninkryk van God as goeie nuus bekend gemaak, en alle soorte mense streef daarna om dit te bereik.



^ (Eks. 9:16) Maar om dié rede het ek jou nog laat bestaan: sodat ek jou my krag kan wys en sodat my naam oor die hele aarde bekend gemaak kan word.



^ (Fil. 1:7) Dit is net reg dat ek so oor julle almal voel omdat ek julle in my hart dra. Julle het saam met my in die onverdiende goedheid gedeel toe ek in die tronk was en toe ons die goeie nuus verdedig en wetlik bevestig het.



^ (2 Tim. 2:3, 4) Wees bereid om te ly as ’n goeie soldaat van Christus Jesus. 4 Niemand wat as ’n soldaat dien, raak betrokke by* die sakebedrywighede* van die lewe nie omdat hy die een wat hom in diens geneem het, tevrede wil stel.

Lett. “raak verstrengel in”.
Of moontlik “die alledaagse bedrywighede”.


^ (Jak. 1:27) Die vorm van aanbidding* wat in die oë van ons God en Vader rein en onbesmet is, is dít: om na weeskinders en weduwees om te sien wanneer hulle deur moeilike tye gaan en om jouself nie deur die wêreld te laat besmet nie.

Of “godsdiens”.







LIED 62

Die nuwe lied


(Psalm 98)




	1. Sing vir God ’n lied, ’n nuwe lied met al jul krag.

Sing van sy prestasies en wat hy sal vermag.

Loof sy sterke hand; in elke stryd sal God oorwin.

Ewig en regverdig,

bring hy sy oordeel in.

(REFREIN)

Sing, sing, sing!

Ons lied sal God vereer!

Sing, sing, sing!

Jehovah God regeer.





	2. Sing ’n melodie, sing vir Jehovah met genot!

Loof sy naam, vereer hom; wees bly en juig voor God.

Skaar jou aan sy kant, sing nou tot lof van ons groot Heer.

Harp, trompet en horing 

weerklink tot God se eer.

(REFREIN)

Sing, sing, sing!

Ons lied sal God vereer!

Sing, sing, sing!

Jehovah God regeer.





	3. Laat die see wat dreun en als daarin hul lof laat hoor.

Laat die hele aarde sing in ’n vreugdekoor.

Laat die land nou juig, en laat riviere hande klap.

Berge en valleie

loof God se koningskap.

(REFREIN)

Sing, sing, sing!

Ons lied sal God vereer!

Sing, sing, sing!

Jehovah God regeer.













(Sien ook Ps. 96:1; 149:1; Jes. 42:10.)







^ (Ps. 98:0-9) ’n Melodie. 98 Sing vir Jehovah ’n nuwe lied, want hy het wonderlike dinge gedoen. Sy regterhand, sy heilige arm, het gered.*  2 Jehovah het sy redding bekend gemaak. Hy het sy regverdigheid voor die nasies geopenbaar.  3 Hy het gedink aan sy lojale liefde en sy getrouheid aan die huis van Israel. Al die eindes van die aarde het die redding deur* ons God gesien.  4 Roep van vreugde uit tot Jehovah, almal op die aarde. Wees vrolik en roep van vreugde uit en sing lofliedere.*  5 Sing lofliedere* vir Jehovah terwyl daar op die harp gespeel word, terwyl daar op die harp gespeel en gesing word.  6 Roep van vreugde uit voor die Koning, Jehovah, met die trompette en die geluid van die horing.  7 Laat die see en alles daarin dreun, die aarde* en dié wat daarop woon.  8 Laat die riviere hulle hande klap. Laat die berge saam van vreugde uitroep  9 voor Jehovah, want hy kom* om die aarde te oordeel. Hy sal die bewoonde aarde* met regverdigheid oordeel, en die volke met geregtigheid.

Of “het vir hom oorwinning verkry”.
Of “die oorwinning van”.
Of “maak musiek”.
Of “Maak musiek”.
Of “vrugbare land”.
Of “het gekom”.
Of “die vrugbare land”.


^ (Ps. 96:1) Sing vir Jehovah ’n nuwe lied. Sing vir Jehovah, almal op aarde!



^ (Ps. 149:1) Loof Jah!* Sing vir Jehovah ’n nuwe lied. Prys hom in die gemeente van die lojales.

Of “Halleluja!” “Jah” is ’n verkorte vorm van die naam Jehovah.


^ (Jes. 42:10) Sing vir Jehovah ’n nuwe lied, sing lofliedere vir hom van die eindes van die aarde af, julle wat na die see gaan en alles wat daarin is, en julle, o eilande, en dié wat daarop woon.








LIED 63

Ons is Jehovah se Getuies!


(Jesaja 43:10-​12)




	1. Mense kniel voor hout en steen,

maar ken nie die ware Een.

Hy is God, almagtig;

wie kan stry daarteen?

Ander gode kan nie sê

wat nog in die toekoms lê,

en op getuies kan hul nie steun,

want hulle godheid is ’n leuen!

(REFREIN)

Ons sal steeds Getuies wees

van Jehovah, sonder vrees.

Hy is die God wat waar profeteer;

als wat hy sê, sal gebeur.





	2. Trots dra ons ons God se naam,

nooit sal ons ons daarvoor skaam.

Preek oor sy regering,

oor sy roem en faam.

Ons hou aan die nuus versprei:

God se waarheid maak mens vry.

Mense sal vind, namate hul leer,

dat hul wil saamsing tot Gods eer.

(REFREIN)

Ons sal steeds Getuies wees

van Jehovah, sonder vrees.

Hy is die God wat waar profeteer;

als wat hy sê, sal gebeur.





	3. Ons getuig tot lof van God

en verskaf hom groot genot.

En ons waarsku sondaars

wat sy naam bespot.

Dit help mense om te sien

hoe hul God opreg kan dien.

Ons dien heelhartig met al ons mag

en weet dat lewe op ons wag.

(REFREIN)

Ons sal steeds Getuies wees

van Jehovah, sonder vrees.

Hy is die God wat waar profeteer;

als wat hy sê, sal gebeur.













(Sien ook Jes. 37:19; 55:11; Eseg. 3:​19.)







^ (Jes. 43:10-12) “Julle is my getuies,” sê Jehovah, “ja, my kneg wat ek uitgekies het sodat julle my kan ken en geloof in my kan hê,* en sodat julle kan verstaan dat ek dieselfde is. Voor my is geen God gevorm nie, en ná my was daar nie een nie. 11 Ek – ek is Jehovah, en daar is geen ander redder as ek nie.” 12 “Ek is die Een wat dit verkondig het en julle gered het en dit bekend gemaak het toe daar geen vreemde god by julle was nie. Daarom is julle my getuies,” sê Jehovah, “en ek is God.

Of “en my kan vertrou”.


^ (Jes. 37:19) En hulle het hulle gode in die vuur gegooi, want hulle was nie gode nie. Hulle was die werk van mensehande – hout en klip. Dit is waarom hulle hulle kon vernietig.



^ (Jes. 55:11) so sal my woord wees wat uit my mond uitgaan. Dit sal nie sonder resultate na my toe terugkeer nie, maar dit sal beslis doen wat ek wil hê,* en dit sal beslis die doel bereik waarvoor ek dit gestuur het.

Of “my wil uitvoer”.


^ (Eseg. 3:19) Maar as jy iemand wat goddeloos is, waarsku en hy nie sy goddeloosheid en sy goddelose weg verlaat nie, dan sal hy vir sy sonde sterf, maar jy sal beslis jou lewe red.








LIED 64

Neem vreugdevol deel aan die oeswerk


(Matteus 13:1-23)




	1. Ons lewe vandag in die oestyd,

’n voorreg vir dié wat God dien.

Die koring is ryp op die lande;

met ywer sal ons hulp voorsien.

Ons werk onder Jesus se leiding,

sy voorbeeld spoor ons altyd aan.

Hoe groot is die vreugde wat ons nou smaak

om met hierdie werk voort te gaan.



	2. Ons liefde vir God en ons naaste

sal ons nou die pas laat versnel.

Die predikingswerk is so dringend—

die einde kom aan, soos voorspel.

Die vreugde is werklik besonders

om saam met Jehovah te werk.

Laat ons dus volhard en getrou bly preek;

sy seën sal ons altyd versterk.











(Sien ook Matt. 24:13; 1 Kor. 3:9; 2 Tim. 4:2.)







^ (Matt. 24:13) Maar die een wat tot die einde toe volhard, sal gered word.



^ (1 Kor. 3:9) Want ons is God se medewerkers. Julle is God se saailand wat bewerk word, God se gebou.



^ (2 Tim. 4:2) Verkondig die woord, bly dringend daarmee besig in goeie tye en in moeilike tye. Wys tereg, gee streng raad, moedig aan. Doen dit met alle geduld en deur goed te onderrig.*

Of “en met onderrigkuns”.







LIED 65

Gaan vooruit!


(Hebreërs 6:1)




	1. Gaan vooruit, gaan vooruit tot volwassenheid!

Laat jou lig helder skyn, stel ’n voorbeeld deurentyd.

En verbeter jou diens en jou vaardigheid,

dan sal God jou werk beloon.

Daar’s ’n plek in die diens vir elkeen.

Dis die werk ook gedoen deur sy Seun.

Dank Jehovah dat jy op sy hulp kan steun.

Volg die Christus se patroon.



	2. Gaan vooruit, gaan vooruit, en verkondig nou

goeie nuus aan die volke, aan elke man en vrou.

Bring so lof aan Jehovah, dien hom getrou,

deur te preek van deur tot deur.

En as vyande ons sou bedreig,

staan ons vas, sal ons aanhou getuig.

Oor die Koninkryksnuus sal ons nooit kan swyg,

so sal almal van God leer.



	3. Gaan vooruit, gaan vooruit, doen dit dag ná dag.

En word steeds meer bekwaam,

want daar’s soveel werk wat wag.

Vra Jehovah ons God vir hernude krag

dat ons vreugde nooit verdwyn.

Toon jou liefde vir almal wat hoor;

en gaan t’rug om hul hart aan te spoor.

Help hul vorder, dan sal hul nie moed verloor;

so sal waarheidslig kan skyn.











(Sien ook Fil. 1:27; 3:16; Heb. 10:39.)







^ (Heb. 6:1) Noudat ons die basiese leringe oor die Christus agtergelaat het, moet ons hard werk om geestelik volwasse te word. Laat ons dit doen sonder om weer ’n fondament te lê, naamlik berou oor dooie werke, geloof in God,



^ (Fil. 1:27) Gedra julle net* op ’n manier wat die goeie nuus oor die Christus waardig is. Of ek julle kom besoek of nie, ek sal graag wil hoor dat julle vasstaan in een gees, met een siel,* terwyl julle sy aan sy hard werk om geloof in die goeie nuus te behou

Of “Gedra julle net soos burgers”.
Of “soos een man”.


^ (Fil. 3:16) In elk geval, net soos ons reeds vordering gemaak het, moet ons aanhou om ordelik op hierdie weg voort te gaan.



^ (Heb. 10:39) Ons is dan nou nie die soort wat van God af wegbeweeg en vernietig word nie, maar die soort wat geloof het en daardeur sal bly lewe.








LIED 66

Verkondig die goeie nuus


(Openbaring 14:6, 7)




	1. Die heilige geheim van God se Koninkryk

was lank verberg, maar is bekend in hierdie tyd.

Jehovah God het lank gelede vas besluit:

Die mensdom sal hy red van ongeregtigheid.

Sy Seun sal hy die Heerser oor die aarde maak,

hy is die mees geskikte

Koning vir hierdie taak.

En aan sy Seun sal God dan ook ’n bruid voorsien,

’n uitverkore groep wat saam met hom sal dien.



	2. Jehovah het ook lank gelede reeds voorspel

dat ons die goeie nuus aan ander sal vertel.

Die wêreld moet nou hoor van God se Koninkryk,

en met die eng’le sal ons hierdie doel bereik.

Ons het die plig en voorreg om in hierdie dag

die naam van God te loof met

ons hele siel en krag.

Geen groter eer kan ons as sy Getuies vra

as om die goeie nuus aan almal uit te dra.











(Sien ook Mark. 4:11; Hand. 5:31; 1 Kor. 2:1, 7.)







^ (Op. 14:6, 7) En ek het ’n ander engel in die middel van die hemel* sien vlieg, en hy het ewige goeie nuus gehad om bekend te maak aan dié wat op die aarde woon, aan elke nasie en stam en taal en volk. 7 Hy het met ’n harde stem gesê: “Vrees God en verheerlik hom, want die uur van oordeel deur hom het aangebreek. Aanbid dus die Een wat die hemel en die aarde en die see en die fonteine gemaak het.”

Of “in die lug”.


^ (Mark. 4:11) Hy het vir hulle gesê: “Die heilige geheim van die Koninkryk van God is aan julle gegee, maar vir dié wat buite is, is alles net in illustrasies.



^ (Hand. 5:31) God het hom as die Leier* en Redder tot aan Sy regterhand verhoog, sodat Israel berou kan toon en hulle sondes vergewe kan word.

Of “die Hoofbewerker”.


^ (1 Kor. 2:1) Broers, toe ek die heilige geheim van God aan julle bekend kom maak het, het ek nie met hoë woorde of wysheid na julle toe gekom nie.



^ (1 Kor. 2:7) Maar ons praat oor God se wysheid, wat ’n heilige geheim is. Voor hierdie tydperke* het God besluit om volgens hierdie wysheid op te tree sodat ons eer sou ontvang.

Of “stelsels van dinge”. Sien Woordelys.







LIED 67

Preek getrou


(2 Timoteus 4:2)




	1. God het gesê wat hy vandag

van sy toegewyde knegte verwag.

Verkondig die hoop wat julle het,

want so kan julle menselewens red.

(REFREIN)

Gaan preek getrou,

almal moet die boodskap kry!

Preek getrou,

want die einde is naby.

Preek getrou,

die sagmoediges moet hoor.

Preek getrou,

die wêreld oor!





	2. Moeilike tye sal daar wees,

maar vervolging hoef ons nooit nie te vrees.

Daar’s niks wat ons prediking kan keer,

want ons stel ons vertroue in die Heer.

(REFREIN)

Gaan preek getrou,

almal moet die boodskap kry!

Preek getrou,

want die einde is naby.

Preek getrou,

die sagmoediges moet hoor.

Preek getrou,

die wêreld oor!





	3. Gunstige tye kom ook weer,

dis belangrik dat ons ander bly leer.

Ons preek van die weg wat redding bring

en sal Gods naam en heerlikheid besing.

(REFREIN)

Gaan preek getrou,

almal moet die boodskap kry!

Preek getrou,

want die einde is naby.

Preek getrou,

die sagmoediges moet hoor.

Preek getrou,

die wêreld oor!













(Sien ook Matt. 10:7; 24:14; Hand. 10:42; 1 Pet. 3:15.)







^ (2 Tim. 4:2) Verkondig die woord, bly dringend daarmee besig in goeie tye en in moeilike tye. Wys tereg, gee streng raad, moedig aan. Doen dit met alle geduld en deur goed te onderrig.*

Of “en met onderrigkuns”.


^ (Matt. 10:7) Gaan preek en sê: ‘Die Koninkryk van die hemel het naby gekom.’



^ (Matt. 24:14) Hierdie goeie nuus van die Koninkryk sal oor die hele bewoonde aarde verkondig word as ’n getuienis vir al die nasies, en dan sal die einde kom.



^ (Hand. 10:42) Hy het ons ook beveel om vir die volk te preek en om deeglik te getuig dat dit die een is wat deur God aangestel is om regter van die lewendes en die dooies te wees.



^ (1 Pet. 3:15) Maar heilig die Christus as Here in julle harte. Wees altyd gereed om julle te verdedig voor elkeen wat aandring op ’n rede vir die hoop wat julle het, maar doen dit met sagmoedigheid en diep respek.








LIED 68

Saai die Koninkryksaad


(Matteus 13:​4-8)




	1. Neem deel aan die werk van ons Meester;

gehoorsaam hom, doen wat hy vra.

Hy bied jou sy hulp en sy leiding

om Koninkryksnuus uit te dra.

Die saadjies van waarheid groei en dra vrug

in harte opreg en getrou.

Om hulle te vind, wil jy deeglik getuig

en jou ywer in dié werk behou.



	2. Sukses in die werk en jou ywer

hou dikwels verband met mekaar.

Die mense wat luister, moet hulp kry

om waarheid te leer en aanvaar.

Ja, twyfel en druk sal hul ondervind,

maar help hul om hierteen te stry.

En dan sal jy sien hoe die saadjies bly groei;

jy sal elke dag meer vreugde kry.











(Sien ook Matt. 13:​19-23; 22:37.)







^ (Matt. 13:4-8) Terwyl hy gesaai het, het van die saad langs die pad geval, en die voëls het gekom en dit opgeëet. 5 Ander saad het op ’n rotsagtige plek geval, waar daar nie baie grond was nie, en dit het onmiddellik opgeskiet omdat die grond nie diep was nie. 6 Maar toe die son opkom, is dit verskroei, en omdat dit nie wortels gehad het nie, het dit uitgedroog. 7 Nog ander saad het tussen die dorings geval, en die dorings het opgekom en gekeer dat dit verder groei. 8 En ander saad het op die goeie grond geval, en dit het vrug begin dra: hierdie een 100 keer soveel, daardie een 60 keer soveel en die ander een 30 keer soveel.



^ (Matt. 13:19-23) Wanneer iemand die woord van die Koninkryk hoor, maar nie die betekenis daarvan verstaan nie, kom die Duiwel* en neem hy weg wat in sy hart gesaai is. Dit is die saad wat langs die pad gesaai is. 20 Die saad wat op rotsagtige grond gesaai is, is die een wat die woord hoor en dit dadelik met vreugde aanvaar. 21 Tog het hy nie wortelgeskiet nie, maar hy bly ’n ruk lank, en wanneer daar weens die woord verdrukking of vervolging ontstaan, struikel hy dadelik. 22 Die saad wat tussen die dorings gesaai is, is die een wat die woord hoor. Maar die bekommernisse van hierdie wêreld* en die bedrieglike krag van rykdom keer dat die woord verder groei, en dit word onvrugbaar. 23 Die saad wat op die goeie grond gesaai is, is die een wat die woord hoor en die betekenis daarvan verstaan. So iemand dra werklik vrug: hierdie een 100 keer soveel, daardie een 60 keer soveel en die ander een 30 keer soveel.”

Lett. “die Bose”.
Of “stelsel van dinge”. Sien Woordelys.


^ (Matt. 22:37) Hy het vir hom gesê: “‘Jy moet Jehovah* jou God liefhê met jou hele hart en met jou hele siel* en met jou hele verstand.’

Sien Aanh. A5.
Sien Woordelys.







LIED 69

Voorwaarts, preek getrou oor die Koninkryk!


(2 Timoteus 4:5)




	1. Die Koninkryk moet ons verkondig

aan mense die wêreld deur.

Met harte vol liefde vir naaste

help ons hul die waarheid leer.

Ons diens aan ons God is ’n voorreg.

Versprei God se woord met genot.

Gaan uit in die veld met groot ywer;

getuig oor die naam van ons God.

(REFREIN)

Voorwaarts, preek getrou oor

God se Koninkryk in elke land.

Voorwaarts, staan nou vasbeslote

en lojaal aan God se kant.





	2. Gesalfdes asook ander skape

gaan yw’rig in eenheid voort.

Die oues en jonges tesame,

bly trou by ons God se Woord.

Die nuus oor ons God se regering

is iets wat die mensdom moet hoor.

Ons preek in die krag van Jehovah,

en ons sal dus nooit moed verloor!

(REFREIN)

Voorwaarts, preek getrou oor

God se Koninkryk in elke land.

Voorwaarts, staan nou vasbeslote

en lojaal aan God se kant.













(Sien ook Ps. 23:4; Hand. 4:29, 31; 1 Pet. 2:21.)







^ (2 Tim. 4:5) Maar jy moet in alles helder van verstand bly, moeilike tye deurstaan, die werk van ’n evangelieprediker doen* en jou bediening ten volle uitvoer.

Of “aanhou om die goeie nuus te verkondig”.


^ (Ps. 23:4) Al loop ek in die vallei van diep skaduwee, is ek nie bang vir enige gevaar nie, want u is met my. U stok en u staf stel my gerus.*

Of “vertroos my”.


^ (Hand. 4:29) En nou, Jehovah,* skenk aandag aan hulle dreigemente, en help u slawe om u woord moedig te verkondig,

Sien Aanh. A5.


^ (Hand. 4:31) En nadat hulle ’n smeekgebed gedoen het, is die plek waar hulle bymekaargekom het, geskud, en hulle is almal met die heilige gees gevul en het die woord van God moedig verkondig.



^ (1 Pet. 2:21) Ja, hiervoor is julle geroep, want Christus het vir julle gely en vir julle ’n voorbeeld gelaat sodat julle sy voetstappe noukeurig kan volg.








LIED 70

Soek dié wat dit waardig is


(Matteus 10:11-​15)




	1. Die predikingswerk doen ons soos Jesus sê,

ons weet wat sy riglyne is:

‘Gaan soek na persone wat dors na Gods Woord,

van hul geest’lik behoefte bewus.

Eers groet jy die huismense vriend’lik, opreg,

want so toon jy aan hulle respek.

Maar as hul jou wegwys, jou boodskap verwerp,

skud die stof van jou voet en vertrek.’



	2. ‘Wie julle ontvang, hul ontvang ook vir my’,

so het Jesus Christus gesê.

Hul regte gesindheid lei hul op die weg

dat hul ewige lewe kan hê.

Moet jul nie bekommer oor wat jul gaan sê,

want Jehovah sal julle dit leer.

Jul vriend’like woorde sal ned’riges trek dat hul

ook God Jehovah sal eer.











(Sien ook Hand. 13:48; 16:14; Kol. 4:6.)







^ (Matt. 10:11-15) “As julle in ’n stad of dorpie ingaan, moet julle die mense daar soek wat julle boodskap waardig is, en bly daar totdat julle vertrek. 12 Wanneer julle in die huis ingaan, groet die huismense. 13 As die huis julle boodskap waardig is, laat die vrede wat julle dit toewens, daaroor kom, maar as dit nie julle boodskap waardig is nie, laat julle vrede na julle toe terugkeer. 14 En waar iemand julle nie ontvang of nie na julle woorde luister nie, moet julle die stof van julle voete afskud wanneer julle uit daardie huis of daardie stad uitgaan. 15 Ek verseker julle: Dit sal op die Oordeelsdag beter gaan met die land van Sodom en Gomorʹra as met daardie stad.



^ (Hand. 13:48) Toe dié uit die nasies dit hoor, het hulle bly geword en gesê hoe wonderlik die woord van Jehovah* is, en almal wat die regte gesindheid vir die ewige lewe gehad het, het gelowiges geword.

Sien Aanh. A5.


^ (Hand. 16:14) ’n Vrou met die naam Liʹdia, wat ’n aanbidder van God was, het geluister. Sy was van die stad Tiatiʹra en het pers materiaal verkoop. Jehovah* het haar hart wyd oopgemaak om aandag te skenk aan die dinge wat Paulus gesê het.

Sien Aanh. A5.


^ (Kol. 4:6) Laat julle woorde altyd aangenaam wees, smaaklik gemaak met sout, sodat julle kan weet hoe julle elkeen behoort te antwoord.








LIED 71

Ons is die Heer se leërmag!


(Joël 2:7)




	1. Ons is die Heer se leërmag,

Christus voer ons aan.

Teenstand kry ons van Satan,

maar ons sal hom weerstaan.

Ons getuig getrou van God

met ’n blye gees

en bly vasbeslote,

sal nie swig voor vrees.

(REFREIN)

Ons is die Heer se leërmag,

volg die Lam getrou

en roep uit met vreugde:

“God se Seun heers nou.”





	2. Ons is die Heer se knegte,

hulp sal ons verleen.

Ons soek na al sy skape,

dié wat sug en wat steun.

Ons probeer hul vind en voed,

help hul om te sien

wat die Bybel leer en

hoe hul God moet dien.

(REFREIN)

Ons is die Heer se leërmag,

volg die Lam getrou

en roep uit met vreugde:

“God se Seun heers nou.”





	3. Ons is die Heer se leërmag;

Christus voer ons aan.

Altyd gereed en waaksaam,

sal ons moedig bly staan.

Soms moet ons versigtig wees,

maar ons bly opreg.

Al is daar gevare,

bly ons op die weg.

(REFREIN)

Ons is die Heer se leërmag,

volg die Lam getrou

en roep uit met vreugde:

“God se Seun heers nou.”













(Sien ook Ef. 6:11, 14; Fil. 1:7; Filem. 2.)







^ (Joël 2:7) Soos vegters kom hulle aangestorm, soos soldate klim hulle teen ’n muur op. Elkeen gaan reguit vorentoe, en hulle draai nie links of regs nie.



^ (Ef. 6:11) Trek die volle wapenrusting van God aan, sodat julle kan vasstaan teen die slinkse planne van die Duiwel,



^ (Ef. 6:14) Staan dus vas met die lyfband van waarheid om julle middel vasgemaak, met die borsplaat van regverdigheid aan



^ (Fil. 1:7) Dit is net reg dat ek so oor julle almal voel omdat ek julle in my hart dra. Julle het saam met my in die onverdiende goedheid gedeel toe ek in die tronk was en toe ons die goeie nuus verdedig en wetlik bevestig het.



^ (Filem. 2) en aan Apʹfia, ons suster, en aan Argipʹpus, ons medesoldaat, en aan die gemeente wat in jou huis is:








LIED 72

Maak die Koninkrykswaarheid bekend


(Handelinge 20:​20, 21)




	1. Dit was voorheen vir ons verberg

net wat Jehovah van ons verg.

Toe het lig ons wel bereik,

die waarheid van Gods Koninkryk.

Nou’s God se wil nie duister nie;

ons dien die groot Teokrasie.

Ons verkondig God se faam

en loof en eer hom weens sy grote naam.

Met elke mens wil ons nou praat,

van huis tot huis en ook op straat.

Die waarheid maak ’n mens nou vry;

dié wat dit volg, sal lewe kry.

Ons moet dus altyd hard probeer

om mense van Gods Woord te leer.

Mag ons voortgaan, jaar ná jaar,

totdat Jehovah sê die werk is klaar.











(Sien ook Jos. 9:9; Jes. 24:15; Joh. 8:​12, 32.)







^ (Hand. 20:20, 21) terwyl ek nie gehuiwer het om julle alles te vertel wat voordelig is en julle in die openbaar en van huis tot huis te leer nie. 21 Maar ek het deeglik vir die Jode en die Grieke getuig oor berou teenoor God en geloof in ons Here Jesus.



^ (Jos. 9:9) Hulle het toe vir hom gesê: “U knegte het uit ’n baie ver land gekom, uit respek vir die naam van Jehovah u God, want ons het gehoor van sy roem en van alles wat hy in Egipte gedoen het



^ (Jes. 24:15) Daarom sal hulle Jehovah in die ooste* verheerlik. Op die eilande van die see sal hulle die naam van Jehovah, die God van Israel, loof.

Of “streek van die lig”.


^ (Joh. 8:12) Toe het Jesus weer met hulle gepraat en gesê: “Ek is die lig van die wêreld. Enigiemand wat my volg, sal nie in die duisternis loop nie, maar sal die lig van die lewe besit.”



^ (Joh. 8:32) en julle sal die waarheid ken, en die waarheid sal julle vrymaak.”








LIED 73

Gee ons vrymoedigheid, Heer


(Handelinge 4:​29)




	1. Van u Koninkryk getuig ons,

en verkondig u groot naam.

Daar is baie wat ons teëstaan

en wat planne wil beraam.

Maar ons wil nie mense vrees;

ons is gehoorsaam aan u wet.

Vir u gees smeek ons dus aanhoudend;

o Jehovah, hoor ons gebed.

(REFREIN)

Gee vrymoedigheid aan ons, Heer,

om te doen net wat u vra.

Gee ons moed en die vertroue 

om u boodskap uit te dra.

Armageddon lê vir ons voor;

daar is min tyd vir mense oor.

Gee vrymoedigheid aan ons, Heer.

Dis ons gebed.





	2. Daar is tye dat ons bang voel;

ons is stof, dit weet u goed.

Maar ons weet u sal ons bystaan,

dit gee ons geloof en moed.

As vervolgers ons dan dreig,

sal ons met moed van u bly spreek.

Met u hulp sal ons altyd voortgaan

om getrou in u naam te preek.

(REFREIN)

Gee vrymoedigheid aan ons, Heer,

om te doen net wat u vra.

Gee ons moed en die vertroue 

om u boodskap uit te dra.

Armageddon lê vir ons voor;

daar is min tyd vir mense oor.

Gee vrymoedigheid aan ons, Heer.

Dis ons gebed.













(Sien ook 1 Tess. 2:2; Heb. 10:35.)







^ (Hand. 4:29) En nou, Jehovah,* skenk aandag aan hulle dreigemente, en help u slawe om u woord moedig te verkondig,

Sien Aanh. A5.


^ (1 Tess. 2:2) Want soos julle weet, het ons in Filipʹpi gely en is ons verneder, maar met die hulp van ons God het ons die moed* bymekaargeskraap om julle die goeie nuus van God te vertel, al het ons groot teenstand ondervind.*

Of “vrymoedigheid”.
Of moontlik “al het ons baie gesukkel”.


^ (Heb. 10:35) Moenie ophou om met vrymoedigheid te praat nie, want dit sal ryklik beloon word.








LIED 74

Kom sing die Koninkrykslied!


(Psalm 98:1)




	1. Ons sing ’n lied, ’n lied van groot oorwinning.

Dit loof ons God, die Oppersoewerein.

Die lied gee hoop en wek ons tot getrouheid.

Sing saam met ons, geniet sy mooi refrein:

(REFREIN)

‘Aanbid ons God, buig voor hom neer.

Versprei die nuus: sy Seun regeer!

Kom leer dié lied, die lied van Gods regering.

Kniel voor Gods troon, en loof en prys sy naam.’





	2. Met hierdie lied verkondig ons die boodskap:

Die Christus heers; God gee aan hom gesag.

En soos voorspel, is daar ’n nuwe nasie,

gesalfdes wat die Koninkryk verwag.

(REFREIN)

‘Aanbid ons God, buig voor hom neer.

Versprei die nuus: sy Seun regeer!

Kom leer dié lied, die lied van Gods regering.

Kniel voor Gods troon, en loof en prys sy naam.’





	3. Die nuwe lied vind ned’riges nie moeilik.

Die woorde val so treffend op die oor.

Ja, wêreldwyd is daar miljoene sangers,

en hul wil hê dat ander ook moet hoor:

(REFREIN)

‘Aanbid ons God, buig voor hom neer.

Versprei die nuus: sy Seun regeer!

Kom leer dié lied, die lied van Gods regering.

Kniel voor Gods troon, en loof en prys sy naam.’













(Sien ook Ps. 95:6; 1 Pet. 2:9, 10; Op. 12:10.)







^ (Ps. 98:1) Sing vir Jehovah ’n nuwe lied, want hy het wonderlike dinge gedoen. Sy regterhand, sy heilige arm, het gered.*

Of “het vir hom oorwinning verkry”.


^ (Ps. 95:6) Kom, laat ons aanbid en neerbuig. Laat ons kniel voor Jehovah ons Maker.



^ (1 Pet. 2:9, 10) Maar julle is “’n uitverkore ras, ’n koninklike priesterdom, ’n heilige nasie, ’n volk vir spesiale besit, sodat julle die wonderlike eienskappe* oral bekend sou maak” van die Een wat julle uit die duisternis tot in sy wonderlike lig geroep het. 10 Want voorheen was julle nie ’n volk nie, maar nou is julle God se volk. Voorheen was genade nie aan julle bewys nie, maar nou is julle dié wat genade ontvang het.

Of “voortreflikhede”. Lett. “die deugde”.


^ (Op. 12:10) Ek het ’n harde stem in die hemel hoor sê: “Nou het die redding en die krag en die Koninkryk van ons God en die gesag van sy Christus gekom, want die beskuldiger van ons broers, wat hulle dag en nag voor ons God beskuldig, is neergegooi!








LIED 75

“Hier is ek! Stuur my!”


(Jesaja 6:8)




	1. Vandag werp mense skuld en blaam

op God en ook op sy groot naam.

As swak of wreed stel hul hom voor.

“Daar is geen God”, laat dwase hoor.

Wie sal vir God se naam getuig?

Wie sal hom altyd loof en prys?

(REFREIN 1)

‘Heer, hier is ek! Stuur my, stuur my!

U lof besing ek altyd bly.

Geen groter eer kan ek ooit kry, Heer.

Hier is ek! Stuur my, stuur my!’





	2. Hul spot met God en sê hy’s traag;

hul vrees hom nie, hul gee nie ag.

Party dien selfs ’n god van steen.

Party dien weer die Staat alleen.

Wie sê vir hul wat op hul wag? 

Wie waarsku hul van God se dag?

(REFREIN 2)

‘Heer, hier is ek! Stuur my, stuur my!

Met moed sal ek u naam bely.

Geen groter eer kan ek ooit kry, Heer.

Hier is ek! Stuur my, stuur my!’





	3. Sagmoediges bly sug en steun

oor al die slegtheid om hul heen.

Hul soek tot hul die waarheid kry,

want net die waarheid maak hul vry.

Wie sal aan hul vertroosting gee?

Wie sal hul leer van God se weë?

(REFREIN 3)

‘Heer, hier is ek! Stuur my, stuur my!

Ek sal hul na die waarheid lei.

Geen groter eer kan ek ooit kry, Heer.

Hier is ek! Stuur my, stuur my!’













(Sien ook Ps. 10:4; Eseg. 9:4.)







^ (Jes. 6:8) Toe het ek die stem van Jehovah hoor vra: “Wie sal ek stuur, en wie sal vir ons gaan?” En ek het gesê: “Hier is ek! Stuur my!”



^ (Ps. 10:4) Omdat die goddelose hoogmoedig is, stel hy geen ondersoek in nie, en hy dink altyd: “Daar is geen God nie.”



^ (Eseg. 9:4) Jehovah het vir hom gesê: “Gaan deur die stad, deur Jerusalem, en maak ’n merk op die voorkoppe van die mense wat sug en steun oor al die afskuwelike dinge wat in die stad gedoen word.”








LIED 76

Hoe laat dit jou voel?


(Hebreërs 13:15)




	1. Hoe voel jy wanneer jy

in die veld bedrywig bly,

as jy goeie nuus uitdra,

want dis wat God jou vra?

Ja, jy doen net jou bes,

en ons God doen dan die res;

want die Een wat harte lees,

ken dié wat hom sal vrees.

(REFREIN)

Dit maak ons bly, dit laat ons juig

om van Jehovah te getuig.

Ons wil ons tyd aan sy diens wy

en goeie nuus versprei.





	2. Hoe voel jy wanneer jy

nog opregte mense kry,

as hul groot verand’rings maak,

want jy’t hul hart geraak?

Al wil party niks weet,

sal ons steeds net aanhou preek;

want met trots dra ons Gods naam,

sal ons nooit daarvoor skaam.

(REFREIN)

Dit maak ons bly, dit laat ons juig

om van Jehovah te getuig.

Ons wil ons tyd aan sy diens wy

en goeie nuus versprei.





	3. Hoe voel jy wanneer jy 

weet dat God jou help en lei,

’n bediening aan jou gee

en jou vertrou daarmee?

Trots doen ons God se werk,

ons bly moedig en bly sterk;

want die stelsel gaan verby,

ons moet Sy skape kry.

(REFREIN)

Dit maak ons bly, dit laat ons juig

om van Jehovah te getuig.

Ons wil ons tyd aan sy diens wy

en goeie nuus versprei.













(Sien ook Hand. 13:48; 1 Tess. 2:4; 1 Tim. 1:11.)







^ (Heb. 13:15) Laat ons deur hom altyd aan God ’n lofoffer bring, dit wil sê die vrug van ons lippe wat sy naam in die openbaar bekend maak.



^ (Hand. 13:48) Toe dié uit die nasies dit hoor, het hulle bly geword en gesê hoe wonderlik die woord van Jehovah* is, en almal wat die regte gesindheid vir die ewige lewe gehad het, het gelowiges geword.

Sien Aanh. A5.


^ (1 Tess. 2:4) Maar omdat God ons goedgekeur het en aan ons die goeie nuus gegee het om bekend te maak, praat ons nie om mense tevrede te stel nie, maar God, wat ons harte ondersoek.



^ (1 Tim. 1:11) volgens die glorieryke goeie nuus van die gelukkige God, wat aan my toevertrou is.








LIED 77

Lig in ’n donker wêreld


(2 Korintiërs 4:6)




	1. In dié dae, donker, bose dae,

skyn daar nou helder lig.

Dagbreek kom, en ’n nuwe dag

lê nou voor, dis in sig.

(REFREIN)

Lig skyn in die duister,

ons boodskap maak mense vry,

help hul om hoop te kry.

Dagbreek is so naby,

lig begin oral versprei —

die nag’s verby.





	2. Dié wat slaap, moet nou wakker word,

want die tyd gaan verby.

Ons bring hoop en aanmoediging;

bid dat hul redding kry.

(REFREIN)

Lig skyn in die duister,

ons boodskap maak mense vry,

help hul om hoop te kry.

Dagbreek is so naby,

lig begin oral versprei —

die nag’s verby.













(Sien ook Joh. 3:​19; 8:​12; Rom. 13:11, 12; 1 Pet. 2:9.)







^ (2 Kor. 4:6) Want dit is God wat gesê het: “Laat die lig uit die duisternis skyn”, en hy het op ons harte geskyn om dit te verlig met die glorieryke kennis van God deur Christus.



^ (Joh. 3:19) Die lig het in die wêreld ingekom, maar die mense was liewer vir die duisternis as vir die lig, want hulle doen wat sleg is. Dit is hoekom hulle geoordeel sal word.



^ (Joh. 8:12) Toe het Jesus weer met hulle gepraat en gesê: “Ek is die lig van die wêreld. Enigiemand wat my volg, sal nie in die duisternis loop nie, maar sal die lig van die lewe besit.”



^ (Rom. 13:11, 12) En doen dit omdat julle weet in watter tyd ons lewe. Dit is nou die uur vir julle om wakker te word, want ons redding is nou nader as toe ons gelowiges geword het. 12 Die nag is amper verby, en die dag is naby. Laat ons dus ontslae raak van die werke wat aan die duisternis behoort, en laat ons die wapens van die lig gebruik.



^ (1 Pet. 2:9) Maar julle is “’n uitverkore ras, ’n koninklike priesterdom, ’n heilige nasie, ’n volk vir spesiale besit, sodat julle die wonderlike eienskappe* oral bekend sou maak” van die Een wat julle uit die duisternis tot in sy wonderlike lig geroep het.

Of “voortreflikhede”. Lett. “die deugde”.







LIED 78

‘Leer God se Woord aan ander’


(Handelinge 18:11)




	1. Dié wat Gods Woord aan ander leer,

vind vreugde in dié werk.

Die seëninge wat ons ontvang,

is werklik onbeperk.

Soos Christus sal ons liefdevol,

geduldig altyd wees.

Want ons wil mense help dat hulle

God liefkry en hom vrees.



	2. As onderrigters wil ons let

op hoe ons ons gedra.

Ons voorbeeld moet vir ander wys

ons doen wat God ons vra.

Ons vind ook skatte in Gods Woord

terwyl ons dit studeer.

En ons wil ander help om dit ook

soos ons te kan waardeer.



	3. Jehovah God rus ons ook toe

om goed te onderrig.

Gebed is ook noodsaaklik om

die werk te kan verrig.

Ja, ons is lief vir God se Woord

en wat ons daarin lees.

En binnekort sal dié wat luister

ook onderrigters wees!











(Sien ook Ps. 119:97; 2 Tim. 4:2; Tit. 2:7; 1 Joh. 5:14.)







^ (Hand. 18:11) Toe het hy ’n jaar en ses maande daar gebly en die woord van God onder hulle geleer.



^ (Ps. 119:97) Hoe lief is ek tog vir u wet! Die hele dag lank dink ek daaroor na.*

Of “bestudeer ek dit”.


^ (2 Tim. 4:2) Verkondig die woord, bly dringend daarmee besig in goeie tye en in moeilike tye. Wys tereg, gee streng raad, moedig aan. Doen dit met alle geduld en deur goed te onderrig.*

Of “en met onderrigkuns”.


^ (Tit. 2:7) Wees in alles ’n voorbeeld van goeie dade. Leer ander met alle erns wat suiwer is*

Of moontlik “met suiwerheid”.


^ (1 Joh. 5:14) En ons het die vertroue* dat hy ons hoor, ongeag wat ons volgens sy wil vra.

Of “vrymoedigheid van spraak”.







LIED 79

Leer hulle om standvastig te bly


(Matteus 28:19, 20)




	1. Dit bring vreugde as ons ander leer

om Jehovah God te dien.

Later sien ons hoe hul vord’ring maak

en hoe God sy hulp voorsien.

(REFREIN)

Jehovah, hoor tog ons gebed,

ons vra dat u op hulle let.

Ons smeek u gee hul tog die krag om dag ná dag

standvastig en lojaal te bly.





	2. Elke dag het ons vir hul gebid;

hul moes teen beproewings stry.

Met ons hulp het hul Gods Woord leer ken;

sterk geloof het hul gekry.

(REFREIN)

Jehovah, hoor tog ons gebed,

ons vra dat u op hulle let.

Ons smeek u gee hul tog die krag om dag ná dag

standvastig en lojaal te bly.





	3. Dis ons wens dat hul volharding toon

en aan God gehoorsaam bly.

Want ons weet dat hy getroues seën

en hul na die lewe lei.

(REFREIN)

Jehovah, hoor tog ons gebed,

ons vra dat u op hulle let.

Ons smeek u gee hul tog die krag om dag ná dag

standvastig en lojaal te bly.













(Sien ook Luk. 6:​48; Hand. 5:​42; Fil. 4:1.)







^ (Matt. 28:19, 20) Gaan dus en maak dissipels van mense van al die nasies, en doop hulle in die naam van die Vader en van die Seun en van die heilige gees, 20 en leer hulle om alles te gehoorsaam wat ek julle beveel het. En wees verseker: Ek is met julle al die dae tot aan die einde van die wêreldstelsel.”*

Of “die voleinding van die stelsel van dinge”. Sien Woordelys.


^ (Luk. 6:48) Hy is soos ’n man wat, terwyl hy ’n huis gebou het, gegrawe en diep afgegaan het en ’n fondament op die rots gelê het. En toe daar ’n vloed kom, het die rivier teen daardie huis geslaan, maar dit het stewig bly staan, want die huis was goed gebou.



^ (Hand. 5:42) En hulle het elke dag sonder ophou voortgegaan om mense in die tempel en van huis tot huis te leer en die goeie nuus oor die Christus, Jesus, bekend te maak.



^ (Fil. 4:1) Daarom, my broers, moet julle vasstaan in die Here. My geliefdes, my vreugde en kroon, ek is lief vir julle en verlang na julle.








LIED 80

‘Kom ondervind dat Jehovah goed is’


(Psalm 34:8)




	1. Ons diens aan ons God is kosbaar;

ons preek graag oor sy heerskappy.

Ons koop die tyd uit en doen wat ons kan

om meer na die waarheid te lei.

(REFREIN)

Gods Woord versoek ons: ‘Kom ondervind —

ons God, Jehovah, is goed.’

As ons God dien, dan sal hy ons seën,

omdat ons doen wat ons moet.





	2. Ryk seëninge en belonings

geniet dié wat God voltyds dien.

Elk’ kneg van God weet, hy sorg vir sy volk;

wat nodig is, sal hy voorsien.

(REFREIN)

Gods Woord versoek ons: ‘Kom ondervind —

ons God, Jehovah, is goed.’

As ons God dien, dan sal hy ons seën,

omdat ons doen wat ons moet.













(Sien ook Mark. 14:8; Luk. 21:2; 1 Tim. 1:12; 6:6.)







^ (Ps. 34:8) Kom ondervind* en sien self dat Jehovah goed is. Gelukkig is die man wat by hom beskerming soek.

Lett. “Smaak”.


^ (Mark. 14:8) Sy het gedoen wat sy kon. Sy het vooraf hierdie olie op my liggaam uitgegooi om my vir my begrafnis voor te berei.



^ (Luk. 21:2) Toe het hy gesien dat ’n arm weduwee twee muntstukkies van baie min waarde* ingooi,

Lett. “twee lepta”. Sien Aanh. B14.


^ (1 Tim. 1:12) Ek is dankbaar teenoor Christus Jesus, ons Here. Hy het my krag gegee en ’n bediening aan my toegewys omdat hy my as getrou beskou het,



^ (1 Tim. 6:6) Toegewydheid aan God hou beslis groot voordele in as dit met tevredenheid gepaardgaan.








LIED 81

Die lewe van ’n pionier


(Prediker 11:6)




	1. Dit is vroeg in die dag, en die son kom nog op;

tog is ons al op pad

en ons bid tot Jehovah vir krag.

En al voel ons nog vaak, staan ons vroeg reeds op straat;

baie loop net verby,

maar vir dié wat wil praat, sal ons wag.

(REFREIN)

Ons het dié weg gekies;

vir Jehovah leef ons.

Wat hy vra, doen ons graag dag ná dag.

Ons volhard, son of reën,

want ons wil vir hom sê:

“Ons sal u as ons Heer altyd eer en liefhê.”





	2. Dit is laat in die dag, en die son sit al laag.

Ons is moeg, maar ons dank God,

wat ons ondersteun met sy krag.

Daar’s geluk in ons hart, ons het ons bes gegee,

en ons sien hoe Jehovah

ons seën en ons help elke dag.

(REFREIN)

Ons het dié weg gekies;

vir Jehovah leef ons.

Wat hy vra, doen ons graag dag ná dag.

Ons volhard, son of reën,

want ons wil vir hom sê:

“Ons sal u as ons Heer altyd eer en liefhê.”













(Sien ook Jos. 24:15; Ps. 92:2; Rom. 14:8.)







^ (Pred. 11:6) Saai jou saad in die oggend en moenie jou hand laat rus voordat dit aand is nie, want jy weet nie watter een sal groei nie, hierdie een of daardie een, en of hulle al twee sal groei nie.



^ (Jos. 24:15) As julle nie bereid is om Jehovah te dien nie, kies dan vandag self wie julle gaan dien: die gode wat julle voorvaders aan die ander kant van die Rivier* gedien het of die gode van die Amoriete in wie se land julle woon. Maar ek en my huisgesin sal Jehovah dien.”

Die Eufraatrivier.


^ (Ps. 92:2) om in die oggend u lojale liefde te verkondig, en u getrouheid in die nagte,



^ (Rom. 14:8) Want as ons lewe, lewe ons vir Jehovah,* en as ons sterf, sterf ons vir Jehovah.* Of ons dan nou lewe of sterf, ons behoort aan Jehovah.*

Sien Aanh. A5.
Sien Aanh. A5.
Sien Aanh. A5.







LIED 82

‘Laat julle lig skyn’


(Matteus 5:​16)




	1. Jesus gee die opdrag

dat ons lig moet skyn.

Altyd onpartydig

help ons groot en klein.

Vrede wil ons nastreef,

soos die Skrif ons leer.

So sal ons ons lig laat skyn

tot ons God se eer.



	2. God se goeie boodskap

moet elk’ hart verlig.

Ons sal dus ons deel doen

en dié troos wat sug.

Lig uit Gods Woord rig 

ons, ons het goeie nuus.

Dié wat luister, moet besluit

of hul waarheid kies.



	3. Lig weens goeie werke

skyn in elke land.

Dit versier ons woorde

soos ’n diamant.

As ons doen wat reg is,

bly ons lig versprei.

Dan sal alles wat ons doen,

God se hart verbly.











(Sien ook Ps. 119:130; Matt. 5:​14, 15, 45; Kol. 4:6.)







^ (Matt. 5:16) Net so moet julle julle lig voor mense laat skyn, sodat hulle julle goeie werke kan sien en julle Vader wat in die hemel is, kan verheerlik.



^ (Ps. 119:130) Wanneer u woorde openbaar word, bring dit lig, en dit gee insig aan die onervarenes.



^ (Matt. 5:14, 15) “Julle is die lig van die wêreld. ’n Stad kan nie weggesteek word wanneer dit op ’n berg is nie. 15 Mense wat ’n lamp aansteek, sit dit nie onder ’n emmer* nie, maar op die lampstaander, en dit skyn op almal in die huis.

Of “maatemmer”.


^ (Matt. 5:45) sodat julle kan toon dat julle kinders is van julle Vader wat in die hemel is, want hy laat sy son opkom oor die goddeloses en die goeies, en hy laat dit reën op die regverdiges en die onregverdiges.



^ (Kol. 4:6) Laat julle woorde altyd aangenaam wees, smaaklik gemaak met sout, sodat julle kan weet hoe julle elkeen behoort te antwoord.








LIED 83

“Van huis tot huis”


(Handelinge 20:20)




	1. Van huis tot huis, van deur tot deur,

verkondig ons Gods Woord.

Van stad tot stad, van plaas tot plaas,

soek ons in elke oord.

Die nuus dat God se Koninkryk

alreeds oor ons regeer,

word uitgedra deur jonk en oud

die hele wêreld deur.



	2. Van huis tot huis, van deur tot deur,

word redding aangebied.

Die naam van God moet mense ken

om lewe te geniet.

Maar hoe kan hulle iemand ken

as hul nie van hom hoor?

Ons dra dus nou aan elke mens

die waarheidsboodskap oor.



	3. Ons gaan dan nou van deur tot deur

en dra Gods boodskap uit.

Party sal luister, ander nie,

dit bly nog hul besluit.

Maar ons verkondig God se naam

aan elke luisteraar.

En in ons werk van deur tot deur

vind ons sy skape daar.











(Sien ook Hand. 2:21; Rom. 10:14.)







^ (Hand. 20:20) terwyl ek nie gehuiwer het om julle alles te vertel wat voordelig is en julle in die openbaar en van huis tot huis te leer nie.



^ (Hand. 2:21) En elkeen wat die naam van Jehovah* aanroep, sal gered word.”’

Sien Aanh. A5.


^ (Rom. 10:14) Maar hoe kan hulle hom aanroep as hulle nie geloof in hom gestel het nie? En hoe kan hulle geloof in hom stel as hulle nie van hom gehoor het nie? En hoe kan hulle hoor as iemand nie preek nie?








LIED 84

Ons doen ons bes


(Matteus 9:37, 38)




	1. Jehovah weet wat vreugde gee,

hoe ons ons tyd goed kan bestee.

Hy gee ons nou die beste werk,

en hy sal ons daarvoor versterk.

(REFREIN)

Ons werk hard, doen ons bes,

vir Jehovah God.

Ons sal heelhartig dien, hulp voorsien,

dit gee ons genot.





	2. Daar’s baie werk in elke land,

en daarom bring elkeen sy kant.

As ons kan dien, dan is ons daar,

want ons gee om, ons help mekaar.

(REFREIN)

Ons werk hard, doen ons bes,

vir Jehovah God.

Ons sal heelhartig dien, hulp voorsien,

dit gee ons genot.





	3. Ook waar ons woon, dien ons getrou;

ons leer ’n taal, ons preek, ons bou.

Die goeie nuus wil ons versprei,

want mense moet die boodskap kry.

(REFREIN)

Ons werk hard, doen ons bes,

vir Jehovah God.

Ons sal heelhartig dien, hulp voorsien,

dit gee ons genot.













(Sien ook Joh. 4:35; Hand. 2:8; Rom. 10:14.)







^ (Matt. 9:37, 38) Toe het hy vir sy dissipels gesê: “Ja, die oes is groot, maar die werkers is min. 38 Smeek dus die Meester van die oes om werkers in sy oes uit te stuur.”



^ (Joh. 4:35) Sê julle nie dat dit nog vier maande is voordat die oes begin nie? Ek sê vir julle: Kyk na die landerye en sien dat hulle wit is vir die oes.



^ (Hand. 2:8) Hoe is dit dan dat ons almal ons moedertaal hoor?



^ (Rom. 10:14) Maar hoe kan hulle hom aanroep as hulle nie geloof in hom gestel het nie? En hoe kan hulle geloof in hom stel as hulle nie van hom gehoor het nie? En hoe kan hulle hoor as iemand nie preek nie?








LIED 85

Verwelkom mekaar


(Romeine 15:7)




	1. Welkom aan almal hier byeen vandag

om saam te leer wat ons God verwag.

Waarheid en lewe streef ons almal na.

Met dankbaarheid vervul, doen ons graag wat God vra.



	2. Dank God vir broers wat altyd goed bedoel,

wat ons wil help en laat welkom voel.

Aan sulke manne gee ons dubb’le eer.

Verwelkom ook mekaar; dit is wat God begeer.



	3. Ons sal Gods boodskap oraloor versprei;

opregtes moet lewenswater kry.

God trek ons nader; ons is aan sy sy.

Verwelkom dus mekaar om Gods seën te verkry.











(Sien ook Joh. 6:44; Fil. 2:29; Op. 22:17.)







^ (Rom. 15:7) Verwelkom* mekaar dus, net soos die Christus ons ook verwelkom het, sodat God verheerlik kan word.

Of “Aanvaar”.


^ (Joh. 6:44) Geen mens kan na my toe kom tensy die Vader, wat my gestuur het, hom trek nie, en ek sal hom op die laaste dag opwek.



^ (Fil. 2:29) Verwelkom hom dus met alle vreugde in die Here soos julle gewoonlik alle Christene verwelkom, en respekteer en waardeer sulke manne,



^ (Op. 22:17) Die gees en die bruid hou aan om te sê: “Kom!” En laat enigiemand wat hoor, sê: “Kom!” En laat enigiemand wat dors is, kom. Laat enigiemand wat wil, verniet van die water van die lewe drink.








LIED 86

Ons moet geleer word


(Jesaja 50:4; 54:13)




	1. Kom alle volke en leer nou van Jehovah.

“Drink lewenswater”, so word ons genooi.

Al God se kinders, dié wat geleer word,

word nou gevoed deur die waarheid so mooi.



	2. Moet tog nie nalaat om altyd te vergader.

Dis waar ons leer om ons lewe te rig.

Waar God se gees is, daar waar ons broers is,

word ons versterk om te wandel in lig.



	3. Saam sing ons lied’re met vreugde in ons harte!

Dié wat geleer is, besing God se eer.

O, mag ons altyd met hul vergader!

O, mag ons altyd van ons Vader leer!











(Sien ook Heb. 10:​24, 25; Op. 22:17.)







^ (Jes. 50:4) Die Soewereine Heer Jehovah het my die tong gegee van dié wat geleer is,* sodat ek kan weet wat om te sê vir die een wat moeg is.* Hy maak my elke oggend wakker. Hy maak my wakker sodat ek kan luister soos dié wat geleer word.

Of “’n goed opgeleide tong gegee”.
Of moontlik “sodat ek die een wat moeg is, kan versterk”.


^ (Jes. 54:13) En al jou kinders* sal deur Jehovah geleer word, en jou kinders* sal groot vrede geniet.

Lett. “seuns”.
Lett. “seuns”.


^ (Heb. 10:24, 25) En laat ons aandag skenk aan* mekaar sodat ons mekaar tot liefde en goeie werke kan aanspoor.* 25 Ons moenie ons vergaderingbywoning verwaarloos, soos party die gewoonte het nie, maar ons moet mekaar aanmoedig, en ons moet dit al hoe meer doen terwyl ons die dag sien nader kom.

Of “besorg wees oor; ag gee op”.
Of “motiveer; aanvuur”.


^ (Op. 22:17) Die gees en die bruid hou aan om te sê: “Kom!” En laat enigiemand wat hoor, sê: “Kom!” En laat enigiemand wat dors is, kom. Laat enigiemand wat wil, verniet van die water van die lewe drink.








LIED 87

Kom! Word verkwik


(Hebreërs 10:24, 25)




	1. Vandag is die wêreld so wetloos en hard;

hul ken nie Jehovah se weë.

Waar vind ons die wysheid wat lei tot sukses,

die raad wat ons rigting sal gee?

Vergad’rings verkwik ons en gee ons weer hoop;

dit help om geloof op te bou.

Dit spoor ons ook aan tot voortreflike werk,

versterk ons om moed te kan hou.

Ons sal nooit die weg van Jehovah verlaat;

sy wil is vir ons van belang.

Ons leer by vergad’rings om liefde te toon

dat ons God se seën kan ontvang.



	2. Jehovah is van ons behoeftes bewus;

gee ag op sy raad soos dit hoort.

Ons koop die tyd uit, kom gereeld bymekaar;

dit toon ons vertrou God se Woord.

Godvresende manne wat ons onderrig,

wil graag ons geloof ondersteun.

Ons het ook die hele gemeenskap van broers;

en daarom is ons nooit alleen.

Ons weet beter tye is binnekort hier,

vergad’rings help ons dit waardeer. 

Ons leer hoe ons nou reeds suksesvol kan wees

met wysheid van God, onse Heer.











(Sien ook Ps. 37:18; 140:1; Spr. 18:1; Ef. 5:16; Jak. 3:17.)







^ (Heb. 10:24, 25) En laat ons aandag skenk aan* mekaar sodat ons mekaar tot liefde en goeie werke kan aanspoor.* 25 Ons moenie ons vergaderingbywoning verwaarloos, soos party die gewoonte het nie, maar ons moet mekaar aanmoedig, en ons moet dit al hoe meer doen terwyl ons die dag sien nader kom.

Of “besorg wees oor; ag gee op”.
Of “motiveer; aanvuur”.


^ (Ps. 37:18) Jehovah is bewus van wat die getroues deurmaak,* en hulle erfdeel sal vir ewig bestaan.

Lett. “die dae van die opregtes”.


^ (Ps. 140:1) Red my, o Jehovah, van goddelose mense. Beskerm my teen gewelddadige mense,



^ (Spr. 18:1) Iemand wat hom afsonder, jaag sy eie selfsugtige begeertes na. Hy verwerp alle praktiese wysheid.



^ (Ef. 5:16) en maak die beste gebruik van julle tyd,* want die dae is goddeloos.

Lett. “koop die vasgestelde tyd uit”.


^ (Jak. 3:17) Maar die wysheid van bo is in die eerste plek rein, dan vreedsaam, redelik, bereid om te gehoorsaam, vol genade en goeie vrugte, onpartydig en nie skynheilig nie.








LIED 88

Maak u weë aan my bekend


(Psalm 25:4)




	1. Ons dank u, Jehovah, u het ons genooi;

dis waarom ons hier bymekaar is.

U Woord is ’n lig, ’n lamp vir ons voete;

so leer u ons alles wat waar is.

(REFREIN)

Leer my u weë, en laat my tog verstaan

hoe wys dit is om daarop ag te slaan.

Rig ook my treë in waarheid en in reg;

en mag ek my verlustig in u weg.





	2. U wysheid, Jehovah, is sonder gelyk;

u oordele lei tot verblyding.

U Woord is volmaak, verdien ons bewond’ring;

u waarheid voorsien ons van leiding.

(REFREIN)

Leer my u weë, en laat my tog verstaan

hoe wys dit is om daarop ag te slaan.

Rig ook my treë in waarheid en in reg;

en mag ek my verlustig in u weg.













(Sien ook Eks. 33:13; Ps. 1:2; 119:27, 35, 73, 105.)







^ (Ps. 25:4) Maak u weë aan my bekend, o Jehovah. Leer my u paaie.



^ (Eks. 33:13) Asseblief, as ek u goedkeuring geniet, maak dan u weë aan my bekend, sodat ek u kan ken en kan aanhou om u goedkeuring te geniet. Onthou ook dat hierdie nasie u volk is.”



^ (Ps. 1:2) Maar hy vind vreugde in die wet van Jehovah, en dag en nag lees hy Sy wet en dink hy daaroor na.*

Of “met ’n gedempte stem”.


^ (Ps. 119:27) Laat my die betekenis* van u bevele verstaan, sodat ek oor u wonderlike werke kan nadink.*

Lett. “weg”.
Of “u wonderlike werke kan bestudeer”.


^ (Ps. 119:35) Lei my* op die pad van u gebooie, want ek vind vreugde daarin.

Of “Laat my loop”.


^ (Ps. 119:73) U hande het my gemaak en gevorm. Gee my insig, sodat ek u gebooie kan leer.



^ (Ps. 119:105) U woord is ’n lamp vir my voet en ’n lig vir my pad.








LIED 89

Luister en doen wat God sê


(Lukas 11:28)




	1. Kan ander sien dat ons luister na Christus?

Sy woorde skyn op ons pad soos ’n lig.

En ons gehoorsaamheid maak ons gelukkig;

God sal ons seën en ons lewe bly rig.

(REFREIN)

Luister en doen wat God sê,

dan sal jy seëninge hê.

God sal jou lei as jy na aan hom bly.

Luister en doen wat God sê.





	2. Net soos ’n huis wat bly staan in ’n storm

as dit gebou is op rots, nie op sand,

so sal ons wees as ons ons lewe vorm

na wat ons leer uit Jehovah se hand.

(REFREIN)

Luister en doen wat God sê,

dan sal jy seëninge hê.

God sal jou lei as jy na aan hom bly.

Luister en doen wat God sê.





	3. Net soos ’n boom wat geplant is by water,

op tyd sal vrug dra en steeds groen sal bly —

as ons gehoorsaam is, sal ons ook later

van God die ewige lewe verkry.

(REFREIN)

Luister en doen wat God sê,

dan sal jy seëninge hê.

God sal jou lei as jy na aan hom bly.

Luister en doen wat God sê.













(Sien ook Deut. 28:2; Ps. 1:3; Spr. 10:22; Matt. 7:24-27; Luk. 6:​47-​49.)







^ (Luk. 11:28) Maar hy het gesê: “Nee, gelukkig is dié wat die woord van God hoor en dit gehoorsaam!”



^ (Deut. 28:2) Al hierdie seëninge sal oor julle kom en julle inhaal omdat julle na die stem van Jehovah julle God bly luister:



^ (Ps. 1:3) Hy sal soos ’n boom wees wat by waterstrome geplant is, ’n boom wat vrugte op die regte tyd gee, waarvan die blare nie verlep nie. Alles wat hy doen, sal suksesvol wees.



^ (Spr. 10:22) Dit is die seën van Jehovah wat ’n mens ryk maak, en Hy voeg geen pyn* daarby nie.

Of “hartseer; swaarkry”.


^ (Matt. 7:24-27) “Daarom sal elkeen wat my woorde hoor en dit doen, soos ’n verstandige man wees wat sy huis op die rots gebou het. 25 En die reën het neergestort en die vloedwaters het gekom en die winde het gewaai en aan daardie huis geruk, maar dit het nie ineengestort nie, want dit was op die rots gebou. 26 Aan die ander kant sal elkeen wat hierdie woorde van my hoor en dit nie doen nie, soos ’n onverstandige man wees wat sy huis op die sand gebou het. 27 En die reën het neergestort en die vloedwaters het gekom en die winde het gewaai en daardie huis getref, en dit het ineengestort, en sy ineenstorting was groot.”



^ (Luk. 6:47-49) Ek sal vir julle sê soos wie die persoon is wat na my toe kom en my woorde hoor en dit doen: 48 Hy is soos ’n man wat, terwyl hy ’n huis gebou het, gegrawe en diep afgegaan het en ’n fondament op die rots gelê het. En toe daar ’n vloed kom, het die rivier teen daardie huis geslaan, maar dit het stewig bly staan, want die huis was goed gebou. 49 Aan die ander kant is die persoon wat hoor en niks doen nie, soos ’n man wat ’n huis op die grond gebou het sonder om ’n fondament te lê. Die rivier het daarteen geslaan en dit het onmiddellik ineengestort, en daardie huis is heeltemal verwoes.”








LIED 90

Bemoedig mekaar


(Hebreërs 10:24, 25)




	1. Vandag moet ons mekaar bemoedig,

dan sal ons God getrou bly dien.

Dit lei tot liefde en tot eenheid

soos ons by God se knegte sien.

Opregte, broederlike liefde

gee krag en moed om voort te gaan.

Ons word versterk in die gemeente,

’n ware toevlug bied dit aan.



	2. Hoe aangenaam is goeie woorde

gespreek net op die regte tyd!

Die troos en hulp van ware vriende

verlig ons pyn of treurigheid.

Terwyl ons met ons broers bly saamwerk,

verleen ons hulp nog voor hul vra.

Want dit vervul die wet van Christus

as ons mekaar se laste dra.



	3. Namate ons Gods dag sien nader,

moet ons voortdurend seker maak

dat ons nie ons vergad’rings nalaat

of God se goeie weg verlaat.

Verenig met ons broers en susters,

wil ons Jehovah altyd dien.

Laat ons mekaar dus bly bemoedig,

dan sal ons saam die lewe sien.











(Sien ook Luk. 22:32; Hand. 14:21, 22; Gal. 6:2; 1 Tess. 5:14.)







^ (Heb. 10:24, 25) En laat ons aandag skenk aan* mekaar sodat ons mekaar tot liefde en goeie werke kan aanspoor.* 25 Ons moenie ons vergaderingbywoning verwaarloos, soos party die gewoonte het nie, maar ons moet mekaar aanmoedig, en ons moet dit al hoe meer doen terwyl ons die dag sien nader kom.

Of “besorg wees oor; ag gee op”.
Of “motiveer; aanvuur”.


^ (Luk. 22:32) Maar ek het ’n smeekgebed vir jou gedoen dat jou geloof nie sal verswak nie, en nadat jy teruggekeer het, moet jy jou broers versterk.”



^ (Hand. 14:21, 22) Nadat hulle die goeie nuus aan daardie stad bekend gemaak het en ’n hele paar dissipels gemaak het, het hulle teruggegaan na Listra, Ikoʹnium en Antioʹgië. 22 Daar het hulle die dissipels* versterk en hulle aangemoedig om in die geloof te bly, en hulle het gesê: “Ons moet baie verdrukking deurmaak om in die Koninkryk van God in te gaan.”

Of “die siele van die dissipels”.


^ (Gal. 6:2) Hou aan om mekaar se laste te dra, en so sal julle die wet van die Christus vervul.



^ (1 Tess. 5:14) Aan die ander kant spoor ons julle aan, broers: Waarsku* dié wat ongehoorsaam* is, praat vertroostend met dié wat terneergedruk* is, ondersteun dié wat swak is, wees geduldig met almal.

Of “vermaan”.
Lett. “wanordelik”.
Of “mismoedig; depressief”.







LIED 91

Ons liefdeswerk


(Psalm 127:1)




	1. Jehovah, hier is die dag

waarna ons hart so lank al smag.

U het ons werk geseën, guns verleen,

bo wat ons verwag!

U het ons werk ondersteun,

u krag gegee aan iedereen.

Uiteind’lik staan daar nou dié gebou —

wat ’n ryke seën!

(REFREIN)

Jehovah God, dit was ’n voorreg

om hierdie plek vir u te bou.

Mag ons u dien ons hele lewe, en altyddeur

u naam vereer, u guns behou.





	2. Ons almal glimlag nou breed;

sal hierdie vriende nooit vergeet!

Ons wil u dank, o Heer, vir dié eer

wat ons nie kan meet!

U gees het ons aanhou lei.

Ons werk dra tot u glorie by,

want so verheerlik ons u groot naam,

wat u hart verbly!

(REFREIN)

Jehovah God, dit was ’n voorreg

om hierdie plek vir u te bou.

Mag ons u dien ons hele lewe, en altyddeur

u naam vereer, u guns behou.













(Sien ook Ps. 116:1; 147:1; Rom. 15:6.)







^ (Ps. 127:1) As Jehovah nie die huis bou nie, werk die bouers verniet hard daaraan. As Jehovah nie die stad beskerm nie, bly die wag verniet wakker.



^ (Ps. 116:1) Ek is lief vir Jehovah, want hy hoor* my stem, my smekinge om hulp.

Of moontlik “Ek het lief, want Jehovah hoor”.


^ (Ps. 147:1) Loof Jah!* Dit is goed om lofliedere te sing* vir ons God. Hoe aangenaam en gepas is dit om hom te loof!

Of “Halleluja!” “Jah” is ’n verkorte vorm van die naam Jehovah.
Of “musiek te maak”.


^ (Rom. 15:6) Dan sal julle die God en Vader van ons Here Jesus Christus in eenheid en met een stem* kan verheerlik.

Lett. “mond”.







LIED 92

’n Plek wat u naam dra


(1 Kronieke 29:16)




	1. Jehovah, dit was so ’n eer om

dié plek te kon bou vir u naam!

Ons wy dit aan u met groot blydskap;

dit strek tot u glorie en faam.

Die gawes wat ons u kan aanbied,

het ons tog ontvang uit u hand.

Ons arbeid, talente, besittings,

gee ons u met vreug van ons kant.

(REFREIN)

Ons dra dié plek nou op aan u;

hier sal ons u loof en eer.

Hierdie gebou wy ons aan u,

neem dit as u eie, Heer.





	2. Ons loof u, ons hemelse Vader,

en gee hierdie plek tot u eer.

U glorie neem toe deur vermeerd’ring

van dié wat u weë nou leer.

Ons gee hierdie plek vir aanbidding;

ons sal dit met trots onderhou.

En lank mag dit staan as getui’nis,

bewys van ons liefde getrou.

(REFREIN)

Ons dra dié plek nou op aan u;

hier sal ons u loof en eer.

Hierdie gebou wy ons aan u,

neem dit as u eie, Heer.













(Sien ook 1 Kon. 8:18, 27; 1 Kron. 29:11-14; Hand. 20:24.)







^ (1 Kron. 29:16) O Jehovah ons God, al hierdie rykdom wat ons bymekaargemaak het om vir u ’n huis te bou vir u heilige naam, kom uit u hand en dit behoort alles aan u.



^ (1 Kon. 8:18) Maar Jehovah het vir my pa, Dawid, gesê: ‘Dit is jou hartsbegeerte om ’n huis vir my naam te bou, en dit is goed dat jy dit wil doen.



^ (1 Kon. 8:27) “Maar sal God werklik op die aarde woon? Die hemel, selfs die hoogste hemele, kan u nie bevat nie. Wat nog te sê hierdie huis wat ek gebou het!



^ (1 Kron. 29:11-14) O Jehovah, u is groot, magtig, indrukwekkend en vol prag en majesteit.* Alles in die hemel en op die aarde behoort aan u. Aan u behoort die koninkryk, o Jehovah. U is die hoof oor alles. 12 Rykdom en heerlikheid kom van u af, en u regeer oor alles, en in u hand is daar krag en mag. U hand kan enigiemand verhoog en aan almal krag gee. 13 En nou, o ons God, dank ons u en loof ons u pragtige naam. 14 “Maar wie is ek en wie is my volk, dat ons die voorreg kan hê om sulke vrywillige bydraes te gee? Want alles kom van u, en ons het aan u teruggegee wat ons uit u hand ontvang het.

Of “waardigheid”.


^ (Hand. 20:24) Tog is my eie lewe* nie vir my belangrik nie,* solank ek net my loopbaan en die bediening wat ek van die Here Jesus ontvang het, kan voltooi, naamlik om deeglik van die goeie nuus van God se onverdiende goedheid te getuig.

Of “siel”.
Of “vir my van geen waarde nie”.







LIED 93

Seën ons vergadering


(Hebreërs 10:24, 25)




	1. Seën ons waar ons hier vergader,

bid ons nou, Jehovah God.

Dankie vir vergaderinge

waar ons leer van u gebod.



	2. Help ons, Heer, in ons aanbidding;

laat u Woord ons harte vul.

Leer ons om te preek uit liefde;

so doen ons lojaal u wil.



	3. Seën dan ons vergaderinge;

gee ons vrede, eenheid, Heer.

Mag ons woorde en ons dade

u as Soewerein vereer.











(Sien ook Ps. 22:22; 34:3; Jes. 50:4.)







^ (Heb. 10:24, 25) En laat ons aandag skenk aan* mekaar sodat ons mekaar tot liefde en goeie werke kan aanspoor.* 25 Ons moenie ons vergaderingbywoning verwaarloos, soos party die gewoonte het nie, maar ons moet mekaar aanmoedig, en ons moet dit al hoe meer doen terwyl ons die dag sien nader kom.

Of “besorg wees oor; ag gee op”.
Of “motiveer; aanvuur”.


^ (Ps. 22:22) Ek sal u naam aan my broers bekend maak. Ek sal u in die gemeente loof.



^ (Ps. 34:3) Verheerlik Jehovah saam met my. Laat ons sy naam saam verheerlik.



^ (Jes. 50:4) Die Soewereine Heer Jehovah het my die tong gegee van dié wat geleer is,* sodat ek kan weet wat om te sê vir die een wat moeg is.* Hy maak my elke oggend wakker. Hy maak my wakker sodat ek kan luister soos dié wat geleer word.

Of “’n goed opgeleide tong gegee”.
Of moontlik “sodat ek die een wat moeg is, kan versterk”.







LIED 94

Dankbaar vir God se Woord


(Filippense 2:16)




	1. Jehovah, ons Vader, ons wil vir u sê

hoe dankbaar ons is om u Woord te kan hê!

Want dit is so betroubaar,

deur u geïnspireer.

Die lig daarvan help ons om waarheid te leer.



	2. U Woord het groot krag en help ons onderskei

of ons nog heelhartig by u weë bly.

U wette is so duid’lik,

u oordeel altyd reg.

U gee ons beginsels op ons lewensweg.



	3. U Woord, o Jehovah, is vir ons bedoel.

Die skrywers was mense, wat voel soos ons voel.

Ons wil graag sterk geloof toon

as ons u woorde hoor.

U Woord is so kosbaar, ons dank u daarvoor!











(Sien ook Ps. 19:9; 119:16, 162; 2 Tim. 3:16; Jak. 5:17; 2 Pet. 1:21.)







^ (Fil. 2:16) terwyl julle stewig aan die woord van die lewe vashou. Dan kan ek in Christus se dag ’n rede hê om bly te wees omdat ek weet dat ek nie verniet gehardloop of hard gewerk het nie.



^ (Ps. 19:9) Die vrees vir Jehovah is suiwer. Dit bly vir ewig. Die oordele van Jehovah is waar. Dit is heeltemal regverdig.



^ (Ps. 119:16) Ek is lief vir u wetsbepalings. Ek sal u woord nie vergeet nie.



^ (Ps. 119:162) Ek vind vreugde in u woord, soos iemand wat ’n groot skat vind.



^ (2 Tim. 3:16) Die hele Skrif is deur God geïnspireer en is nuttig om te onderrig, om tereg te wys, om dinge reg te stel, om in regverdigheid te dissiplineer,



^ (Jak. 5:17) Eliʹa was ’n mens met gevoelens soos ons s’n, maar nadat hy opreg gebid het dat dit nie moet reën nie, het dit drie jaar en ses maande lank nie in die land gereën nie.



^ (2 Pet. 1:21) Want profesieë het nooit deur die wil van ’n mens ontstaan nie, maar mense het God se woorde bekend gemaak terwyl hulle deur heilige gees gelei* is.

Of “beweeg”. Lett. “meegevoer”.







LIED 95

Die lig word helderder


(Spreuke 4:18)




	1. Profete wou weet wie die Christus sou wees,

want hoop sou hy bring vir die skepping.

Gods gees het getoon dat Messias sou kom

en dat dit sou lei tot ons redding.

Die tyd het gekom, die Messias regeer,

ons het al die tekens ontvang.

Hoe groot is ons voorreg om hiervan te weet;

hierin stel selfs die eng’le belang!

(REFREIN)

Ons pad word voortdurend verhelder;

ons wandel in stralende lig.

Kyk net wat ons God openbaar maak;

hy bly al ons voetstappe rig.





	2. Ons Heer bly ons tydig van voedsel voorsien,

sy slaaf gee ons kosbare leiding.

Die lig van die waarheid bly helderder skyn,

verlig ons en bring so bevryding.

Ons voetstappe seker; ons paaie gelyk;

sy Woord is ’n lamp vir ons voet.

Ons dank onse Vader, die Gewer van lig,

en ons volg ook sy weg soos ons moet.

(REFREIN)

Ons pad word voortdurend verhelder;

ons wandel in stralende lig.

Kyk net wat ons God openbaar maak;

hy bly al ons voetstappe rig.













(Sien ook Rom. 8:22; 1 Kor. 2:10; 1 Pet. 1:12.)







^ (Spr. 4:18) Maar die pad van die regverdiges is soos die helder oggendlig wat al hoe helderder word totdat dit heeltemal dag is.



^ (Rom. 8:22) Want ons weet dat die hele skepping tot nou toe saam kreun en in pyn is.



^ (1 Kor. 2:10) Want God het dit deur sy gees aan ons geopenbaar, want die gees ondersoek alle dinge, selfs die diep dinge van God.



^ (1 Pet. 1:12) Dit is aan hulle geopenbaar dat hulle nie hulleself bedien het nie, maar julle. Die profete het geskryf oor die dinge wat aan julle verkondig is deur middel van dié wat die goeie nuus aan julle bekend gemaak het met behulp van die heilige gees wat uit die hemel gestuur is. Die engele is gretig om hierdie dinge ten volle te verstaan.








LIED 96

God se boek — ’n Ware skat


(Spreuke 2:1)




	1. Daar is ’n boek wat deur sy baie blaaie

die mensdom hoop gee waarna hul kan streef.

Dit het ’n boodskap, waarlik diep en kragtig;

dit laat die “blindes” sien, laat “dooies” leef.

Die kosbaar boek is God se Woord, die Bybel,

en dit is lank gelede neergeskryf

deur manne wat Jehovah liefgehad het,

en deur sy gees is hulle aangedryf.



	2. Hul het geskryf oor God se skeppingsdade;

deur mag het hy die heelal laat verskyn.

En hul vertel ook hoe die mens volmaak was,

maar hulle Paradys het toe verdwyn.

Ons lees ook van die opstand van ’n engel

teen God en teen Sy soewereiniteit.

Die resultaat was sonde, pyn en hartseer,

maar binnekort bring God geregtigheid.



	3. Vandag leef ons in tye van groot vreugde:

Jehovah God se Koninkryk regeer.

Die goeie nuus verkondig ons aan almal,

die nuwe wêreld is nou voor die deur.

Ja, hierdie boek praat van ’n beter toekoms;

die blaaie bied ’n geestelike fees.

Dit gee ons vrede ver bo ons verwagting.

Mag ons dus elke dag in dié boek lees.











(Sien ook 2 Tim. 3:​16; 2 Pet. 1:​21.)







^ (Spr. 2:1) My seun, as jy my woorde aanneem en my gebooie as ’n skat bewaar



^ (2 Tim. 3:16) Die hele Skrif is deur God geïnspireer en is nuttig om te onderrig, om tereg te wys, om dinge reg te stel, om in regverdigheid te dissiplineer,



^ (2 Pet. 1:21) Want profesieë het nooit deur die wil van ’n mens ontstaan nie, maar mense het God se woorde bekend gemaak terwyl hulle deur heilige gees gelei* is.

Of “beweeg”. Lett. “meegevoer”.







LIED 97

God se Woord is lewegewend


(Matteus 4:4)




	1. Lewegewend is God se Woord;

elke woord is so goed.

Want ons leef nie van brood alleen,

God se Woord moet ons voed.

Vrede bied dit ons nou alreeds 

en ’n toekoms daarby.

(REFREIN)

Lewegewend is God se Woord,

daagliks moet dit ons lei.

Net van brood sal geen mens kan leef,

God se Woord moet ons lei.





	2. Ons kan lees in die Woord van God

van sy knegte getrou.

Hul verhale kan ons vertroos,

sterk geloof in ons bou.

Hul volharding spoor ons ook aan,

positief sal ons bly.

(REFREIN)

Lewegewend is God se Woord,

daagliks moet dit ons lei.

Net van brood sal geen mens kan leef,

God se Woord moet ons lei.





	3. Dag ná dag lees ons God se Woord —

troos en hoop sal ons kry.

En in moeilike tye sal 

God se wysheid ons lei.

Mag sy Woord vir ons kosbaar wees,

in ons hart altyd bly.

(REFREIN)

Lewegewend is God se Woord,

daagliks moet dit ons lei.

Net van brood sal geen mens kan leef,

God se Woord moet ons lei.













(Sien ook Jos. 1:8; Rom. 15:4).







^ (Matt. 4:4) Maar hy het geantwoord: “Daar staan geskryf: ‘Die mens moenie van brood alleen lewe nie, maar van elke woord wat uit Jehovah* se mond kom.’”

Sien Aanh. A5.


^ (Jos. 1:8) Hierdie Wetboek moet op jou lippe bly,* en jy moet dit dag en nag lees en daaroor nadink,* sodat jy alles wat daarin geskryf is, streng kan gehoorsaam, want dan sal jy* suksesvol wees, en dan sal jy wys optree.

Of “mag nie uit jou mond weggaan nie”.
Of “op gedempte toon lees”.
Lett. “jou weg”.


^ (Rom. 15:4) Want alles wat vroeër geskryf is, is geskryf sodat ons daaruit kan leer, sodat ons deur ons volharding en deur die vertroosting uit die Skrif hoop kan hê.








LIED 98

Die Skrif — Deur God geïnspireer


(2 Timoteus 3:​16, 17)




	1. God se Woord is ’n helder lig,

op ons pad sal dit ons rig.

As ons by hierdie leiding bly,

dan sal die waarheid ons bevry.



	2. God se Woord is geïnspireer,

help ons sy vereistes leer.

Hou ons hoop en geloof ook sterk

en rus ons toe vir goeie werk.



	3. Ons het ook deur die Skrif geleer

om Gods liefde te waardeer.

God se Woord wil ons daagliks lees,

dan sal ons weg suksesvol wees.











(Sien ook Ps. 119:105; Spr. 4:​13.)







^ (2 Tim. 3:16, 17) Die hele Skrif is deur God geïnspireer en is nuttig om te onderrig, om tereg te wys, om dinge reg te stel, om in regverdigheid te dissiplineer, 17 sodat die mens van God heeltemal bekwaam kan wees, ten volle toegerus vir elke goeie werk.



^ (Ps. 119:105) U woord is ’n lamp vir my voet en ’n lig vir my pad.



^ (Spr. 4:13) Hou vas aan dissipline. Moet dit nie laat gaan nie. Bewaar dit, want dit beteken jou lewe.








LIED 99

Duisende broers


(Openbaring 7:9, 10)




	1. Duisende broers, ja, miljoene,

dien God Jehovah nou.

Elkeen is ’n getuie

en bly lojaal, getrou.

Duisende broers en susters

dien ook in eenheid saam.

Uit elke nasie en stam en taal,

loof ons nou God se naam.



	2. Duisende broers dien tesame

en preek dat almal hoor.

‘Nuus van iets baie beter’

dra ons aan mense oor.

Soms raak ons dalk mismoedig,

soms voel ons onder druk.

Jesus beloof dat ons rus sal vind

onder sy sagte juk.



	3. Duisende broers loof Jehovah,

hy gee op almal ag.

Hier in sy aardse voorhof

dien ons hom dag en nag.

Duisende broers en susters

preek almal so getrou.

Gods medewerkers het ons geword,

ons wil sy guns behou.











(Sien ook Jes. 52:7; Matt. 11:29; Op. 7:15.)







^ (Op. 7:9, 10) Daarna het ek gekyk en ’n groot menigte gesien, wat geen mens kon tel nie, uit alle nasies en stamme en volke en tale, wat voor die troon en voor die Lam staan. Hulle het wit klere aangehad en daar was palmtakke in hulle hande. 10 En hulle hou aan om met ’n harde stem uit te roep: “Redding het ons te danke aan ons God, wat op die troon sit, en aan die Lam.”



^ (Jes. 52:7) Hoe lieflik op die berge is die voete van die een wat goeie nuus bring, wat vrede verkondig, wat goeie nuus van iets beters bring, wat redding verkondig, wat vir Sion sê: “Jou God het Koning geword!”



^ (Matt. 11:29) Neem my juk op julle en leer by my, want ek is saggeaard en nederig van hart, en julle sal nuwe krag kry.



^ (Op. 7:15) Daarom is hulle voor die troon van God, en hulle verrig dag en nag heilige diens aan hom in sy tempel, en die Een wat op die troon sit, sal sy tent oor hulle uitsprei.








LIED 100

Ontvang hulle gasvry


(Handelinge 17:7)




	1. Jehovah God betoon ware gasvryheid.

Hy sorg vir almal uit onpartydigheid.

Hy gee die son en reën,

weerhou dit van geeneen;

met voedsel word die mensdom geseën.

Betoon dus guns as jy die geleentheid vind,

en volg Jehovah soos ’n geliefde kind.

Ons God sal ons beloon

vir goedheid wat ons toon,

vir hulp wat ons aan ander verleen.



	2. Ons weet nooit wat die goeie gevolg sal wees

wanneer ons hulp verleen met ’n blye gees.

Selfs vir ’n vreemdeling

wil ons iets nodigs bring;

ons doen dit graag om hul by te staan.

Soos Lidia van ouds sê ons: ‘Maak jul tuis,

vind vrede en ook rus hierso in ons huis.’

Ons God sal altyd sien

as ons ons naaste dien

uit gasvryheid soos hy ons vermaan.











(Sien ook Hand. 16:14, 15; Rom. 12:13; 1 Tim. 3:2; Heb. 13:2; 1 Pet. 4:9.)







^ (Hand. 17:7) en Jason het hulle as sy gaste ontvang. Al hierdie mense kom in opstand teen die bevele van die keiser deur te sê dat daar ’n ander koning is, Jesus.”



^ (Hand. 16:14, 15) ’n Vrou met die naam Liʹdia, wat ’n aanbidder van God was, het geluister. Sy was van die stad Tiatiʹra en het pers materiaal verkoop. Jehovah* het haar hart wyd oopgemaak om aandag te skenk aan die dinge wat Paulus gesê het. 15 En toe sy en die mense in haar huis gedoop is, het sy by ons aangedring en gesê: “As julle dink dat ek getrou is aan Jehovah,* kom bly dan in my huis.” En sy het ons eenvoudig gedwing om te kom.

Sien Aanh. A5.
Sien Aanh. A5.


^ (Rom. 12:13) Deel met die heiliges volgens wat hulle nodig het. Wees altyd gasvry.



^ (1 Tim. 3:2) Daarom moet ’n opsiener hom so gedra dat mense geen rede het om hom te kritiseer nie. Hy moet die man van een vrou wees, matig in gewoontes, verstandig,* ordelik, gasvry, iemand wat kan onderrig,

Of “oordeelkundig; gesond van verstand”.


^ (Heb. 13:2) Moenie gasvryheid vergeet nie,* want party het engele gasvry ontvang sonder dat hulle dit geweet het.

Of “Moenie vergeet om goed te wees vir vreemdelinge nie”.


^ (1 Pet. 4:9) Wees gasvry teenoor mekaar sonder om te kla.








LIED 101

Werk eensgesind saam


(Efesiërs 4:3)




	1. God het ons met eenheid geseën;

ons is in sy kudde byeen.

Ons word dus gelukkig bevind,

vreedsaam en eensgesind.

Kosbaar is ons eenheid,

soet ons harmonie.

Besig in Gods diens wil ons bly;

deur sy Seun word ons nou gelei.

Mag ons steeds gehoorsaam bly dien,

dan sal ons eenheid sien.



	2. Mag ons bid vir eenheid van gees,

streef om ook goedhartig te wees.

Liefde groei, so word dit volmaak,

en ons sal vrede smaak.

Vrede is verkwikkend,

vreugde bring dit mee.

As ons broederliefde betoon,

sal God ons met vrede beloon.

So sal ons verenig kan bly

en ewig’ lewe kry.











(Sien ook Miga 2:12; Sef. 3:9; 1 Kor. 1:10.)







^ (Ef. 4:3) Probeer hard om die eenheid van die gees in die verenigende band van vrede te bewaar.



^ (Miga 2:12) Ek sal julle almal beslis versamel, o Jakob. Ek sal die oorblywendes van Israel vir seker bymekaarmaak. Ek sal hulle verenig soos skape in ’n kraal, soos ’n kudde in die weiveld. Die land sal gons van mense.’



^ (Sef. 3:9) Want dan sal ek die taal van die volke in ’n suiwer taal verander, sodat hulle almal die naam van Jehovah sal aanroep om hom skouer aan skouer te dien.’*

Of “om hom in eenheid te aanbid”.


^ (1 Kor. 1:10) Ek spoor julle dan nou almal aan, broers, deur die naam van ons Here Jesus Christus, om verenig te wees in wat julle sê en om nie enige verdeeldhede onder julle te hê nie, maar om heeltemal verenig te wees in dieselfde denke en in dieselfde opinie.








LIED 102

‘Staan die swakkes by’


(Handelinge 20:35)




	1. Ondanks al ons swakhede

bly ons positief,

want Jehovah sê vir ons

hy’t ons innig lief.

Hy help ons met ons stryd;

toon liefde deurentyd.

Mag ons sulke liefde toon,

sonder bymotief.



	2. Selfs dié wat ons dink is sterk,

moet teen sorge stry.

Deur ons woorde help ons hul

om weer moed te kry.

God gee vir swakkes om,

krag kan hul kry by hom.

Ons kan hul ook troos en help,

ons staan hulle by.



	3. Ons veroordeel swakkes nie,

want ons weet beslis

dat ons hulle kan versterk

as ons vriend’lik is.

Bly hulle goedgesind,

altyd aanmoedigend.

As ons hul in liefde help,

vind hul troos en rus.











(Sien ook Jes. 35:3, 4; 2 Kor. 11:29; Gal. 6:2.)







^ (Hand. 20:35) Ek het in alles vir julle gewys dat julle deur hard te werk die swakkes moet help en die woorde van die Here Jesus moet onthou, toe hy self gesê het: ‘Dit maak ’n mens gelukkiger om te gee as om te ontvang.’”



^ (Jes. 35:3, 4) Versterk dié wie se hande slap hang, en maak die knieë wat bewe, sterk.  4 Sê vir dié wat in hulle hart angstig is: “Wees sterk. Moenie bang wees nie. Kyk! Julle God sal kom om wraak te neem. God sal kom om te straf. Hy sal julle kom red.”



^ (2 Kor. 11:29) As iemand swak is, is ek nie swak nie? As iemand struikel, word ek nie woedend nie?



^ (Gal. 6:2) Hou aan om mekaar se laste te dra, en so sal julle die wet van die Christus vervul.








LIED 103

Herders — Gawes in mense


(Efesiërs 4:8)




	1. Gawes in mense het God voorsien,

herders om ons te lei.

Hul moet vir ons as voorbeelde dien

om op Gods weg te bly.

(REFREIN)

God gee ons herders om ons te help,

manne getrou en lojaal.

Hul toon besorgdheid oor elke skaap.

Hul is vir ons spesiaal.





	2. Sorgsame herders gee vir ons om;

sagkens wys hul die weg.

As ons sou seerkry, sal hulle kom —

bied hulle hulp opreg.

(REFREIN)

God gee ons herders om ons te help,

manne getrou en lojaal.

Hul toon besorgdheid oor elke skaap.

Hul is vir ons spesiaal.





	3. Raad gee hul uit Jehovah se Woord

dat ons nooit af sal dwaal.

Met hulle hulp gaan ons altyd voort,

sal ons sukses behaal.

(REFREIN)

God gee ons herders om ons te help,

manne getrou en lojaal.

Hul toon besorgdheid oor elke skaap.

Hul is vir ons spesiaal.













(Sien ook Jes. 32:1, 2; Jer. 3:15; Joh. 21:15-17; Hand. 20:28.)







^ (Ef. 4:8) Want daar is geskryf: “Toe hy na bo opgevaar het, het hy gevangenes weggevoer. Hy het gawes in die vorm van mense gegee.”



^ (Jes. 32:1, 2) Kyk! ’n Koning sal in regverdigheid regeer, en prinse* sal in geregtigheid heers.  2 En elkeen sal soos ’n skuilplek teen die wind en ’n skuiling teen die reënstorm wees, soos waterstrome in ’n waterlose land, soos die skaduwee van ’n groot rots in ’n dorre land.

Of “vorste”.


^ (Jer. 3:15) Ek sal vir julle herders gee na my eie hart, en hulle sal julle met kennis en insig voed.



^ (Joh. 21:15-17) Toe hulle klaar ontbyt geëet het, het Jesus vir Simon Petrus gevra: “Simon, seun van Johannes, is jy liewer vir my as vir hulle?” Hy het vir hom gesê: “Ja, Here, u weet dat ek lief is vir u.” Hy het vir hom gesê: “Voed my lammers.” 16 Hy het ’n tweede keer vir hom gevra: “Simon, seun van Johannes, het jy my lief?” Hy het vir hom gesê: “Ja, Here, u weet dat ek lief is vir u.” Hy het vir hom gesê: “Hou as herder toesig oor my skapies.” 17 Hy het ’n derde keer vir hom gevra: “Simon, seun van Johannes, is jy lief vir my?” Petrus het hartseer geword omdat hy hom ’n derde keer gevra het: “Is jy lief vir my?” Daarom het hy vir hom gesê: “Here, u weet alles. U weet dat ek lief is vir u.” Jesus het vir hom gesê: “Voed my skapies.



^ (Hand. 20:28) Skenk aandag aan julleself en aan die hele kudde, waaroor die heilige gees julle as opsieners aangestel het, om herders te wees vir die gemeente van God, wat hy met die bloed van sy eie Seun gekoop het.








LIED 104

God se gawe van heilige gees


(Lukas 11:13)




	1. Groot Soewerein, Jehovah, ons Vader,

groter is u as ons hart, o God.

Lig tog ons las, verminder ons lyding;

heilige gees wat u gee, bou ons op.



	2. Vader, ons skiet te kort aan u glorie;

ons is geneig om soms af te dwaal.

Gee ons u gees en wys ons die weg aan,

dat ons ons sondes nie aanhou herhaal.



	3. Wanneer ons moeg is, swak of mismoedig,

vra ons u gees wat ons hart versterk.

Dan sal ons opvaar net soos ’n arend,

want u groot krag is in ons aan die werk.











(Sien ook Ps. 51:11; Joh. 14:26; Hand. 9:31.)







^ (Luk. 11:13) As julle wat goddeloos is, dan weet hoe om goeie dinge vir julle kinders te gee, hoeveel te meer sal die Vader in die hemel heilige gees gee vir dié wat hom vra!”



^ (Ps. 51:11) Moet my nie van u af wegstoot nie, en moenie u heilige gees van my af wegneem nie.



^ (Joh. 14:26) Maar die helper, die heilige gees, wat die Vader in my naam sal stuur, sal julle alles leer en julle aan alles herinner wat ek julle vertel het.



^ (Hand. 9:31) Toe het die gemeente deur die hele Judeʹa en Galileʹa en Samariʹa ’n tydperk van vrede ingegaan, en hulle is opgebou. Die gemeente het getoon dat hulle Jehovah* vrees en in die vertroosting van die heilige gees lewe, en hulle het bly vermeerder.

Sien Aanh. A5.







LIED 105

“God is liefde”


(1 Johannes 4:​7, 8)




	1. God is liefde en hy nooi ons:

‘Wandel met my, volg my raad.’

Liefde vir ons God en naaste

wil ons toon in woord en daad.

Ons moet altyd daarna strewe,

dis ons doel, ons ideaal.

Christenliefde bring ons vreugde;

Christenliefde sal nooit faal.



	2. Liefde van ons God, Jehovah,

spoor ons aan om lief te hê.

Hy gee krag as ons te kort skiet;

as ons doen net wat hy sê.

Liefde glo en is goedhartig;

liefde sal ook als verdra.

Mag ons groei in broederliefde.

Mag ons doen net wat God vra.



	3. Moet nooit toelaat dat gegriefdheid

jou oorheers, jou hart beheer.

Bid tot God, hy sal jou bystaan,

sal jou dié gebooie leer:

Liefde vir ons God en naaste —

altyd moet ons dit betoon.

Doen dit deur jou woord en dade;

God sal jou daarvoor beloon.











(Sien ook Mark. 12:30, 31; 1 Kor. 12:⁠31–​13:8; 1 Joh. 3:​23.)







^ (1 Joh. 4:7, 8) Geliefdes, laat ons aanhou om mekaar lief te hê, want die liefde kom van God, en elkeen wat liefhet, is uit God gebore en ken God. 8 Die een wat nie liefhet nie, het God nie leer ken nie, want God is liefde.



^ (Mark. 12:30, 31) en jy moet Jehovah* jou God liefhê met jou hele hart en met jou hele siel* en met jou hele verstand en met al jou krag.’ 31 Die tweede gebod is: ‘Jy moet jou naaste liefhê soos jouself.’ Daar is geen ander gebod wat belangriker is as hierdie twee nie.”

Sien Aanh. A5.
Sien Woordelys.


^ (1 Kor. 12:31-13:8) Maar hou aan om hard te werk* om die groter gawes te verkry. En tog sal ek vir julle ’n weg wys wat ver beter is as enigiets anders. 
13 As ek in die tale van mense en van engele praat, maar geen liefde het nie, het ek ’n klinkende metaal of simbaal geword. 2 As ek die gawe van profesie het, al die heilige geheime verstaan, alle kennis ontvang het en soveel geloof het dat ek berge kan verskuif, maar geen liefde het nie, is ek niks.* 3 En as ek al my besittings gee sodat ander iets kan hê om te eet en ek my liggaam oorgee sodat ek daaroor kan spog, maar geen liefde het nie, help dit my niks. 4 Liefde is geduldig* en goedhartig. Liefde is nie jaloers nie. Dit praat nie groot nie, word nie trots* nie, 5 gedra hom nie ongepas* nie, soek nie sy eie belang nie, raak nie gou kwaad nie. Dit hou nie boek van slegte dinge wat aan hom gedoen is* nie. 6 Dit is nie bly oor onregverdigheid nie, maar is bly saam met die waarheid. 7 Dit verdra alles, glo alles, hoop alles, verduur alles. 8 Liefde faal* nooit nie. Maar as daar gawes van profesie is, sal hulle verwyder word. As daar tale* is, sal hulle ophou. As daar kennis is, sal dit verdwyn.

Of “Maar streef ywerig daarna”.
Of “nutteloos”.
Of “lankmoedig”.
Lett. “opgeblase”.
Of “is nie onbeskof”.
Of “van die kwaad”.
Of “vergaan”.
D.w.s. om wonderdadig in ander tale te praat.


^ (1 Joh. 3:23) Ja, sy gebod is dat ons geloof in die naam van sy Seun Jesus Christus moet hê en mekaar moet liefhê, net soos hy ons beveel het.

Kweek liefde aan


(1 Korintiërs 13:​1-8)




	1. Ons vra God nederig in gebed

vir eienskappe wat hy ook het.

Maar liefde is die vernaamste een,

wat ons verkry met sy gees en steun.

Selfs gawes, kennis wat ons besit,

het sonder liefde nie baie nut.

Opregte liefde wil ons dus hê;

dit toon in als wat ons doen en sê.



	2. Die liefde gee en verwag niks t’rug,

is onselfsugtig en vriendelik.

Geen haat kan daar ooit in liefde wees,

want dit vergeef met ’n blye gees.

Die liefde help ons geduldig bly,

versterk ons as ons weens toetse ly.

Die liefde is werklik spesiaal,

deur elke toets sal dit nooit kan faal.











(Sien ook Joh. 21:17; 1 Kor. 13:13; Gal. 6:2.)







^ (1 Kor. 13:1-8) As ek in die tale van mense en van engele praat, maar geen liefde het nie, het ek ’n klinkende metaal of simbaal geword. 2 As ek die gawe van profesie het, al die heilige geheime verstaan, alle kennis ontvang het en soveel geloof het dat ek berge kan verskuif, maar geen liefde het nie, is ek niks.* 3 En as ek al my besittings gee sodat ander iets kan hê om te eet en ek my liggaam oorgee sodat ek daaroor kan spog, maar geen liefde het nie, help dit my niks. 4 Liefde is geduldig* en goedhartig. Liefde is nie jaloers nie. Dit praat nie groot nie, word nie trots* nie, 5 gedra hom nie ongepas* nie, soek nie sy eie belang nie, raak nie gou kwaad nie. Dit hou nie boek van slegte dinge wat aan hom gedoen is* nie. 6 Dit is nie bly oor onregverdigheid nie, maar is bly saam met die waarheid. 7 Dit verdra alles, glo alles, hoop alles, verduur alles. 8 Liefde faal* nooit nie. Maar as daar gawes van profesie is, sal hulle verwyder word. As daar tale* is, sal hulle ophou. As daar kennis is, sal dit verdwyn.

Of “nutteloos”.
Of “lankmoedig”.
Lett. “opgeblase”.
Of “is nie onbeskof”.
Of “van die kwaad”.
Of “vergaan”.
D.w.s. om wonderdadig in ander tale te praat.


^ (Joh. 21:17) Hy het ’n derde keer vir hom gevra: “Simon, seun van Johannes, is jy lief vir my?” Petrus het hartseer geword omdat hy hom ’n derde keer gevra het: “Is jy lief vir my?” Daarom het hy vir hom gesê: “Here, u weet alles. U weet dat ek lief is vir u.” Jesus het vir hom gesê: “Voed my skapies.



^ (1 Kor. 13:13) Maar nou bly hierdie drie dinge oor: geloof, hoop, liefde. Maar die grootste hiervan is liefde.



^ (Gal. 6:2) Hou aan om mekaar se laste te dra, en so sal julle die wet van die Christus vervul.

God se voorbeeld van liefde


(1 Johannes 4:19)




	1. In liefde stel God Jehovah ’n voorbeeld,

wat ons raak, diep bly raak.

Ons weet hy gee om, ons sien hoe hy handel,

hoe hy ons seën, hoe hy ons steun.

Hy het met sy Seun se kosbare lewe

ons sondes bedek om ons te vergewe.

Sy liefde is groot, so hoog, so verhewe!

Dit is Gods weg. Ja, sy liefdesweg.



	2. Volg ons God se weg, bly liefde vir ander

altyd eg en opreg.

Dit bring ons genot en bind ons tesame,

hartlik en heg, hartlik en heg.

Ons liefde vir God gee ons alle rede

om met al ons broers in vrede te lewe.

Ons sal hul vergeef en doen dit met vreugde.

Soos God vereis, sal ons liefde wys.



	3. Weens liefde is ons soos een groot familie,

wat ’n seën vir elkeen.

Ons Vader en God nooi almal dus hartlik:

“Kom ondervind eenheid wat bind.”

Die liefde help ons op soveel maniere,

dit gee ons ’n band met broers en met vriende.

Ja, ons ondervind: Jehovah is liefde.

Die beste weg is liefde opreg.











(Sien ook Rom. 12:10; Ef. 4:3; 2 Pet. 1:7.)







^ (1 Joh. 4:19) Ons het lief omdat hy ons eerste liefgehad het.



^ (Rom. 12:10) Betoon hartlike broederliefde teenoor mekaar. Neem die leiding* om eer aan mekaar te betoon.

Of “inisiatief”.


^ (Ef. 4:3) Probeer hard om die eenheid van die gees in die verenigende band van vrede te bewaar.



^ (2 Pet. 1:7) by julle toegewydheid aan God broederlike liefde, by julle broederlike liefde liefde vir alle mense.

God se lojale liefde


(Jesaja 55:​1-3)




	1. Liefde trou en lojaal,

dit word deur ons God uitgestraal.

Hy’t uit liefde sy Seun gestuur,

so betaal hy die losprys duur.

Na verlossing sien ons dus uit,

lewe, ja, tot in ewigheid.

(REFREIN)

Kom nou, almal, les jul dors,

drink die lewenswater vry.

Ja, kom drink nou, les jul dors;

Gods guns sal jul verkry.





	2. Liefde trou en lojaal.

God se liefde — nooit sal dit faal.

Liefde het hy aan ons betoon,

en as Heerser sy Seun gekroon.

Wat ons God beloof, sal gebeur,

weens sy Koninkryk wat regeer!

(REFREIN)

Kom nou, almal, les jul dors,

drink die lewenswater vry.

Ja, kom drink nou, les jul dors;

Gods guns sal jul verkry.





	3. Liefde trou en lojaal,

wil ons toon, dis so spesiaal.

Daarom leer ons die ned’riges

wat Gods wil nou vir hulle is.

Preek vir almal wat graag wil hoor,

vra Gods gees om ons aan te spoor.

(REFREIN)

Kom nou, almal, les jul dors,

drink die lewenswater vry.

Ja, kom drink nou, les jul dors;

Gods guns sal jul verkry.













(Sien ook Ps. 33:5; 57:10; Ef. 1:7.)







^ (Jes. 55:1-3) Kom, almal wat dors is! Kom na die water. Julle wat nie geld het nie, kom, koop en eet! Ja, kom, koop wyn en melk sonder geld. Dit kos niks.  2 Hoekom bly julle geld betaal vir wat nie brood is nie, en hoekom spandeer julle julle inkomste* op iets wat nie versadig nie? Luister aandagtig na my, en eet wat goed is, en julle sal geniet wat werklik voedsaam is.  3 Skenk aandag en kom na my toe. Luister, en julle sal bly lewe, en ek sal ’n ewige verbond met julle maak, in ooreenstemming met die lojale liefde wat ek aan Dawid belowe het. Hierdie belofte is betroubaar.

Of “geld waarvoor julle hard gewerk het”.


^ (Ps. 33:5) Hy is lief vir regverdigheid en geregtigheid. Die aarde is gevul met Jehovah se lojale liefde.



^ (Ps. 57:10) Want u lojale liefde is groot, so hoog soos die hemel, en u getrouheid strek tot aan die wolke.



^ (Ef. 1:7) Deur middel van hom is ons bevry deur ’n losprys, deur sy bloed. Ja, ons oortredings is as gevolg van God se groot onverdiende goedheid vergewe.

Toon intense liefde uit die hart


(1 Petrus 1:​22)




	1. God sal ons so ryklik beloon

as ons intense liefde toon. 

Ja, hy wil hierdie liefde sien

by almal wat hom dien.

Liefde uit die hart en opreg,

maak bande tussen vriende heg;

neem ander altyd eers in ag,

net soos ons God verwag.

As ’n vriend ons nodig kry,

bied ons hulp aan, en ons staan hom by,

want ’n ware vriend verstaan,

hy gee om, hy moedig aan.

God se Seun het ons help besef

hoe lief sy Vader almal het.

Dit raak ons hart, beweeg ons om

tere liefde vir mekaar

uit die hart te openbaar.











(Sien ook 1 Pet. 2:​17; 3:8; 4:8; 1 Joh. 3:​11.)







^ (1 Pet. 1:22) Noudat julle julleself gereinig het deur aan die waarheid gehoorsaam te wees, het julle opregte broederlike liefde, en julle moet mekaar dus intens liefhê uit die hart.



^ (1 Pet. 2:17) Eer alle soorte mense, wees lief vir die hele gemeenskap van broers,* vrees God, eer die koning.

Of “die broederskap”.


^ (1 Pet. 3:8) Laastens moet julle almal verenig wees in julle denke. Betoon medelye,* broederlike liefde, empatie en nederigheid.

Sien Woordelys.


^ (1 Pet. 4:8) Die belangrikste van alles is dat julle intense liefde vir mekaar moet hê, want die liefde bedek baie sondes.



^ (1 Joh. 3:11) Want die boodskap wat julle van die begin af gehoor het, is dat ons mekaar moet liefhê.

“Die vreugde van Jehovah”


(Nehemia 8:10)




	1. Let op die teken: Jesus is nou koning.

Dié goeie nuus maak harte bly.

Lig op die kop en wag op julle redding.

Ja, jul verlossing is naby!

(REFREIN)

Die vreug van Jehovah is ons vesting.

Kom, juig om blydskap te betoon.

Verbly julle in die hoop met dankbaar hart,

en loof God wat in die hoogtes woon.

Die vreug van Jehovah is ons vesting.

Laat almal van sy grootheid leer.

Met groot toegewydheid aan Jehovah God

dien ons vreugdevol en gee hom eer.





	2. Wees nie bevrees, o dienaars van Jehovah,

hy sal vir ons die uitkoms bied.

Staan op, roep uit, laat blydskap nou weergalm.

Sing vir ons God ’n vreugdelied!

(REFREIN)

Die vreug van Jehovah is ons vesting.

Kom, juig om blydskap te betoon.

Verbly julle in die hoop met dankbaar hart,

en loof God wat in die hoogtes woon.

Die vreug van Jehovah is ons vesting.

Laat almal van sy grootheid leer.

Met groot toegewydheid aan Jehovah God

dien ons vreugdevol en gee hom eer.













(Sien ook 1 Kron. 16:27; Ps. 112:4; Luk. 21:28; Joh. 8:32.)







^ (Neh. 8:10) Hy het vir hulle gesê: “Gaan, eet die beste kos* en drink wat soet is, en stuur kos aan die mense wat niks het nie, want hierdie dag is heilig vir ons Here, en moenie hartseer wees nie, want die vreugde van Jehovah is julle vesting.”*

Lett. “die vettighede”.
Of “krag”.


^ (1 Kron. 16:27) Hy is omring deur majesteit* en heerlikheid. Krag en vreugde is in sy woonplek.

Of “waardigheid”.


^ (Ps. 112:4) Vir dié wat reg lewe, skyn hy soos ’n lig in die duisternis. Hy is vol medelye* en genade, en hy is regverdig.

Sien Woordelys.


^ (Luk. 21:28) Maar wanneer hierdie dinge begin gebeur, staan dan regop en lig julle koppe op, want julle verlossing kom nader.”



^ (Joh. 8:32) en julle sal die waarheid ken, en die waarheid sal julle vrymaak.”

Ons redes tot vreugde


(Matteus 5:12)




	1. Ons het baie redes tot vreugde,

ons sien God se seën elke dag.

Uit nasies en stamme en tale

kom kosbare mense vandag.

Ons blydskap is nie oppervlakkig,

Gods Woord is die rede daarvoor.

Ons leer elke dag van die waarheid;

geloof volg op dit wat ons hoor.

Ons vreugde is altyd teenwoordig;

dit brand soos ’n vuur in ons hart.

Al word ons beproef deur ontberings,

met God se krag kan ons volhard.

(REFREIN)

Jehovah ons God is ons vreug,

die werk van sy hand ons genot.

Hoe diep sy gedagtes, magtig sy weë,

hoe groot is die goedheid van God!





	2. Jehovah se werke verstom ons,

die hemel, die see en die land.

Ons kyk na die boek van die skepping,

en juig oor die werk van sy hand.

Met trots lewer ons nou getui’nis

van Christus, wat nou al regeer.

Die nuus van die komende stelsel

vertel ons die heel wêreld deur.

Ons ewige vreugde kom nader,

soos daglig wat volg op die nag.

Ja, Gods nuwe hemel en aarde

is wat ons met vreugde verwag.

(REFREIN)

Jehovah ons God is ons vreug,

die werk van sy hand ons genot.

Hoe diep sy gedagtes, magtig sy weë,

hoe groot is die goedheid van God!













(Sien ook Deut. 16:15; Jes. 12:6; Joh. 15:11.)







^ (Matt. 5:12) Wees bly en vreugdevol omdat julle beloning groot is in die hemel, want so het hulle die profete voor julle vervolg.



^ (Deut. 16:15) Sewe dae moet jy die fees vir Jehovah jou God vier op die plek wat Jehovah uitkies, want Jehovah jou God sal jou hele opbrengs en alles wat jy doen, seën, en jy moet net vreugdevol wees.



^ (Jes. 12:6) Juig en roep uit van vreugde, inwoner* van Sion, want die Heilige van Israel wat by jou is, is groot.”

Lett. “inwoonster”. Daar word na die bevolking verwys as ’n vrou.


^ (Joh. 15:11) “Ek het hierdie dinge vir julle gesê sodat julle die vreugde wat ek het, ten volle kan ervaar.

Jehovah, God van vrede


(Filippense 4:9)




	1. O God wat vrede gee,

liefde toon in al u weë,

skenk ons tog u gees, Jehovah,

dit bring goeie vrugte mee.

Geloof beoefen ons  

in u Seun se offerdood.

Ons geniet dus nou u vriendskap,

ons het vrede, ons het hoop.



	2. U gees verskerp ons sig,

en u Woord verskaf ook lig.

In die duister, wrede wêreld

gee u leiding wat ons rig.

Ons weet u dag sal kom,

daarop wag ons nou getrou.

Maar ons vra u, seën ons pogings

om ons vrede te behou.



	3. U knegte dien as een,

met u gees is hul geseën.

In die hemel en op aarde

word u Koninkryk gesteun.

U wil sal binnekort 

hier op aarde kan geskied.

Dan sal al u troue knegte

ware vrede kan geniet.











(Sien ook Ps. 4:8; Fil. 4:​6, 7; 1 Tess. 5:​23.)







^ (Fil. 4:9) Hou aan om die dinge te doen wat julle in verband met my geleer en aanvaar en gehoor en gesien het, en die God van vrede sal met julle wees.



^ (Ps. 4:8) Ek sal in vrede gaan lê en slaap, want u alleen, o Jehovah, laat my in veiligheid woon.



^ (Fil. 4:6, 7) Moet oor niks bekommerd wees nie, maar vra God in elke situasie om julle te help deur tot hom te bid, hom te smeek en hom te dank. 7 Dan sal die vrede van God, wat alle denke oortref, julle harte en julle verstande* beskerm deur middel van Christus Jesus.

Of “verstandelike vermoëns; gedagtes”.


^ (1 Tess. 5:23) Mag die God van vrede julle ten volle heilig. En broers, mag julle gees en siel* en liggaam in elke opsig rein en sonder gebrek wees gedurende die teenwoordigheid van ons Here Jesus Christus.

Of “lewe”. Sien Woordelys.

Die vrede wat ons besit


(Johannes 14:27)




	1. Loof die God wat vrede gee,

oorloë neem hy weg.

Wapens sal nie meer bestaan,

hy stel sake reg.

Deur sy Seun se heerskappy

bring hy dit tot stand.

Vrede sal vir ewig duur,

ja, in elke land.



	2. Ons gebruik nie woorde wat

vrede kan versteur.

Spies en swaard besit ons nie,

wapens lê ons neer.

As ons vrede wil bewaar,

moet ons bly vergeef.

Liefde sal ons openbaar

en in vrede leef.



	3. God se volk geniet sy seën;

ander kan dit sien.

Dit kan hul beweeg om hom

saam met ons te dien.

Daarom streef ons vrede na,

soos sy Woord ons leer,

totdat God se Koninkryk

wêreldwyd regeer.











(Sien ook Ps. 46:9; Jes. 2:4; Jak. 3:17, 18.)







^ (Joh. 14:27) Terwyl ek nog by julle is, sal ek aanhou om julle die vrede te gee wat julle nou geniet. Die vrede wat ek julle gee, is anders as die vrede wat die wêreld julle gee. Moenie dat julle harte bekommerd of bang word nie.



^ (Ps. 46:9) Hy maak regoor die aarde ’n einde aan oorloë. Hy breek die boog en vernietig die spies. Hy verbrand die militêre waens* met vuur.

Of moontlik “die skilde”.


^ (Jes. 2:4) Hy sal oordeel tussen die nasies en sake regstel in verband met baie volke. Hulle sal ploegskare maak van hulle swaarde, en snoeimesse van hulle spiese. Nasie sal nie teen nasie die swaard opneem nie, en hulle sal ook nie meer leer om oorlog te voer nie.



^ (Jak. 3:17, 18) Maar die wysheid van bo is in die eerste plek rein, dan vreedsaam, redelik, bereid om te gehoorsaam, vol genade en goeie vrugte, onpartydig en nie skynheilig nie. 18 Wat meer is, die vrug van regverdigheid word onder vreedsame toestande gesaai vir* dié wat vrede maak.

Of moontlik “deur”.

Wees geduldig


(Jakobus 5:8)




	1. Ons Soewerein, Jehovah,

is yw’rig vir sy grote naam.

Dis heilig en dis suiwer,

dit moet gereinig word van blaam.

Maar deur al die geslagte

toon hy deurentyd geduld.

Verdraagsaam teenoor almal

vergeef hy hulle skuld.

Ja, alle soorte mense

moet leer wat God van hul vereis.

Uit liefde vir die mensdom 

het hy so lank geduld bewys.



	2. Geduld is baie nodig

om op die regte pad te bly.

Dit hou ons harte kalm,

en help om woede te vermy.

Die goeie in ons naaste

sien dit altyd eerste raak,

kan selfs in swaar beproewing

ons ewewig bewaak.

Ons vra Gods gees en leiding, 

dit help ons om geduld te toon.

Sy voorbeeld wil ons navolg,

hy’s dié geduldigste Persoon.











(Sien ook Eks. 34:14; Jes. 40:28; 1 Kor. 13:4, 7; 1 Tim. 2:4.)







^ (Jak. 5:8) Julle moet ook geduldig wees. Maak julle harte standvastig, want die teenwoordigheid van die Here is naby.



^ (Eks. 34:14) Julle mag nie voor ’n ander god neerbuig nie, want Jehovah is daarvoor bekend dat hy uitsluitlike toegewydheid vereis.* Ja, hy is ’n God wat uitsluitlike toegewydheid vereis.

Of “Jehovah, sy naam is Jaloers; Jehovah duld nie mededingers nie”.


^ (Jes. 40:28) Het jy nie geweet nie? Het jy nie gehoor nie? Jehovah, die Skepper van die eindes van die aarde, is God tot in alle ewigheid. Hy raak nooit moeg of uitgeput nie. Niemand kan sy wysheid ten volle begryp nie.



^ (1 Kor. 13:4) Liefde is geduldig* en goedhartig. Liefde is nie jaloers nie. Dit praat nie groot nie, word nie trots* nie,

Of “lankmoedig”.
Lett. “opgeblase”.


^ (1 Kor. 13:7) Dit verdra alles, glo alles, hoop alles, verduur alles.



^ (1 Tim. 2:4) wie se wil dit is dat alle soorte mense gered moet word en akkurate kennis van die waarheid moet kry.

Dankbaar vir God se geduld


(2 Petrus 3:15)




	1. Groot God, Jehovah, lief vir die reg,

groot is u krag en rein u weg.

Boosheid vind ons die wêreld deur,

dit bring groot pyn, dit maak ons seer.

U is nie traag, soos mense beweer;

ja, u geduld het perke, o Heer.

(REFREIN)

Ons word gevul met hoop en moed.

Vader, ons loof u, want u is goed.





	2. Wat u, o God, as een dag ervaar,

is vir die mens soos duisend jaar.

Tyd stap nou aan na u groot dag;

dit kom betyds, dit sal nie wag.

U haat die kwaad, maar toon elke keer

blydskap as sondaars hulle bekeer.

(REFREIN)

Ons word gevul met hoop en moed.

Vader, ons loof u, want u is goed.













(Sien ook Neh. 9:​30; Luk. 15:7; 2 Pet. 3:8, 9.)







^ (2 Pet. 3:15) En beskou die geduld van ons Here as redding, net soos ons geliefde broer Paulus ook aan julle geskryf het volgens die wysheid wat aan hom gegee is.



^ (Neh. 9:30) U was baie jare lank geduldig met hulle, en u het hulle bly waarsku deur u gees, deur middel van u profete, maar hulle het geweier om te luister. Uiteindelik het u hulle in die hand van die volke van die lande gegee.



^ (Luk. 15:7) Ek sê vir julle: Net so sal daar in die hemel meer vreugde wees oor een sondaar wat berou getoon het as oor 99 regverdiges wat geen berou nodig het nie.



^ (2 Pet. 3:8, 9) Maar moenie hiervan vergeet nie, geliefdes: Een dag by Jehovah* is soos ’n duisend jaar en ’n duisend jaar soos een dag. 9 Jehovah* is nie traag om sy belofte te vervul, soos party mense dink nie, maar hy is geduldig met julle omdat hy nie wil hê dat enigiemand vernietig moet word nie, maar wil hê dat almal berou moet toon.

Sien Aanh. A5.
Sien Aanh. A5.

Die krag van goedhartigheid


(Efesiërs 4:​32)




	1. Ons loof u, Jehovah, diep uit die hart,

vir wat u Woord ons leer.

U wysheid is groot, u mag onbeperk,

maar u’s ook goedhartig en teer.



	2. U Seun sê nog steeds vir almal wat ly

om krag by hom te kry.

Want sag is sy juk en lig is sy vrag;

goedhartig, verkwikkend is hy.



	3. Die voorbeeld van God en Christus, ons Heer,

volg ons met hart en siel.

Die krag van goedhartigheid sal ons sien,

terwyl ons dit altyd weerspieël.











(Sien ook Miga 6:8; Matt. 11:28-​30; Kol. 3:​12; 1 Pet. 2:3.)







^ (Ef. 4:32) Maar wees goed vir mekaar, betoon intense medelye,* en vergewe mekaar vryelik net soos God julle ook deur Christus vryelik vergewe het.

Sien Woordelys.


^ (Miga 6:8) Hy het jou vertel, o mens, wat goed is. En wat verwag Jehovah van jou? Net dat jy geregtigheid moet beoefen,* lojaliteit moet liefhê* en beskeie moet wandel met jou God!

Of “regverdig moet wees”.
Of “goedhartig en lojaal moet wees in jou liefde”. Lett. “lojale liefde moet liefhê”.


^ (Matt. 11:28-30) Kom na my toe, almal wat uitgeput is en ’n swaar las dra, en ek sal julle nuwe krag gee. 29 Neem my juk op julle en leer by my, want ek is saggeaard en nederig van hart, en julle sal nuwe krag kry. 30 Want my juk is maklik om te dra,* en my vrag is lig.”

Of “is sag”.


^ (Kol. 3:12) Aangesien julle deur God uitgekies is en heilig en geliefd is, moet julle die volgende eienskappe betoon:* intense medelye,* goedhartigheid, nederigheid,* sagmoedigheid en geduld.

Of “julle met . . . beklee”.
Sien Woordelys.
Of “nederigheid van verstand”.


^ (1 Pet. 2:3) want julle het ondervind* dat die Here goed is.

Of “gesmaak”.

Goedheid


(2 Kronieke 6:41)




	1. O Jehovah, God van goedheid,

hoe het u ons tog geseën!

U is heilig, so lojaal en 

altyd daar om ons te steun.

U toon guns en gee genade,

wat ons nooit sal kan verdien.

U is ons aanbidding waardig

en die God wat ons graag dien.



	2. Nou weerspieël u volk u goedheid

deur u Woord bekend te maak. 

Goeie nuus bring hul aan ander, 

bou hul op in woord en daad.

Onderrigting, goeie herders,

oral dra dit goeie vrug.

Gee u gees en lei ons, Vader,

sodat goedheid ons treë rig.



	3. Vader, seën ons goeie dade,

waar ons hulp aan broers voorsien.

Ons wil goed doen ook aan almal,

selfs aan dié wat u nie dien.

In gesinne en gemeentes,

elke dorp en elke stad,

sal ons met u gees en leiding

goed doen oral op ons pad.











(Sien ook Ps. 103:10; Mark. 10:18; Gal. 5:​22; Ef. 5:9.)







^ (2 Kron. 6:41) O Jehovah God, mag u en die Ark, die teken van u krag, in hierdie plek rus. En Jehovah God, laat u priesters geklee wees met redding, en laat u lojales bly wees oor u goedheid.



^ (Ps. 103:10) Hy het ons nie volgens ons sondes gestraf of ons volgens ons oortredings terugbetaal nie.



^ (Mark. 10:18) Jesus het vir hom gesê: “Hoekom noem jy my goed? Niemand is goed nie, behalwe een, God.



^ (Gal. 5:22) Maar die vrug van die gees is liefde, vreugde, vrede, geduld,* goedhartigheid,* goedheid,* geloof,

Of “lankmoedigheid”.
Of “behulpsaamheid; vriendelikheid”.
Of “sedelike goedheid; deug”.


^ (Ef. 5:9) want die vrug van die lig bestaan uit elke soort goedheid en regverdigheid en waarheid.

“Gee ons meer geloof”


(Lukas 17:5)




	1. As onvolmaakte mense, o Jehovah,

is elke neiging van ons hart net sleg.

Daar is ’n sonde wat ons gou verstrik, Heer —

dis ongeloof, maar ons wil daarteen veg.

(REFREIN)

Ons smeek u, gee ons meer geloof, Jehovah.

Kom ons te hulp, voorsien in volle maat.

O, gee ons meer geloof, wees ons genadig,

dan kan ons u vereer in woord en daad.





	2. As ons u guns wil hê, moet ons geloof toon.

Ons moet vertrou dat u ons sal vergoed.

En soos ’n skild bied ons geloof beskerming.

Ons gaan die toekoms moedig tegemoet.

(REFREIN)

Ons smeek u, gee ons meer geloof, Jehovah.

Kom ons te hulp, voorsien in volle maat.

O, gee ons meer geloof, wees ons genadig,

dan kan ons u vereer in woord en daad.













(Sien ook Gen. 8:21; Heb. 11:6; 12:1.)







^ (Luk. 17:5) Die apostels het vir die Here gesê: “Gee ons meer geloof.”



^ (Gen. 8:21) En die geur van die offer was vir Jehovah aangenaam. Toe het Jehovah in sy hart gesê: “Ek sal nooit weer die grond vervloek weens die mens nie, want die neiging van die mens se hart is van jongs af sleg. Ek sal nooit weer alles wat lewe, vernietig soos ek gedoen het nie.



^ (Heb. 11:6) Wat meer is, sonder geloof is dit onmoontlik om God se goedkeuring te verkry, want as iemand God wil nader, moet hy glo dat hy bestaan* en dat hy die beloner word van dié wat hom ernstig soek.

Lett. “is”.


^ (Heb. 12:1) Omdat ons so ’n groot wolk van getuies om ons het, moet ons ook ontslae raak van elke gewig en van die sonde wat ons maklik verstrik. Laat ons die wedloop wat voor ons is, met volharding hardloop

Ons moet geloof hê


(Hebreërs 10:38, 39)




	1. In vroeëre tye het God gespreek

deur al sy profete getrou.

Maar nou leer hy ons deur Jesus, sy Seun,

en sê hy: ‘Toon tog berou.’

(REFREIN)

Toon ons sterk en vaste geloof?

Ons moet werk om dit te verkry.

Word dit deur ons werke bewys?

Dis dié geloof wat tot ons redding lei.





	2. Ons Heer het aan ons die opdrag gegee:

Vertel goeie nuus wyd en syd.

Ons doen hierdie werk met ywer en moed

en dra die boodskap nou uit.

(REFREIN)

Toon ons sterk en vaste geloof?

Ons moet werk om dit te verkry.

Word dit deur ons werke bewys?

Dis dié geloof wat tot ons redding lei.





	3. Geloof is ’n anker, seker en vas;

ons deins daarom nooit t’rug van vrees.

Ons redding is naby, ons sal volhard.

Jehovah sal met ons wees.

(REFREIN)

Toon ons sterk en vaste geloof?

Ons moet werk om dit te verkry.

Word dit deur ons werke bewys?

Dis dié geloof wat tot ons redding lei.













(Sien ook Rom. 10:10; Ef. 3:12; Heb. 11:6; 1 Joh. 5:4.)







^ (Heb. 10:38, 39) “Maar my regverdige kneg sal deur geloof lewe”, en “as hy van my af wegbeweeg, gee hy my* geen vreugde nie”. 39 Ons is dan nou nie die soort wat van God af wegbeweeg en vernietig word nie, maar die soort wat geloof het en daardeur sal bly lewe.

Of “my siel”.


^ (Rom. 10:10) Want vir regverdigheid moet iemand in sy hart geloof beoefen, maar vir redding moet hy sy geloof met sy mond in die openbaar bekend maak.



^ (Ef. 3:12) deur middel van wie ons hierdie vrymoedigheid van spraak en vrye toegang vol vertroue deur ons geloof in hom het.



^ (Heb. 11:6) Wat meer is, sonder geloof is dit onmoontlik om God se goedkeuring te verkry, want as iemand God wil nader, moet hy glo dat hy bestaan* en dat hy die beloner word van dié wat hom ernstig soek.

Lett. “is”.


^ (1 Joh. 5:4) want elkeen* wat uit God gebore is, oorwin die wêreld. En dit is hoe ons die wêreld oorwin het: deur ons geloof.

Lett. “alles”.

Volg Christus se sagmoedigheid na


(Matteus 11:28-30)




	1. Geen groter mens was daar as Jesus, ons Heer;

maar roem of vernaamheid het hy nooit begeer.

Groot eer en posisie het God hom gegee;

maar ned’rig is hy altyd in al sy weë.



	2. Aan almal wat ly weens hul laste so swaar,

bied Jesus sy hulp, ja, verligting is daar.

Die Koninkryk soek hul, en so vind hul rus.

Sagmoedig help hy dié wat nederig is.



	3. ‘Ons almal is broers’, so het Jesus geleer;

ons bly onderdanig aan hom as ons Heer.

Die ned’riges word deur Jehovah beloon;

vir ewig sal hul op die aarde kan woon.











(Sien ook Spr. 3:34; Matt. 5:5; 23:8; Rom. 12:16.)







^ (Matt. 11:28-30) Kom na my toe, almal wat uitgeput is en ’n swaar las dra, en ek sal julle nuwe krag gee. 29 Neem my juk op julle en leer by my, want ek is saggeaard en nederig van hart, en julle sal nuwe krag kry. 30 Want my juk is maklik om te dra,* en my vrag is lig.”

Of “is sag”.


^ (Spr. 3:34) Hy bespot dié wat spot, maar hy gee sy goedkeuring aan die nederiges.



^ (Matt. 5:5) “Gelukkig is dié wat saggeaard* is, want hulle sal die aarde ontvang.*

Of “sagmoedig”.
Lett. “beërf”.


^ (Matt. 23:8) Maar julle moet julle nie Rabbi laat noem nie, want een is julle Leermeester, en julle almal is broers.



^ (Rom. 12:16) Beskou ander soos julle julleself beskou. Moenie hoogmoedig wees* nie, maar laat julle deur nederigheid lei. Moenie in julle eie oë wys word nie.

Of “hoë dinge bedink”.







LIED 121

Ons het selfbeheersing nodig


(Romeine 7:14-25)




	1. Ons het God lief met ons hart, siel en gees,

maar kort selfbeheersing, want swak is ons vlees.

Volg ons die vlees, veroorsaak dit weë.

Leef ons na gees, bring dit vrede mee.



	2. Satan probeer God se knegte verlei,

en ons moet teen sonde en swakhede stry.

Sonde sal ons nie kan onderkry,

want God se krag laat ons staande bly.



	3. Woorde en dade kan Gods naam vereer;

om vlekloos te lewe, is wat ons begeer.

Ons het besluit, belowe getrou:

Ons selfbeheersing sal ons behou.











(Sien ook 1 Kor. 9:25; Gal. 5:23; 2 Pet. 1:6.)







^ (1 Kor. 9:25) Elkeen wat aan ’n wedstryd deelneem,* beoefen selfbeheersing in alles. Hulle doen dit natuurlik om ’n kroon te kry wat kan vergaan, maar ons doen dit om ’n kroon te kry wat nie vergaan nie.

Of “Elke atleet”.


^ (Gal. 5:23) sagmoedigheid, selfbeheersing. Daar is geen wet teen sulke dinge nie.



^ (2 Pet. 1:6) by julle kennis selfbeheersing, by julle selfbeheersing volharding, by julle volharding toegewydheid aan God,








LIED 122

Wees standvastig, onbeweeglik!


(1 Korintiërs 15:⁠58)




	1. Daar is probleme die heel wêreld deur.

Mense is bang vir wat dalk sal gebeur.

Sterk, onbeweeglik moet ons altyd wees;

dien God in waarheid en gees.

(REFREIN)

Standvastig moet ons dan bly

en hierdie wêreld vermy;

tot die einde volhard,

en so die lewe kry.





	2. Satan se wêreld probeer ons mislei.

Haat vir wat sleg is, help ons daarteen stry.

Ons weet dat liefde vir God en sy raad

ons onbeweeglik kan maak.

(REFREIN)

Standvastig moet ons dan bly

en hierdie wêreld vermy;

tot die einde volhard,

en so die lewe kry.





	3. Ons dien Jehovah met hart, siel en krag.

Skouer aan skouer werk ons dag en nag.

Laat ons die Koninkryksnuus bly versprei,

gou is dié stelsel verby.

(REFREIN)

Standvastig moet ons dan bly

en hierdie wêreld vermy;

tot die einde volhard,

en so die lewe kry.













(Sien ook Luk. 21:9; 1 Pet. 4:7.)







^ (1 Kor. 15:58) Daarom, my geliefde broers, wees standvastig, onbeweeglik, terwyl julle altyd baie het om in die werk van die Here te doen, want julle weet dat julle werk vir die Here nie verniet is nie.



^ (Luk. 21:9) En wanneer julle van oorloë en oproere hoor, moet julle nie bang word nie. Want hierdie dinge moet eers gebeur, maar die einde sal nie onmiddellik kom nie.”



^ (1 Pet. 4:7) Maar die einde van alles het naby gekom. Wees dus verstandig* en wees waaksaam* wanneer dit kom by gebede.

Of “gesond van verstand”.
Of “wakker”.







LIED 123

Lojaal onderdanig aan teokratiese orde


(1 Korintiërs 14:33)




	1. God se volk verkondig oral, wyd en syd,

nuus van Gods regering en geregtigheid.

Almal onderdanig, ord’lik en lojaal,

werk nou saam in eenheid, trou aan sy kanaal.

(REFREIN)

Ons ondersteuning van God se reëling

toon ons lojaliteit.

Hy bied bevryding, volg dus sy leiding,

dien hom tot in ewigheid.





	2. God voorsien sy gees en sy getroue kneg;

so ontvang ons leiding op ons Christenweg.

Ons wil altyd vasstaan en ons God behaag,

en as ons lojaal bly, sal ons daarin slaag!

(REFREIN)

Ons ondersteuning van God se reëling

toon ons lojaliteit.

Hy bied bevryding, volg dus sy leiding,

dien hom tot in ewigheid.













(Sien ook Luk. 12:42; Heb. 13:​7, 17.)







^ (1 Kor. 14:33) Want God is nie ’n God van wanorde nie, maar van vrede. Soos in al die gemeentes van die heiliges:



^ (Luk. 12:42) En die Here het gesê: “Wie is werklik die getroue bestuurder,* die verstandige,* wat sy meester oor sy huisknegte* sal aanstel om altyd vir hulle hulle deel van die voedsel op die regte tyd te gee?

Of “huisbestuurder”.
Of “die wyse”.
Of “bediendes”.


^ (Heb. 13:7) Hou dié in gedagte wat die leiding onder julle neem, wat oor die woord van God met julle gepraat het. Kyk noukeurig na die uiteinde van hulle gedrag, en volg hulle geloof na.



^ (Heb. 13:17) Wees gehoorsaam aan dié wat die leiding onder julle neem en wees onderdanig, want hulle waak oor julle en sal daarvoor aanspreeklik gehou word. As julle dit doen, sal hulle hulle werk met vreugde kan doen sonder om te sug, want anders sal dit vir julle skadelik wees.








LIED 124

Bly lojaal


(Psalm 18:25)




	1. Bly lojaal aan God ons Vader,

wees standvastig en getrou.

As sy knegte, toegewydes,

wil ons sy gebooie hou.

God se raad is tot ons beswil,

en ons sal nie daarteen stry.

Hy’s lojaal en ons vertrou hom;

ons sal altyd by hom bly.



	2. Bly lojaal aan broers en susters,

staan hul deur beproewings by.

Altyd sorgsaam en goedhartig 

sal ons teenoor hulle bly.

Uit die hart sal ons respek toon

en ons broers en susters eer.

Dit is liefde wat ons saambind,

wat ons so laat reageer.



	3. Bly lojaal aan hulle leiding

wanneer herders oor ons waak.

Hulle raad strek ons tot voordeel;

mag dit steeds ons harte raak.

Dan sal God se ryke seën

op ons rus en krag voorsien.

O Jehovah, as lojales

wil ons u vir ewig dien.











(Sien ook Ps. 149:1; 1 Tim. 2:8; Heb. 13:17.)







^ (Ps. 18:25) Aan iemand wat lojaal is, is u lojaal. Aan iemand wat getrou* is, is u getrou.*

Of “onberispelik”.
Of “onberispelik”.


^ (Ps. 149:1) Loof Jah!* Sing vir Jehovah ’n nuwe lied. Prys hom in die gemeente van die lojales.

Of “Halleluja!” “Jah” is ’n verkorte vorm van die naam Jehovah.


^ (1 Tim. 2:8) Daarom wil ek hê dat die mans op elke plek moet aanhou bid en lojaal hulle hande moet oplig, sonder om kwaad te word en te stry.



^ (Heb. 13:17) Wees gehoorsaam aan dié wat die leiding onder julle neem en wees onderdanig, want hulle waak oor julle en sal daarvoor aanspreeklik gehou word. As julle dit doen, sal hulle hulle werk met vreugde kan doen sonder om te sug, want anders sal dit vir julle skadelik wees.

‘Gelukkig is dié wat genade toon!’


(Matteus 5:7)




	1. Genade toon Jehovah God,

ja, dit verskaf hom groot genot.

Goedhartig bly hy op ons let,

voorsien wat elkeen nodig het.

Berouvolles hoef nie te vrees,

want God sal hul genadig wees.

Hy weet ons is van stof gemaak;

met liefde sal hy oor ons waak.



	2. As ons teen God gesondig het,

vra ons vergifnis in gebed.

Genade toon God keer op keer

aan dié wat bid soos Jesus leer:

“Vergeef die sondes wat ons pleeg,

soos ons ook ander bly vergeef.”

Geen wrok sal in ons harte wees,

maar vrede en ’n kalm gees.



	3. Geskenke aan die armes

toon ook dat ons genadig is.

Ons doen dit nie om lof te kry,

uit liefde help ons dié wat ly.

Jehovah sien ons dade raak,

en sy beloning is volmaak.

Ja, almal wat genade toon,

ervaar geluk, hul word beloon.











(Sien ook Matt. 6:2-4, 12-14.)







^ (Matt. 5:7) “Gelukkig is dié wat genadig is, want aan hulle sal genade betoon word.



^ (Matt. 6:2-4) Wanneer jy geskenke aan die armes* gee, moet jy nie ’n trompet voor jou blaas soos die skynheiliges in die sinagoges en in die strate doen nie. Hulle doen dit sodat hulle deur mense geëer kan word. Ek verseker julle: Hulle het reeds hulle volle beloning ontvang. 3 Maar wanneer jy geskenke vir die armes gee, moet jy nie jou linkerhand laat weet wat jou regterhand doen nie, 4 sodat jou geskenke wat jy vir die armes gee, in die geheim kan wees. Dan sal jou Vader wat in die geheim toekyk, jou beloon.

Of “genadegawes”.


^ (Matt. 6:12-14) en vergewe ons ons sondes,* soos ons ook die mense vergewe het wat teen ons gesondig het.* 13 En moet ons nie in versoeking bring nie, maar verlos* ons van die Duiwel.’* 14 “Want as julle mense vir hulle oortredings vergewe, sal julle hemelse Vader julle ook vergewe,

Lett. “skulde”.
Lett. “ons skuldenaars vergewe het”.
Of “red”.
Lett. “die Bose”.







LIED 126

Staan vas, word sterk, bly waaksaam


(1 Korintiërs 16:13)




	1. Staan nou vas, word sterk, bly waaksaam,

moenie voor die vyand swig.

Wees nou moedig, ja, wees dapper,

want oorwinning is in sig.

Ons sal doen wat Christus van ons vra,

elke opdrag kom ons stipt’lik na.

(REFREIN)

Staan dan vas, word sterk en bly waaksaam!

Ja, volhard tot aan die end!





	2. Staan nou vas en bly steeds waaksaam,

wees gereed om ag te gee.

Volg ons Heer se wyse leiding;

deur sy slaaf rig hy ons treë.

Luister ook na raad van herders wat

ons beskerm op ons lewenspad.

(REFREIN)

Staan dan vas, word sterk en bly waaksaam!

Ja, volhard tot aan die end!





	3. Staan nou vas en bly verenig;

maak die goeie nuus bekend.

Daar is dié wat ons sal teëstaan,

maar ons preek tot aan die end.

Sing tot lof van God; verkondig bly:

God se oordeelsdag is nou naby!

(REFREIN)

Staan dan vas, word sterk en bly waaksaam!

Ja, volhard tot aan die end!













(Sien ook Matt. 24:13; Heb. 13:7, 17; 1 Pet. 5:8.)







^ (1 Kor. 16:13) Bly wakker, staan vas in die geloof, wees moedig,* word sterk.

Of “gedra julle soos manne”.


^ (Matt. 24:13) Maar die een wat tot die einde toe volhard, sal gered word.



^ (Heb. 13:7) Hou dié in gedagte wat die leiding onder julle neem, wat oor die woord van God met julle gepraat het. Kyk noukeurig na die uiteinde van hulle gedrag, en volg hulle geloof na.



^ (Heb. 13:17) Wees gehoorsaam aan dié wat die leiding onder julle neem en wees onderdanig, want hulle waak oor julle en sal daarvoor aanspreeklik gehou word. As julle dit doen, sal hulle hulle werk met vreugde kan doen sonder om te sug, want anders sal dit vir julle skadelik wees.



^ (1 Pet. 5:8) Bly helder van verstand, bly wakker! Julle teenstander, die Duiwel, loop rond soos ’n brullende leeu, op soek na iemand om te verslind.








LIED 127

Die soort mens wat ek moet wees


(2 Petrus 3:11)




	1. Hoe kan ek vergoed, Heer, wat kan ek u bied

vir u goeie gawes wat ek daagliks geniet?

U Woord is ’n spieël — ek kan diep in my hart sien,

want dit openbaar of ek u nog getrou dien.

(OORGANG)

Ek bly toegewyd en lojaal aan u, Heer;

dis nie net ’n plig nie; dit is wat ek begeer.

Heelhartige diens is ’n voorreg vir my;

ek skaar my by dié wat u hart verbly.

Help my onderskei, Heer, met hulp van u gees,

juis watter soort mens u graag wil hê ek moet wees.

Aan knegte lojaal sal u altyd lojaal bly.

Mag elke besluit wat ek neem, tot u guns lei.













(Sien ook Ps. 18:25; 116:12; Spr. 11:20.)







^ (2 Pet. 3:11) Aangesien al hierdie dinge so sal verdwyn, moet julle dink aan watter soort mense julle behoort te wees. Julle gedrag moet heilig wees en julle moet dade van toegewydheid aan God verrig,



^ (Ps. 18:25) Aan iemand wat lojaal is, is u lojaal. Aan iemand wat getrou* is, is u getrou.*

Of “onberispelik”.
Of “onberispelik”.


^ (Ps. 116:12) Waarmee sal ek Jehovah terugbetaal vir al die goeie dinge wat hy vir my gedoen het?



^ (Spr. 11:20) Dié wat ’n slegte hart het, is vir Jehovah afskuwelik, maar dié wat ’n rein lewe lei, gee hom vreugde.

Volhard tot die einde toe


(Matteus 24:13)




	1. Wat God ons in sy Woord beloof

en wat geloof help bou,

het ons leer ken en liefgekry;

ons weet ons kan dit vertrou.

Standvastig en met sterk geloof

hou ons God se dag voor oë.

As toetse jou geloof beproef,

volhard dan met krag van bo.



	2. Bewaar jou eerste liefde tog;

want jy kan dit verloor.

Selfs as beproewings oor jou kom,

moet jy nie bang wees daarvoor.

Voor watter toets jy ook al staan,

moenie twyfel, moenie vrees.

Jehovah sal die uitkoms bied;

ons God sal ons skuiling wees.



	3. Dié wat tot aan die end volhard,

sal redding dan verkry.

Hul name staan in God se boek,

vir ewig kan dit daar bly.

Volharding moet jou strewe wees;

dit sal jou volkome maak.

So sal jy God se hart verbly

en self ware vreugde smaak.











(Sien ook Heb. 6:19; Jak. 1:4; 2 Pet. 3:12; Op. 2:4.)







^ (Matt. 24:13) Maar die een wat tot die einde toe volhard, sal gered word.



^ (Heb. 6:19) Ons het hierdie hoop as ’n anker vir die siel.* Dit is seker en vas en lei ons verby die gordyn,*

Of “ons lewens”.
Of “voorhangsel”.


^ (Jak. 1:4) Maar laat die volharding sy werk voltooi, sodat julle volkome en in alle opsigte sonder gebrek kan wees en in niks te kort skiet nie.



^ (2 Pet. 3:12) terwyl julle wag vir die teenwoordigheid van die dag van Jehovah* en dit goed in gedagte hou.* In hierdie dag sal die hemele deur vlamme vernietig word en sal die elemente in die intense hitte smelt!

Sien Aanh. A5.
Of “en ’n sterk begeerte daarvoor het”. Lett. “dit bespoedig”.


^ (Op. 2:4) Maar ek het dít teen jou: Jy het die liefde verloor wat jy eers gehad het.

Ons sal volhard


(Matteus 24:13)




	1. Hoe kan ons volhard

en net soos Jesus moedig bly?

Volg sy voorbeeld na,

hy het hom in sy hoop verbly.

Sy toekoms was seker,

niks kon hom onderkry.

(REFREIN)

Volharding is noodsaaklik.

Geloof moet ons behou.

Al weet ons dis nie maklik,

volhard ons tot die einde toe getrou.





	2. Met verloop van tyd

sal ons dalk pyn en angs ervaar.

Beter tye kom, 

al kry ons nou dalk baie swaar.

Geen lyding, geen trane —

sien jy jouself al daar?

(REFREIN)

Volharding is noodsaaklik.

Geloof moet ons behou.

Al weet ons dis nie maklik,

volhard ons tot die einde toe getrou.





	3. Ons dien God getrou,

ja, sonder twyfel, sonder vrees.

Ons hou goeie moed,

sy dag sal binnekort hier wees.

Ons sal dus volhard met

’n positiewe gees.

(REFREIN)

Volharding is noodsaaklik.

Geloof moet ons behou.

Al weet ons dis nie maklik,

volhard ons tot die einde toe getrou.













(Sien ook Hand. 20:19, 20; Jak. 1:12; 1 Pet. 4:12-14.)







^ (Matt. 24:13) Maar die een wat tot die einde toe volhard, sal gered word.



^ (Hand. 20:19, 20) hoe ek die Here as ’n slaaf gedien het met alle nederigheid en met trane en hoe ek gely het as gevolg van die Jode se planne om my dood te maak, 20 terwyl ek nie gehuiwer het om julle alles te vertel wat voordelig is en julle in die openbaar en van huis tot huis te leer nie.



^ (Jak. 1:12) Gelukkig is die mens wat volhard in moeilike tye, want wanneer hy goedgekeur is, sal hy die kroon van die lewe ontvang, wat Jehovah* belowe het aan dié wat Hom altyd liefhet.

Sien Aanh. A5.


^ (1 Pet. 4:12-14) Geliefdes, moenie verbaas wees oor die swaar tye* wat julle deurmaak asof iets vreemds met julle gebeur nie. 13 Wees eerder bly omdat julle vir dieselfde redes ly as wat die Christus gely het, sodat julle ook bly kan wees en kan oorloop van vreugde wanneer sy heerlikheid geopenbaar word. 14 As julle vir die naam van Christus beledig* word, is julle gelukkig, want dit beteken dat julle die gees van heerlikheid, ja, die gees van God, het.

Of “vurige beproewinge”.
Of “bespot”.

Wees vergewensgesind


(Psalm 86:5)




	1. God het uit sy liefde 

deur sy Seun die weg gebaan

om ons sondes te vergewe;

selfs die dood sal nie bestaan.

En as ons opreg berou toon, 

kan ons sy vergifnis vra.

Op die grondslag van die losprys

sal sy Seun ons sondes dra.



	2. Ons ontvang vergifnis

as ons ander ook verskoon

en hul vrylik bly vergewe,

empatie en liefde toon.

Wees met almal net verdraagsaam

en behandel niemand sleg.

Toon respek vir broers en susters,

dis die liefdevolle weg.



	3. As ons foute oorsien,

vind ons almal daarby baat,

want ons sal nie wrokke

koester of verbitter word deur haat.

Ons is kinders van Jehovah,

wat aan almal liefde toon.

Ons vergeef mekaar dus vrylik;

so volg ons God se patroon.











(Sien ook Matt. 6:12; Ef. 4:32; Kol. 3:13.)







^ (Ps. 86:5) Want u, o Jehovah, is goed en vergewe vryelik. U is vol lojale liefde vir almal wat u aanroep.



^ (Matt. 6:12) en vergewe ons ons sondes,* soos ons ook die mense vergewe het wat teen ons gesondig het.*

Lett. “skulde”.
Lett. “ons skuldenaars vergewe het”.


^ (Ef. 4:32) Maar wees goed vir mekaar, betoon intense medelye,* en vergewe mekaar vryelik net soos God julle ook deur Christus vryelik vergewe het.

Sien Woordelys.


^ (Kol. 3:13) Hou aan om mekaar te verdra en mekaar vryelik te vergewe, selfs al het iemand ’n rede om oor iemand anders te kla. Net soos Jehovah* julle vryelik vergewe het, so moet julle ook vergewe.

Sien Aanh. A5.

‘Wat God saamgevoeg het’


(Matteus 19:5, 6)




	1. In liefde word geknoop

’n sterk driedubbel’ koord.

Voor God en voor getuies

gee hul mekaar hul woord.

(REFREIN 1)

Hy sweer hier voor Jehovah

om vir haar lief te bly.

‘Wat God dan saamgevoeg het,

mag geen mens ooit weer skei.’





	2. Hul studie van Gods Woord

het hul sy wil geleer.

En nou wil hul tesame

sy grote naam vereer.

(REFREIN 2)

Sy sweer ook voor Jehovah

om vir hom lief te bly.

‘Wat God dan saamgevoeg het,

mag geen mens ooit weer skei.’













(Sien ook Gen. 2:24; Pred. 4:12; Ef. 5:22-33.)







^ (Matt. 19:5, 6) Hy het gesê: ‘Daarom sal ’n man sy pa en sy ma verlaat en sy vrou aankleef, en die twee sal een vlees wees.’ 6 Hulle is dus nie meer twee nie, maar een vlees. Wat God dan onder een juk saamgevoeg het, mag geen mens skei nie.”



^ (Gen. 2:24) Daarom sal ’n man sy pa en sy ma verlaat, en hy sal sy vrou aankleef,* en hulle sal een vlees word.

Of “hy sal by sy vrou bly”.


^ (Pred. 4:12) En iemand kan maklik die oorhand kry oor ’n persoon wat alleen is, maar twee saam kan teen hom staande bly. En ’n driedubbele tou kan nie maklik gebreek word nie.

Nou is ons een


(Genesis 2:23, 24)




	1. Hier’s eindelik been van my been,

vlees van my vlees; ek’s nie meer alleen.

God het my bede verhoor

en my met ’n maat geseën.

Nou is ons een; dis die begin,

ons lewe saam kan seëninge bring.

As man en vrou nou tesame,

word ons ook ’n gesin.

Elke dag dien ons ons God getrou.

En soos hy ons leer,

betoon ons liefde so teer.

Ons het beloof, mag dit so wees,

van nou af aan is ons twee een vlees.

Mag ons Jehovah verheerlik;

vir altyd bly ek lief vir jou.











(Sien ook Gen. 29:18; Pred. 4:9, 10; 1 Kor. 13:8.)







^ (Gen. 2:23, 24) Toe het die man gesê: “Dit is uiteindelik been van my gebeente en vlees van my vlees. Sy sal ‘vrou’* genoem word, want sy is uit die man geneem.” 24 Daarom sal ’n man sy pa en sy ma verlaat, en hy sal sy vrou aankleef,* en hulle sal een vlees word.

Lett. “mannin”.
Of “hy sal by sy vrou bly”.


^ (Gen. 29:18) Jakob het verlief geraak op Ragel, en daarom het hy gesê: “Ek is bereid om sewe jaar lank vir u te werk vir u jongste dogter, Ragel.”



^ (Pred. 4:9, 10) Twee is beter as een, want hulle het ’n goeie beloning vir hulle harde werk. 10 Want as een van hulle val, kan die ander sy maat ophelp. Maar wat sal gebeur met die een wat val as hy niemand het om hom op te help nie?



^ (1 Kor. 13:8) Liefde faal* nooit nie. Maar as daar gawes van profesie is, sal hulle verwyder word. As daar tale* is, sal hulle ophou. As daar kennis is, sal dit verdwyn.

Of “vergaan”.
D.w.s. om wonderdadig in ander tale te praat.

Aanbid Jehovah in jou jeug


(Prediker 12:1)




	1. Ons is as jongmense kosbaar vir God,

want met ons jeug dien ons hom met genot.

Liefde en seëninge kry ons van hom.

Hy ondersteun ons, ons weet hy gee om.



	2. Ons sal ons ouers ons lewe lank eer,

want dit bewys dat ons hulle waardeer.

By ander mense maak dit ons geliefd.

Vriendskap met God sal ons dan ook geniet.



	3. Mag ons as jonges ons Skepper onthou,

liefde vir God en die waarheid opbou.

Ons doen ons bes en maak God se hart bly.

Geen beter Vriend sal ’n mens ooit kan kry.











(Sien ook Ps. 71:17; Klaagl. 3:27; Ef. 6:1-3.)







^ (Pred. 12:1) Dink aan jou Groot Skepper terwyl jy jonk is, voordat die moeilike dae kom en die jare aanbreek wanneer jy sal sê: “Ek geniet dit nie meer nie”;



^ (Ps. 71:17) O God, u het my van jongs af geleer, en tot nou toe bly ek u wonderlike werke verkondig.



^ (Klaagl. 3:27) Dit is goed vir ’n man om die juk in sy jeug te dra.



^ (Ef. 6:1-3) Kinders, wees gehoorsaam aan julle ouers in eenheid met die Here, want dit is regverdig. 2 “Eer* jou pa en jou ma” is die eerste gebod met ’n belofte: 3 “Sodat dit met jou goed kan gaan* en jy lank op die aarde kan bly.”

Of “Respekteer”.
Of “Sodat jy suksesvol kan wees”.

Kinders is ’n erfdeel van God


(Psalm 127:3-5)




	1. Met ’n kindjie in die arms

staan die ouers voor ’n uitdaging groot.

Hul het ’n erfdeel van Jehovah,

wat nie aan hul alleen behoort.

Jehovah gee aan almal lewe,

en liefdevol is hy in al sy weë.

Aan ouers bied hy goeie leiding,

wat hul die nodige wysheid gee.

(REFREIN)

Dit is ’n skat wat jy ontvang het,

’n kosbaar erfdeel van ons Heer.

Geen groter guns kan jy bewys nie

as om jou kind van God te leer.





	2. Elke woord wat God beveel het —

gee in alles wat jy doen, daarop ag.

Jy moet dit by jou kinders inskerp;

dit is wat God van jou verwag.

Praat daaroor wanneer jy op pad is,

wanneer jy opstaan, wanneer jy gaan lê.

Mag hul onthou in later jare,

mag hul getrou bly aan wat God sê.

(REFREIN)

Dit is ’n skat wat jy ontvang het,

’n kosbaar erfdeel van ons Heer.

Geen groter guns kan jy bewys nie

as om jou kind van God te leer.













(Sien ook Deut. 6:6, 7; Ef. 6:4; 1 Tim. 4:16.)







^ (Ps. 127:3-5) Kyk! Seuns* is ’n erfdeel van Jehovah, en die vrug van die baarmoeder is ’n beloning.  4 Soos pyle in die hand van ’n sterk man, so is die seuns wat gebore is in jou jeug.  5 Gelukkig is die man wat sy pylkoker met hulle vul. Hulle sal nie verneder word nie, want hulle sal met vyande in die stadspoort praat.

Of “Kinders”.


^ (Deut. 6:6, 7) Hierdie woorde wat ek jou vandag beveel, moet in jou hart wees, 7 en jy moet dit vir jou kinders herhaal* en daaroor praat wanneer jy in jou huis sit en wanneer jy op die pad loop en wanneer jy gaan lê en wanneer jy opstaan.

Of “by jou kinders inskerp; op jou kinders se hart graveer”.


^ (Ef. 6:4) En pa’s, moenie julle kinders irriteer nie, maar hou aan om hulle in die dissipline en riglyne* van Jehovah* op te voed.

Of “onderrigting; leiding”.
Sien Aanh. A5.


^ (1 Tim. 4:16) Skenk voortdurend aandag aan jouself en aan jou onderrigting. Hou aan om hierdie dinge te doen, want so sal jy jouself red en dié wat na jou luister.

God se liefdevolle versoek: “Wees wys, my seun”


(Spreuke 27:11)




	1. Jong man, jonge dogter,

gee nou aan my jou hart

dat ek hom kan antwoord

wat my voortdurend tart.

Jou jeug, jou getrouheid, 

hoe jy jou lewe lei,

dit wys vir die wêreld

jy lewe net vir my.

(REFREIN)

Dierbare seun en liewe dogter,

wees wys, dit maak my hart so bly.

Jy dien my uit jou eie keuse,

heelhartig bring jy lof aan my.





	2. Geniet nou jou jonkheid,

maar smee met my ’n band,

en as jy sou struikel,

neem ek jou by die hand.

As mense jou seermaak,

al is hul dislojaal,

het jy die vertroue:

My liefde sal nooit faal.

(REFREIN)

Dierbare seun en liewe dogter,

wees wys, dit maak my hart so bly.

Jy dien my uit jou eie keuse,

heelhartig bring jy lof aan my.













(Sien ook Deut. 6:5; Pred. 11:9; Jes. 41:13.)







^ (Spr. 27:11) Wees wys, my seun, en maak my hart bly, sodat ek hom wat my uittart, ’n antwoord kan gee.



^ (Deut. 6:5) Jy moet Jehovah jou God liefhê met jou hele hart en jou hele siel* en al jou krag.*

Sien Woordelys.
Of “lewenskrag; middele”.


^ (Pred. 11:9) Geniet jou jeug, jong man, en laat jou hart bly wees terwyl jy jonk is. Doen wat jy graag wil doen* en gaan waar jou oë jou lei, maar weet dat die ware God jou vir al hierdie dinge verantwoordelik sal hou.*

Of “Volg die weë van jou hart”.
Of “op grond van al hierdie dinge sal oordeel”.


^ (Jes. 41:13) Want ek, Jehovah jou God, gryp jou regterhand vas. Ek is die Een wat vir jou sê: ‘Moenie bang wees nie. Ek sal jou help.’

“’n Volmaakte beloning” van Jehovah


(Rut 2:​12)




	1. Ons God is getrou teenoor dié wat hom dien;

hy sien hul heelhartigheid raak.

Hy weet dat hul weens hulle liefde vir hom

soms baie opoff’rings moet maak.

Het jy huis of ouers of vriende verlaat?

God weet hoe jy voel; hy gee om.

Hy seën jou nou ryklik met susters en broers

en ewige lewe wat kom.

(REFREIN)

Mag Jehovah jou goeie werke seën,

jou ’n volmaakte, ryk beloning gee.

Mag hy jou skuilplek en toevlug wees.

Ons God is betroubaar; lojaal is sy weë.





	2. Soms voel dit of sorge te veel vir ons raak,

die las voel vir ons net te swaar.

Ons krag word so min en probleme net meer,

en daagliks is nog sorge daar.

Die God wat vertroos, weet presies hoe jy voel,

hy luister na elke gebed.

Sy Woord en sy gees asook vriende getrou

gee troos wat jy so nodig het.

(REFREIN)

Mag Jehovah jou goeie werke seën,

jou ’n volmaakte, ryk beloning gee.

Mag hy jou skuilplek en toevlug wees.

Ons God is betroubaar; lojaal is sy weë.













(Sien ook Rigt. 11:38-40; Jes. 41:10.)







^ (Rut 2:12) Mag Jehovah jou beloon vir wat jy gedoen het, en mag daar vir jou ’n volmaakte beloning* wees van Jehovah, die God van Israel, onder wie se vlerke jy beskerming kom soek het.”

Lett. “volle loon”.


^ (Rigt. 11:38-40) Toe het hy gesê: “Gaan!” En hy het haar vir twee maande weggestuur, en sy het saam met haar vriendinne na die berge gegaan om te gaan treur omdat sy nooit sou trou nie. 39 Toe sy twee maande later na haar pa toe teruggekeer het, het hy sy gelofte in verband met haar nagekom. Sy het nooit seksuele omgang met ’n man gehad nie. En dit het ’n gewoonte* in Israel geword 40 vir die jong vroue van Israel om elke jaar, vier dae in die jaar, na die dogter van Jefta, die Gileadiet, te gaan om haar te prys.

Of “voorskrif”.


^ (Jes. 41:10) Moenie bang wees nie, want ek is met jou. Moenie angstig wees nie, want ek is jou God. Ek sal jou versterk, ja, ek sal jou help. Ek sal jou stewig vashou met my regterhand van regverdigheid.’

Getroue vroue, Christensusters


(Romeine 16:2)




	1. Sara, Maria, Ester, Rut en ander —

dié vroue was vir hul mans ’n steunpilaar.

Vrees vir Jehovah het hul geopenbaar.

Hierdie goeie vroue ken ons al by naam.

God se Woord vertel ons ook van ander —

noem nie hulle name, maar hul was ook bekwaam.



	2. Goedheid, getrouheid, moed, geloof en liefde —

dis eienskappe wat God se hart verbly.

Al hierdie vroue is daardeur onderskei.

Uit hul goeie voorbeeld kan ons almal leer.

Christensusters, volg in hulle spore,

jul getroue voorbeeld — dit word opreg waardeer.



	3. Ma’s en ook dogters, weduwees, jul almal,

dien God gewillig en dra jul deel graag by.

Ned’rig, beskeie probeer jul altyd bly.

Weet dat God jul goedkeur; nooit hoef jul te vrees.

Christensusters, steun net op Jehovah,

bly by sy beginsels, dan sal hy met jul wees.











(Sien ook Fil. 4:3; 1 Tim. 2:9, 10; 1 Pet. 3:4, 5.)







^ (Rom. 16:2) Verwelkom haar in die Here op ’n manier wat die heiliges waardig is, en help haar met enigiets wat sy nodig het, want sy het baie broers en susters bygestaan, en ook vir my.



^ (Fil. 4:3) Ja, ek vra jou ook, as ’n ware medewerker, om hierdie vrouens by te staan. Hulle het hard saam met my gewerk vir die goeie nuus, net soos Klemens en die res van my medewerkers, wie se name in die boek van die lewe is.



^ (1 Tim. 2:9, 10) Net so moet die vrouens gepaste* klere dra en hulle versier met beskeidenheid en gesonde verstand,* nie met hare wat kunstig gevleg is en goud of pêrels of baie duur klere nie, 10 maar op ’n manier wat gepas is vir vrouens wat sê dat hulle aan God toegewyd is, naamlik deur goeie werke.

Of “ordentlike”.
Of “goeie oordeel; verstandigheid”.


^ (1 Pet. 3:4, 5) maar die innerlike,* die blywende prag van die stille en sagmoedige gees wat baie waardevol is in die oë van God. 5 Want dit is hoe die heilige vrouens wat op God gehoop het, hulle destyds versier het, en hulle was onderdanig aan hulle mans.

Lett. “die geheime persoon van die hart”.

Grysheid is ’n kroon


(Spreuke 16:31)




	1. Van ons broers en susters is

nou alreeds bejaard.

Hulle jeug is lank verby,

maar hul bly volhard.

Swakheid haal hul almal in;

baie is alleen.

Vader, gee hul sterk geloof

en u ryke seën.

(REFREIN)

Vader, u vergeet nie

hulle lewensbaan.

Gee hul u versek’ring:

“Mooi so, welgedaan!”





	2. Grysheid is ’n kroon van prag;

dis hoe God dit sien.

Hy sal gryses nooit verlaat

wat getrou bly dien.

Ander moet ook nooit vergeet,

hul was jonk gewees.

Hulle het hul bes gedoen,

ywerig van gees.

(REFREIN)

Vader, u vergeet nie

hulle lewensbaan.

Gee hul u versek’ring:

“Mooi so, welgedaan!”













(Sien ook Ps. 71:9, 18; Spr. 20:29; Matt. 25:21, 23; Luk. 22:28; 1 Tim. 5:1.)







^ (Spr. 16:31) Grys hare is ’n pragtige kroon* wanneer dit op die weg van regverdigheid gevind word.

Of “’n kroon van eer”.


^ (Ps. 71:9) Moenie my verstoot op my oudag nie. Moenie my verlaat wanneer ek nie meer krag het nie.



^ (Ps. 71:18) Selfs wanneer ek oud en grys is, o God, moet u my nie verlaat nie. Laat ek die volgende geslag van u krag* vertel, en laat ek almal wat nog moet kom, van u mag vertel.

Lett. “arm”.


^ (Spr. 20:29) Die prag van jong manne is hulle krag, en die versiering van ou manne is hulle grys hare.



^ (Matt. 25:21) Sy meester het vir hom gesê: ‘Mooi so, goeie en getroue slaaf! Jy was getrou oor ’n paar dinge. Ek sal jou oor baie dinge aanstel. Wees bly saam met jou meester.’



^ (Matt. 25:23) Sy meester het vir hom gesê: ‘Mooi so, goeie en getroue slaaf! Jy was getrou oor ’n paar dinge. Ek sal jou oor baie dinge aanstel. Wees bly saam met jou meester.’



^ (Luk. 22:28) “Julle het egter in al my moeilike tye by my gebly.



^ (1 Tim. 5:1) Moenie ’n ouer man skerp kritiseer nie. Gee hom eerder raad asof hy jou pa is. Behandel jonger mans soos broers,

Sien jouself wanneer alles nuut is


(Openbaring 21:​1-5)




	1. Sien jy jouself, en sien jy my,

saam in ’n wêreld waar niemand meer ly?

Stel jou net voor hoe dit sal wees

om nooit te treur en om nooit te vrees.

Geen slegte mens word daar gesien,

geen mens wat weier om God te dien.

Dan is dit die tyd vir ’n nuwe begin.

O, hoor net die lied

van die hele mens’gesin:

(REFREIN)

“Ons dank u, ons God, en loof u groot mag.

U maak als nuut deur u Seun se gesag.

Die vreugde in ons hart laat ons juig, laat ons sing;

’n lied waarin ons al die lof aan u wil bring.”





	2. Ja, sien jouself, en ook vir my,

in daardie wêreld van sonde bevry.

Niks wat ons sien, niks wat gebeur,

sal ons laat skrik of ons rus versteur.

Nou word vervul ons grootste wens:

Ons God, Jehovah, woon by die mens.

Daarby wek hy selfs dié wat slaap in die dood;

dan sing ons tesaam,

en ons loof sy liefde groot:

(REFREIN)

“Ons dank u, ons God, en loof u groot mag.

U maak als nuut deur u Seun se gesag.

Die vreugde in ons hart laat ons juig, laat ons sing;

’n lied waarin ons al die lof aan u wil bring.”













(Sien ook Ps. 37:10, 11; Jes. 65:17; Joh. 5:​28; 2 Pet. 3:​13.)







^ (Op. 21:1-5) En ek het ’n nuwe hemel en ’n nuwe aarde gesien, want die vorige hemel en die vorige aarde was nie meer daar nie, en die see was ook nie meer daar nie. 2 Ek het ook die heilige stad, Nuwe Jerusalem, van God af uit die hemel sien neerdaal. Die stad was gereed soos ’n bruid wat vir haar man versier is. 3 Toe het ek ’n harde stem van die troon af hoor sê: “Kyk! Die tent van God is by die mensdom, en hy sal by hulle woon, en hulle sal sy volk wees. En God self sal by hulle wees. 4 En God sal elke traan van hulle oë afvee, en die dood sal nie meer daar wees nie. Daar sal geen getreur, geen gehuil en geen pyn meer wees nie. Die vorige dinge is verby.” 5 Die Een wat op die troon sit, het gesê: “Kyk! Ek maak alles nuut.” Hy het ook gesê: “Skryf, want hierdie woorde is betroubaar en waar.”



^ (Ps. 37:10, 11) Nog net ’n klein rukkie en die goddeloses sal nie meer bestaan nie. Jy sal kyk na die plek waar hulle was, en hulle sal nie daar wees nie. 11 Maar die nederiges sal die aarde besit, en hulle sal groot vreugde vind in die oorvloed van vrede.



^ (Jes. 65:17) Want kyk, ek skep nuwe hemele en ’n nuwe aarde, en daar sal nie aan die vorige dinge gedink word* nie, en dit sal ook nie in die hart opkom nie.

Of “en die vorige dinge sal nie onthou word”.


^ (Joh. 5:28) Moenie hieroor verbaas wees nie, want die uur kom waarin almal wat in die gedenkgrafte* is, sy stem sal hoor

Sien Woordelys.


^ (2 Pet. 3:13) Maar daar is nuwe hemele en ’n nuwe aarde waarna ons volgens sy belofte uitsien, en regverdigheid sal daarin woon.








LIED 140

Eindelik kan ons vir ewig leef!


(Johannes 3:​16)




	1. Sien met jou oë van geloof

volke eensgesind saamwoon.

Pyn is nie meer. God regeer!

Vrede heers wêreldwyd.

(REFREIN)

Sing vrolik en wees bly!

Nooit weer hoef ons te ly.

Ware geluk —

eindelik kan ons vir ewig leef!





	2. Kan jy glo? Almal is jonk;

nou dien almal Jehovah.

Almal is bly. Niemand ly.

Trane is afgevee.

(REFREIN)

Sing vrolik en wees bly!

Nooit weer hoef ons te ly.

Ware geluk —

eindelik kan ons vir ewig leef!





	3. Almal in dié paradys

sing tot eer van Jehovah.

Met al ons mag, elke dag,

sal ons Jehovah loof.

(REFREIN)

Sing vrolik en wees bly!

Nooit weer hoef ons te ly.

Ware geluk —

eindelik kan ons vir ewig leef!













(Sien ook Job 33:25; Ps. 72:7; Op. 21:4.)







^ (Joh. 3:16) “Want God het die wêreld so liefgehad dat hy sy eniggebore Seun* gegee het, sodat elkeen wat geloof in hom beoefen, nie vernietig sal word nie, maar die ewige lewe kan hê.

Of “die enigste Seun wat direk deur God gemaak is”.


^ (Job 33:25) Laat sy liggaam gesonder* word as toe hy jonk was. Laat hy die krag terugkry wat hy as ’n jongmens gehad het.’

Lett. “vlees frisser”.


^ (Ps. 72:7) Die regverdige sal in sy dae floreer,* en daar sal ’n oorvloed van vrede wees totdat die maan nie meer daar is nie.

Lett. “uitspruit”.


^ (Op. 21:4) En God sal elke traan van hulle oë afvee, en die dood sal nie meer daar wees nie. Daar sal geen getreur, geen gehuil en geen pyn meer wees nie. Die vorige dinge is verby.”








LIED 141

Die lewenswonderwerk


(Psalm 36:9)




	1. Elke druppel reën, elke baba klein,

elke goue sonnestraal, elk’ ster wat skyn —

alles kom van God, leer ons van sy weë,

gawes wat die Vader ons uit sy hand bly gee.

(REFREIN)

O, hoe kan ons bewys dat ons dit waardeer?

Ons moet steeds die Gewer liefhê en Hom altyd eer.

Ja, nooit kan ons verdien wat God vir ons gee nie.

Die gawe kom van God — die lewenswonderwerk.





	2. Wanneer sorge druk en geluk bederf,

sê party soos Job se vrou: ‘Vloek God en sterf.’

Dis nie ons manier; dankbaar sal ons bly,

dankbaar vir die lewe wat ons uit Gods hand kry.

(REFREIN)

O, hoe kan ons bewys dat ons dit waardeer?

Ons moet almal om ons liefhê en hul altyd eer.

Ja, nooit kan ons verdien wat God vir ons gee nie.

Die gawe kom van God — die lewenswonderwerk.













(Sien ook Job 2:9; Ps. 34:12; Pred. 8:15; Matt. 22:37-40; Rom. 6:23.)







^ (Ps. 36:9) By u is die bron van lewe. Deur u lig kan ons lig sien.



^ (Job 2:9) Uiteindelik het sy vrou vir hom gesê: “Hou jy nog steeds vas aan jou integriteit?* Vervloek God en sterf!”

Of “onkreukbaarheid”. Sien Woordelys.


^ (Ps. 34:12) Wie van julle is lief vir die lewe en wil graag baie dae hê om goeie dinge te geniet?



^ (Pred. 8:15) Daarom het ek vreugde aanbeveel, want daar is vir die mens niks beters onder die son as om te eet en te drink en vreugdevol te wees nie. Hy moet vreugdevol wees terwyl hy hard werk gedurende al die dae van sy lewe, wat die ware God hom onder die son gegee het.



^ (Matt. 22:37-40) Hy het vir hom gesê: “‘Jy moet Jehovah* jou God liefhê met jou hele hart en met jou hele siel* en met jou hele verstand.’ 38 Dit is die grootste en eerste gebod. 39 Die tweede gebod, soortgelyk hieraan, is: ‘Jy moet jou naaste liefhê soos jouself.’ 40 Die hele Wet en die boeke van die profete is op hierdie twee gebooie gebaseer.”

Sien Aanh. A5.
Sien Woordelys.


^ (Rom. 6:23) Want die betaling vir sonde is die dood, maar die gawe wat God gee, is die ewige lewe deur Christus Jesus, ons Here.








LIED 142

Ons hoop is ’n anker


(Hebreërs 6:18, 19)




	1. Duisternis heers nou al eeue lank op aarde.

Mense se strewes is net gejaag na wind.

Niks wat hul doen, is van blywende waarde.

Hul kan weens sonde geen redding vind.

(REFREIN)

Sing en wees bly: Redding is nou naby!

Gods Koninkryk sal ons van vrese bevry.

Gods wil geskied, ons sal vrede geniet;

dié hoop is ’n anker wat sekerheid bied.





	2. “Gods dag is naby!” Dit is die goeie tyding.

Nie meer sal mense vir God vra: “O, hoe lank?”

Hy bring verligting van pyn en van lyding.

Loof God, Jehovah, gee hom die dank.

(REFREIN)

Sing en wees bly: Redding is nou naby!

Gods Koninkryk sal ons van vrese bevry.

Gods wil geskied, ons sal vrede geniet;

dié hoop is ’n anker wat sekerheid bied.













(Sien ook Ps. 27:14; Pred. 1:14; Joël 2:1; Hab. 1:2, 3; Rom. 8:22.)







^ (Heb. 6:18, 19) Hierdie twee dinge is onveranderlik, en dit is onmoontlik vir God om te lieg. Deur middel daarvan kry ons wat na die skuilplek gevlug het, die kragtige aanmoediging om stewig vas te hou aan die hoop wat ons het. 19 Ons het hierdie hoop as ’n anker vir die siel.* Dit is seker en vas en lei ons verby die gordyn,*

Of “ons lewens”.
Of “voorhangsel”.


^ (Ps. 27:14) Hoop op Jehovah. Wees moedig en sterk van hart. Ja, hoop op Jehovah.



^ (Pred. 1:14) Ek het al die werke gesien wat onder die son gedoen is, en ek het gesien dat alles nutteloos is, ’n gejaag na wind.



^ (Joël 2:1) “Blaas ’n horing in Sion! Skree ’n oorlogskreet op my heilige berg. Laat al die inwoners van die land* bewe, want die dag van Jehovah kom! Dit is naby!

Of “aarde”.


^ (Hab. 1:2, 3) Hoe lank, o Jehovah, moet ek om hulp roep? Wanneer sal u luister? Hoe lank moet ek u vra om my van geweld te red? Wanneer sal u ingryp?*  3 Hoekom laat u toe dat ek oortreding sien? En hoekom laat u onderdrukking toe? Hoekom is vernietiging en geweld voor my? En hoekom is daar so baie stryery en konflik?

Of “red”.


^ (Rom. 8:22) Want ons weet dat die hele skepping tot nou toe saam kreun en in pyn is.








LIED 143

Hou aan waak, bly wakker en ywerig


(Romeine 8:​20-​25)




	1. Die God wat tydperke vasstel,

sal binnekort dinge regstel,

sy naam, Jehovah, verheerlik.

Die tekens toon dis naby.

(REFREIN)

Hou aan waak en bly wakker en yw’rig,

God gee aan ons die vooruitsig

om die beloning te kry.





	2. Die dag dat Jesus sal optree

en alle vyande wegvee,

sal kom net soos God beloof het.

Oorwinning is nou naby.

(REFREIN)

Hou aan waak en bly wakker en yw’rig,

God gee aan ons die vooruitsig

om die beloning te kry.





	3. Reeds eeue lank ly die skepping,

maar ons is seker van redding;

die dag van God kom al nader,

Jehovah sal ons bevry.

(REFREIN)

Hou aan waak en bly wakker en yw’rig,

God gee aan ons die vooruitsig

om die beloning te kry.













(Sien ook Matt. 25:13; Luk. 12:36.)







^ (Rom. 8:20-25) Want die skepping is onderwerp aan ’n nuttelose bestaan, nie uit eie wil nie, maar deur die een wat dit onderwerp het. Hy het dit gedoen op grond van die hoop 21 dat die skepping ook vrygemaak sal word van slawerny aan agteruitgang en die glorieryke vryheid van die kinders van God sal hê. 22 Want ons weet dat die hele skepping tot nou toe saam kreun en in pyn is. 23 Nie net dit nie, maar ons wat ook die eerste deel van die beloning* het, naamlik die gees, ja, ons kreun in onsself terwyl ons gretig wag om as kinders aangeneem te word, om deur middel van ’n losprys van ons liggaam bevry te word. 24 Want ons is in hierdie hoop gered, maar hoop wat gesien word, is nie hoop nie, want as iemand iets sien, hoop hy dan daarop? 25 Maar as ons hoop op wat ons nie sien nie, wag ons gretig daarop terwyl ons volhard.

Of “die eerstelinge”. Sien Woordelys.


^ (Matt. 25:13) “Hou dus aan waak, want julle weet nie wanneer daardie dag en uur sal kom nie.



^ (Luk. 12:36) en julle moet soos mense wees wat vir hulle meester wag om van die huweliksfees af terug te kom, sodat hulle dadelik vir hom kan oopmaak wanneer hy kom klop.








LIED 144

Hou jou oë op die prys!


(2 Korintiërs 4:​18)




	1. Wanneer blinde oë herstel sal wees;

en die dowe ore is genees,

wanneer kinders ook met vreugde sing

en ware vrede blydskap bring,

wanneer ons geliefdes weer sal leef

op ’n aarde waar geen dood sal wees —

(REFREIN)

Alles sal jy sien, wees nou net wys,

en hou net jou oë op die prys.





	2. Wanneer wolf en lam tesame wei,

wanneer beer en kalf in vrede bly,

sal ’n seuntjie hierdie diere lei;

hul sal nie meer die mens vermy.

Wanneer trane nie meer daar sal wees,

is ons ook ontslae van pyn en vrees —

(REFREIN)

Alles sal jy sien, wees nou net wys,

en hou net jou oë op die prys.













(Sien ook Jes. 11:6-9; 35:5-7; Joh. 11:24.)







^ (2 Kor. 4:18) Ons hou nie ons oë op die dinge wat gesien word nie, maar op die dinge wat nie gesien word nie. Want die dinge wat gesien word, is tydelik, maar die dinge wat nie gesien word nie, is ewig.



^ (Jes. 11:6-9) Die wolf sal ’n ruk by die lam wees, en die luiperd sal by die boklam gaan lê, en die kalf en die leeu* en die vetgevoerde dier sal almal saam wees,* en ’n seuntjie sal hulle lei.  7 Die koei en die beer sal saam wei, en hulle kleintjies sal bymekaar lê. Die leeu sal strooi eet soos die bul.  8 ’n Baba* sal by die lêplek van ’n kobra speel. En ’n kind* sal sy hand op die nes van ’n giftige slang sit.  9 Hulle sal niks slegs doen of enige skade aanrig op my hele heilige berg nie, want die aarde sal beslis vol wees van die kennis van Jehovah soos die waters die seebodem bedek.

Of “jong maanhaarleeu”.
Of moontlik “die kalf en die leeu sal saam wei”.
Of “Suigeling”.
Of “gespeende kind”.


^ (Jes. 35:5-7) Dan sal die oë van die blindes kan sien, en die ore van die dowes sal kan hoor.  6 Dan sal die kreupele soos ’n takbok spring, en die tong van die stomme sal van vreugde uitroep. Want waters sal in die wildernis vloei, en strome in die woestyn.  7 Die kurkdroë grond sal verander in ’n poel vol riete, en die dorre land in waterfonteine. In die plek waar jakkalse gelê het, sal daar groen gras, riete en papirusplante wees.



^ (Joh. 11:24) Marta het vir hom gesê: “Ek weet dat hy in die opstanding op die laaste dag sal opstaan.”








LIED 145

God se belofte van die Paradys


(Lukas 23:43)




	1. ’n Paradys het God belowe,

deur middel van sy Koninkryk.

Dan sal hy al ons sondes wegneem,

volmaaktheid sal die mens bereik.

(REFREIN)

Die aarde word ’n paradys.

Oë van geloof sien die bewys.

Die Christus sal dit gou vervul,

want hy doen graag sy God se wil.





	2. Dis God se wil dat Christus Jesus

die dooies dan sal laat verrys.

So word vervul sy mooi belofte

oor lewe in die Paradys.

(REFREIN)

Die aarde word ’n paradys.

Oë van geloof sien die bewys.

Die Christus sal dit gou vervul,

want hy doen graag sy God se wil.





	3. Die Paradys sal kom, dis seker,

want Jesus heers met koningsmag.

Ons dank ons God vir al sy liefde,

besing sy lof, ja, dag ná dag.

(REFREIN)

Die aarde word ’n paradys.

Oë van geloof sien die bewys.

Die Christus sal dit gou vervul,

want hy doen graag sy God se wil.













(Sien ook Matt. 5:5; 6:​10; Joh. 5:​28, 29.)







^ (Luk. 23:43) Hy het vir hom gesê: “Ek verseker jou vandag: Jy sal saam met my in die Paradys wees.”



^ (Matt. 5:5) “Gelukkig is dié wat saggeaard* is, want hulle sal die aarde ontvang.*

Of “sagmoedig”.
Lett. “beërf”.


^ (Matt. 6:10) Laat u Koninkryk kom. Laat u wil plaasvind* op die aarde, net soos in die hemel.

Of “geskied”.


^ (Joh. 5:28, 29) Moenie hieroor verbaas wees nie, want die uur kom waarin almal wat in die gedenkgrafte* is, sy stem sal hoor 29 en sal uitkom, dié wat goeie dinge gedoen het, tot ’n opstanding van die lewe, en dié wat walglike dinge gedoen het, tot ’n opstanding van oordeel.

Sien Woordelys.







LIED 146

Alles word nuut gemaak


(Openbaring 21:​1-5)




	1. Die tekens bewys Jesus heers op sy troon;

met heerlikheid is hy deur God bekroon.

Hy gooi Satan uit, maak die hemel skoon.

Die tyd kom dat God by die mensdom woon.

(REFREIN)

Wees bly! Want God is by die mens,

en hy vervul hul laaste wens.

Ja, nooit sal daar weer pyn of trane wees.

Geen dood of hartseer hoef ons nou te vrees.

Ons God maak alles nuut en wonderbaar.

Sy woord is getrou en waar.





	2. Die Nuwe Jerusalem sal ook verskyn,

die bruid van die Lam, wondermooi en rein,

versier vir haar man met juwele fyn.

Jehovah se lig sal vir haar bly skyn.

(REFREIN)

Wees bly! Want God is by die mens,

en hy vervul hul laaste wens.

Ja, nooit sal daar weer pyn of trane wees.

Geen dood of hartseer hoef ons nou te vrees.

Ons God maak alles nuut en wonderbaar.

Sy woord is getrou en waar.





	3. Die heilige stad word met vreugde verwag.

Die poorte sal oop wees, ja, dag en nag.

Die nasies sal lig kry van hierdie stad.

O knegte van God, wag op daardie dag.

(REFREIN)

Wees bly! Want God is by die mens,

en hy vervul hul laaste wens.

Ja, nooit sal daar weer pyn of trane wees.

Geen dood of hartseer hoef ons nou te vrees.

Ons God maak alles nuut en wonderbaar.

Sy woord is getrou en waar.













(Sien ook Matt. 16:3; Op. 12:​7-9; 21:23-​25.)







^ (Op. 21:1-5) En ek het ’n nuwe hemel en ’n nuwe aarde gesien, want die vorige hemel en die vorige aarde was nie meer daar nie, en die see was ook nie meer daar nie. 2 Ek het ook die heilige stad, Nuwe Jerusalem, van God af uit die hemel sien neerdaal. Die stad was gereed soos ’n bruid wat vir haar man versier is. 3 Toe het ek ’n harde stem van die troon af hoor sê: “Kyk! Die tent van God is by die mensdom, en hy sal by hulle woon, en hulle sal sy volk wees. En God self sal by hulle wees. 4 En God sal elke traan van hulle oë afvee, en die dood sal nie meer daar wees nie. Daar sal geen getreur, geen gehuil en geen pyn meer wees nie. Die vorige dinge is verby.” 5 Die Een wat op die troon sit, het gesê: “Kyk! Ek maak alles nuut.” Hy het ook gesê: “Skryf, want hierdie woorde is betroubaar en waar.”



^ (Matt. 16:3) en in die oggend: ‘Dit gaan vandag koud en reënerig wees, want die lug is vuurrooi, maar bewolk.’ Julle kan die weer voorspel deur na die lug te kyk, maar julle kan nie die tekens van die tye verstaan nie.



^ (Op. 12:7-9) En oorlog het in die hemel uitgebreek: Miʹgael* en sy engele het teen die draak geveg, en die draak en sy engele het geveg, 8 maar hulle het nie oorwin nie,* en daar was ook nie meer vir hulle plek in die hemel nie. 9 Toe is die groot draak neergegooi, die oorspronklike slang, die een wat Duiwel en Satan genoem word, wat die hele aarde mislei. Hy is na die aarde neergegooi, en sy engele is saam met hom neergegooi.

Beteken “wie is soos God?”
Of moontlik “maar dit [die draak] is oorwin”.


^ (Op. 21:23-25) En die stad het nie die son en ook nie die maan nodig om daarop te skyn nie, want die heerlikheid van God het dit verlig, en sy lamp was die Lam. 24 Die nasies sal in die stad se lig lewe, en die konings van die aarde sal hulle heerlikheid in die stad inbring. 25 Sy poorte sal gedurende die dag glad nie toegemaak word nie, want nag sal nie daar bestaan nie.








LIED 147

Die belofte van ewige lewe


(Psalm 37:29)




	1. Lewe volmaak en vir ewig,

vrede wat oral floreer —

seëninge skenk God vrygewig

aan dié wat hom vereer.

(REFREIN)

Die ewige lewe

is waarna ons strewe.

Gods Woord is betroubaar.

Dit word altyd waar.





	2. Almal geniet nou bevryding,

niks sal die rus kan bederf.

Onder Jehovah se leiding

sal ons vrede beërf.

(REFREIN)

Die ewige lewe

is waarna ons strewe.

Gods Woord is betroubaar.

Dit word altyd waar.





	3. Lewe wag ook op die dooies;

weg is ons hartseer en pyn.

God gee ons alles wat mooi is;

laat ook trane verdwyn.

(REFREIN)

Die ewige lewe

is waarna ons strewe.

Gods Woord is betroubaar.

Dit word altyd waar.













(Sien ook Jes. 25:8; Luk. 23:43; Joh. 11:25; Op. 21:4.)







^ (Ps. 37:29) Die regverdiges sal die aarde besit, en hulle sal vir ewig daarop lewe.



^ (Jes. 25:8) Hy sal die dood vir ewig wegneem, en die Soewereine Heer Jehovah sal die trane van alle gesigte afvee. Hy sal die vernedering wat sy volk verduur, van die hele aarde af wegneem, want dit is wat Jehovah gesê het.



^ (Luk. 23:43) Hy het vir hom gesê: “Ek verseker jou vandag: Jy sal saam met my in die Paradys wees.”



^ (Joh. 11:25) Jesus het vir haar gesê: “Ek is die opstanding en die lewe. Wie geloof in my beoefen, sal lewend word, selfs al sterf hy,



^ (Op. 21:4) En God sal elke traan van hulle oë afvee, en die dood sal nie meer daar wees nie. Daar sal geen getreur, geen gehuil en geen pyn meer wees nie. Die vorige dinge is verby.”








LIED 148

Jehovah bied uitkoms


(2 Samuel 22:1-8)




	1. Jehovah, u’s die God wat almal lewe gee.

U werke is so groot,

op land en in die see.

Geen god is u gelyke, hul’s kragteloos,

magteloos.

Vyande sal vergaan.

(REFREIN)

Jehovah bied uitkoms aan sy lojales.

Sy dienaars ervaar hulle Rots is altyd daar.

Toon dus moedig geloof in ons God;

praat oor sy faam.

Loof Jehovah, wat uitkoms sal bied,

en prys sy naam.





	2. Met toue van die dood om my roep ek nou uit:

“Jehovah, gee my krag,

gee moed in hierdie tyd.”

Vanuit u tempelwoning hoor u my pleit,

deurentyd:

“Red my tog, o my God.”

(REFREIN)

Jehovah bied uitkoms aan sy lojales.

Sy dienaars ervaar hulle Rots is altyd daar.

Toon dus moedig geloof in ons God;

praat oor sy faam.

Loof Jehovah, wat uitkoms sal bied,

en prys sy naam.





	3. U stem sal binnekort

vanuit die hemel dreun.

U vyande sal vrees;

u volk sal op u steun.

Wat nodig is, dit word u en toon u krag,

u groot mag.

U sal die uitkoms bied.

(REFREIN)

Jehovah bied uitkoms aan sy lojales.

Sy dienaars ervaar hulle Rots is altyd daar.

Toon dus moedig geloof in ons God;

praat oor sy faam.

Loof Jehovah, wat uitkoms sal bied,

en prys sy naam.













(Sien ook Ps. 18:​1, 2; 144:​1, 2.)







^ (2 Sam. 22:1-8) En Dawid het die woorde van hierdie lied vir Jehovah gesing op die dag toe Jehovah hom gered het uit die hand van al sy vyande en uit Saul se hand. 2 Hy het gesê: “Jehovah is my groot rots en my vesting en die Een wat my red.  3 My God is my rots, by wie ek beskerming soek, my skild en my horing* van redding,* my veilige skuilplek* en die plek waarheen ek kan vlug, my redder. U red my van geweld.  4 Ek roep Jehovah aan, wat verdien om geloof te word, en ek sal van my vyande gered word.  5 Die branders van die dood het om my gebreek. Stortvloede van nikswerd mense het my baie bang gemaak.  6 Die toue van die Graf* was om my. Ek het voor die strikke van die dood te staan gekom.  7 In my angstigheid het ek tot Jehovah geroep. Ek het tot my God bly roep. Toe het hy vanuit sy tempel my stem gehoor, en my geroep om hulp het sy ore bereik.  8 Die aarde het begin skud en bewe, en die fondamente van die hemel het gebewe en heen en weer geskud omdat hy woedend gemaak is.

Sien Woordelys.
Of “my magtige redder”.
Of “veilige hoogte”.
Of “Sjeool”. Sien Woordelys.


^ (Ps. 18:1, 2) Ek is lief vir u, o Jehovah, my sterkte.  2 Jehovah is my groot rots en my vesting en die Een wat my red. My God is my rots, by wie ek beskerming soek, my skild en my horing* van redding,* my veilige skuilplek.*

Sien Woordelys.
Of “my magtige redder”.
Of “veilige hoogte”.


^ (Ps. 144:1, 2) Mag Jehovah, my Rots, geloof word, wat my hande leer om te veg en my vingers om oorlog te maak.  2 Hy is my lojale liefde en my vesting, my veilige skuilplek* en my redder, my skild en die Een by wie ek skuiling kom vind het, die Een wat volke onder my onderwerp.

Of “veilige hoogte”.







LIED 149

’n Oorwinningslied


(Eksodus 15:1)




	1. Sing vir Jehovah. Sy naam is so groot en verhewe.

Verslaan daar in die Rooisee, lê Farao en sy leër.

Loof Jah Jehovah;

geen God kan met hom vergelyk word.

Jehovah is sy naam;

hy oorwin, ja, elke keer.

(REFREIN)

Jehovah God, almagtige Heer,

u bly dieselfde tot in ewigheid.

U wis dié uit wat u nie wil vereer,

herstel u naam se heiligheid.





	2. Konings vergader en neem stelling in teen Jehovah.

Ten spyte van hul mag

word hul naam ook gou vergeet.

By Armageddon

sal God al sy vyande oordeel.

Jehovah is sy naam —

dan sal almal dit moet weet.

(REFREIN)

Jehovah God, almagtige Heer,

u bly dieselfde tot in ewigheid.

U wis dié uit wat u nie wil vereer,

herstel u naam se heiligheid.













(Sien ook Ps. 2:2, 9; 92:8; Mal. 3:6; Op. 16:16.)







^ (Eks. 15:1) Toe het Moses en die Israeliete hierdie lied vir Jehovah gesing: “Ek wil vir Jehovah sing, want hy is hoog en verhewe. Die perd en sy ruiter het hy in die see gegooi.



^ (Ps. 2:2) Die konings van die aarde neem stelling in, en hoë amptenare span saam* soos een man teen Jehovah en teen sy gesalfde.*

Of “beraadslaag”.
Of “sy Christus”.


^ (Ps. 2:9) Jy sal hulle met ’n ystersepter breek, en jy sal hulle soos ’n kleipot stukkend slaan.”



^ (Ps. 92:8) Maar u is vir ewig hoog bo almal, o Jehovah.



^ (Mal. 3:6) “Want ek is Jehovah, en ek verander nie.* Julle is kinders van Jakob, en julle het nog nie aan julle einde gekom nie.

Of “ek het nie verander nie”.


^ (Op. 16:16) En hulle het hulle bymekaargebring by die plek wat in Hebreeus Armageddon* genoem word.

Grieks: Har Ma·ge·donʹ, van ’n Hebreeuse term wat “berg van Megiddo” beteken.







LIED 150

Soek God, van wie jou redding kom


(Sefanja 2:3)




	1. Konings kom nou byeen,

hul staan teen ons God se Seun.

Maar hul gesag en hulle mag

word binnekort weggeneem.

Ja, hulle sal vergaan,

maar Gods Koninkryk bly staan.

Die Seun vernietig sy vyande,

hul word vir ewig verslaan.

(REFREIN)

Soek God, van wie jou redding kom;

betoon geloof, vertrou op hom.

Soek regverdigheid,

en sagmoedigheid;

jou verlossing bring hy tot stand.

Dan sien jy hoe jou redding kom

deur sy sterke hand.





	2. Mense sal nou moet kies

op grond van die goeie nuus.

En elkeen moet sy keuse maak:

Dien God of ly groot verlies.

Toetse kom almal oor,

maar ons sal nie moed verloor.

Jehovah gee op lojales ag;

ons hulpgeroep sal hy hoor.

(REFREIN)

Soek God, van wie jou redding kom;

betoon geloof, vertrou op hom.

Soek regverdigheid,

en sagmoedigheid;

jou verlossing bring hy tot stand.

Dan sien jy hoe jou redding kom

deur sy sterke hand.













(Sien ook 1 Sam. 2:9; Ps. 2:2, 3, 9; Spr. 2:8; Matt. 6:33.)







^ (Sef. 2:3) soek Jehovah, alle nederiges* van die aarde, wat sy regverdige bevele* gehoorsaam. Soek regverdigheid, soek nederigheid.* Moontlik sal julle beskerming vind* op die dag van Jehovah se woede.

Of “sagmoediges”.
Lett. “sy oordeel”.
Of “sagmoedigheid”.
Of “verberg word”.


^ (1 Sam. 2:9) Hy bewaar die voetstappe van sy lojales, maar die goddeloses sal in die duisternis vernietig word, want ’n man oorwin nie deur middel van krag nie.



^ (Ps. 2:2, 3) Die konings van die aarde neem stelling in, en hoë amptenare span saam* soos een man teen Jehovah en teen sy gesalfde.*  3 Hulle sê: “Laat ons hulle kettings afruk en hulle toue van ons af weggooi!”

Of “beraadslaag”.
Of “sy Christus”.


^ (Ps. 2:9) Jy sal hulle met ’n ystersepter breek, en jy sal hulle soos ’n kleipot stukkend slaan.”



^ (Spr. 2:8) Hy waak oor die paaie van geregtigheid, en hy sal sy lojales op hulle weg beskerm.



^ (Matt. 6:33) “Hou dan aan om eers die Koninkryk en sy regverdigheid te soek, en al hierdie ander dinge sal vir julle bygevoeg word.








LIED 151

Hy sal roep


(Job 14:13-15)




	1. Net soos die mis, wat tydelik verskyn

en alte vinnig wegraak,

kan wat ons is, ons lewe, ook verdwyn,

wat droefheid sal veroorsaak.

As ’n mens sou sterf, sou hy weer kon leef?

Hoor net wat ons God beloof:

(REFREIN)

Hy sal roep; die dooies antwoord.

Hul sal t’rugkeer na die land,

want hy het ’n verlange 

na die werke van sy hand.

Ja, vertrou en moenie twyfel,

want ons God bring dit tot stand.

Ons sal vir ewig lewe

as die werke van sy hand.





	2. Vriende van God, al is hul lankal dood,

bly leef in sy herin’ring.

Dié wat nou slaap, word nie deur hom verstoot,

want hy sal hul weer t’rugbring.

Dan sal ons weer leef soos hy dit wou hê:

Ewig in die Paradys.

(REFREIN)

Hy sal roep; die dooies antwoord.

Hul sal t’rugkeer na die land,

want hy het ’n verlange 

na die werke van sy hand.

Ja, vertrou en moenie twyfel,

want ons God bring dit tot stand.

Ons sal vir ewig lewe

as die werke van sy hand.













(Sien ook Joh. 6:40; 11:11, 43; Jak. 4:14.)







^ (Job 14:13-15) Ag, as u my maar in die Graf* wou wegsteek en my daar wou hou totdat u nie meer kwaad is nie. As u maar vir my ’n tyd wou vasstel en aan my wou dink! 14 As ’n man sterf, kan hy weer lewe? Al die dae wat vir my vasgestel is,* sal ek wag, totdat my verligting kom. 15 U sal roep, en ek sal u antwoord. Na die werk van u hande sal u verlang.*

Of “Sjeool”. Sien Woordelys.
D.w.s. in die graf.
Of “vurig verlang”.


^ (Joh. 6:40) Want die wil van my Vader is dat elkeen wat die Seun erken en geloof in hom beoefen, die ewige lewe moet hê, en ek sal hom op die laaste dag opwek.”



^ (Joh. 11:11) Nadat hy hierdie dinge gesê het, het hy bygevoeg: “Laʹsarus, ons vriend, het gaan slaap, maar ek gaan soontoe om hom wakker te maak.”



^ (Joh. 11:43) Toe hy hierdie dinge gesê het, het hy met ’n harde stem uitgeroep: “Laʹsarus, kom uit!”



^ (Jak. 4:14) terwyl julle nie weet hoe julle lewe môre sal wees nie. Want julle is ’n mis wat vir ’n klein rukkie verskyn en dan verdwyn.

^ (Ps. 139:0-24) Vir die musiekleier. Van Dawid. ’n Melodie. 139 O Jehovah, u het my deursoek, en u ken my.  2 U weet wanneer ek gaan sit en wanneer ek opstaan. U ken my gedagtes van ver af.  3 U sien* my wanneer ek op reis is en wanneer ek gaan lê. U is bekend met al my weë.  4 Daar is nog nie ’n woord op my tong nie, maar u, o Jehovah, weet reeds wat dit is.  5 U omring my, en u is voor en agter my, en u lê u hand op my.  6 Sulke kennis is vir my onbegryplik.* Dit is te hoog vir my om te bereik.*  7 Waarheen kan ek gaan om van u gees af weg te kom, en waarheen kan ek vlug sodat u my nie kan sien nie?  8 As ek na die hemel sou opgaan, sou u daar wees, en as ek my bed in die Graf* sou maak, sou u selfs daar wees.  9 As ek met die vlerke van die dagbreek sou wegvlieg om by die mees afgeleë see te gaan woon, 10 sou u hand my selfs daar lei en sou u regterhand my vashou. 11 As ek sê: “Die duisternis sal my beslis wegsteek!” dan sal die nag om my lig word. 12 Selfs die duisternis sou nie vir u te donker wees nie, maar die nag sou net so helder wees soos die dag, en die duisternis is vir u net soos die lig. 13 Want u het my niere gemaak. U het my afgeskerm* in die baarmoeder van my ma. 14 Ek prys u omdat ek op ’n ontsagwekkende manier wonderlik gemaak is. U werke is wonderlik. Ek weet dit alte goed. 15 Al my bene was vir u sigbaar toe ek in die geheim gemaak is, toe ek in die dieptes van die aarde geweef is. 16 U oë het my selfs as ’n embrio gesien. In u boek is al die dele daarvan neergeskryf, asook die dae toe hulle gevorm is, voordat enige van hulle bestaan het. 17 Hoe kosbaar is u gedagtes dus vir my! O God, hoe groot is die volle getal daarvan! 18 As ek hulle probeer tel, is hulle meer as die sandkorrels. Wanneer ek wakker word, is ek nog steeds by u.* 19 O God, as u die goddeloses maar net sou doodmaak! Dan sou die gewelddadige* mense van my af weggaan, 20 dié wat slegte* dinge teen u sê. Hulle is u vyande wat u naam op ’n disrespekvolle manier gebruik. 21 Haat ek nie dié wat u haat nie, o Jehovah, en is dié wat teen u in opstand kom, nie vir my walglik nie? 22 Ek voel niks behalwe haat vir hulle nie. Hulle het vyande vir my geword. 23 Deursoek my, o God, en ken my hart. Ondersoek my, en ken my angstige* gedagtes. 24 Kyk of daar in my enige skadelike weg is, en lei my op die weg van die ewigheid.

Lett. “meet”.
Of “te wonderlik”.
Of “te veel vir my om te begryp”.
Of “Sjeool”. Sien Woordelys.
Of moontlik “aanmekaargeweef”.
Of moontlik “sal ek nog steeds besig wees om dit te tel”.
Of “bloedskuldige”.
Of “volgens hulle idee”.
Of “verontrustende”.








^ (Ps. 19:0-14) Vir die musiekleier. ’n Melodie van Dawid. 19 Die hemele maak die heerlikheid van God bekend. Die hemelruim* verkondig die werk van sy hande.  2 Dag ná dag borrel hulle spraak uit, en nag ná nag openbaar hulle kennis.  3 Daar is geen spraak en daar is geen woorde nie. Hulle stem word nie gehoor nie.  4 Maar hulle geluid* het oor die hele aarde uitgegaan, en hulle boodskap tot aan die eindes van die aarde.* In die hemel het hy ’n tent vir die son opgeslaan.  5 Dit is soos ’n bruidegom wat uit die bruidskamer kom. Dit is vol vreugde, soos ’n sterk man wat in ’n wedloop hardloop.  6 Dit kom op aan die een einde van die hemel en dit gaan oor na die ander einde daarvan, en niks kan die hitte daarvan ontsnap nie.  7 Die wet van Jehovah is volmaak. Dit gee nuwe krag.* Die herinnering van Jehovah is betroubaar. Dit maak die onervarene wys.  8 Die bevele van Jehovah is regverdig. Dit maak die hart bly. Die gebod van Jehovah is rein. Dit laat die oë straal.  9 Die vrees vir Jehovah is suiwer. Dit bly vir ewig. Die oordele van Jehovah is waar. Dit is heeltemal regverdig. 10 Dit is begeerliker as goud, as ’n groot hoeveelheid suiwer* goud, en soeter as heuning wat uit die heuningkoeke drup. 11 U kneg is daardeur gewaarsku. Wanneer ’n mens dit gehoorsaam, is daar ’n groot beloning. 12 Wie kan sy eie foute raaksien? Verklaar my onskuldig van sondes waarvan ek nie bewus is nie. 13 En hou u kneg terug van vermetele* dade. Moenie toelaat dat dit my oorheers nie. Dan sal ek volkome wees en nie aan ernstige sondes* skuldig wees nie. 14 Mag die woorde van my mond en die bepeinsing van my hart aangenaam wees vir u, o Jehovah, my Rots en my Verlosser.

Of “uitgestrekte lugruim”.
Of moontlik “maatlyn”.
Of “vrugbare land”.
Of “Dit herstel die siel; bring die siel terug”.
Of “gesuiwerde”.
Iemand is vermetel as hy iets doen wat hy nie die reg of gesag het om te doen nie.
Of “baie oortredings”.











^ (Ps. 91:1-16) Elkeen wat in die geheime plek van die Allerhoogste woon, sal in die skaduwee van die Almagtige bly.  2 Ek sal vir Jehovah sê: “U is my skuilplek* en my vesting, my God, op wie ek vertrou.”  3 Want hy sal jou uit die strik van die voëlvanger red, van die vreeslike siekte wat vernietig.  4 Met sy vlerke sal hy jou bedek,* en jy sal beskerming daaronder kom soek. Sy getrouheid sal ’n groot skild en ’n beskermende muur* wees.  5 Jy sal nie bang wees vir die verskriklike dinge van die nag of vir die pyl wat in die dag vlieg  6 of vir die vreeslike siekte wat in die donker rondsluip of vir die vernietiging wat in die middel van die dag skade aanrig nie.  7 ’n Duisend sal langs jou val, en tienduisend aan jou regterhand, maar dit sal nie naby jou kom nie.  8 Jy sal dit net met jou oë sien en ’n ooggetuie wees van hoe die goddeloses gestraf word.  9 Omdat jy gesê het: “Jehovah is my skuilplek,”* het jy die Allerhoogste jou woonplek* gemaak. 10 Geen ramp sal jou tref nie, en geen plaag sal naby jou tent kom nie. 11 Want hy sal sy engele beveel om jou te beskerm oral waar jy gaan. 12 Hulle sal jou op hulle hande dra, sodat jy nie jou voet teen ’n klip stamp nie. 13 Op die jong leeu en die kobra sal jy trap. Jy sal die maanhaarleeu en die groot slang vertrap. 14 God het gesê: “Omdat hy lief is vir my,* sal ek hom red. Ek sal hom beskerm omdat hy my naam ken.* 15 Hy sal my aanroep, en ek sal hom antwoord. Ek sal met hom wees in moeilike tye. Ek sal hom red en hom verheerlik. 16 Ek sal hom met ’n lang lewe beloon, en ek sal hom my reddingsdade* laat sien.”

Of “toevlug”.
Of “toegang tot jou versper”.
Of “’n skans”.
Of “toevlug”.
Of moontlik “vesting; skuilplek”.
Lett. “hy hom aan my verbind het”.
Of “erken”.
Of “redding deur my”.














^ (Ps. 19:0-14) Vir die musiekleier. ’n Melodie van Dawid. 19 Die hemele maak die heerlikheid van God bekend. Die hemelruim* verkondig die werk van sy hande.  2 Dag ná dag borrel hulle spraak uit, en nag ná nag openbaar hulle kennis.  3 Daar is geen spraak en daar is geen woorde nie. Hulle stem word nie gehoor nie.  4 Maar hulle geluid* het oor die hele aarde uitgegaan, en hulle boodskap tot aan die eindes van die aarde.* In die hemel het hy ’n tent vir die son opgeslaan.  5 Dit is soos ’n bruidegom wat uit die bruidskamer kom. Dit is vol vreugde, soos ’n sterk man wat in ’n wedloop hardloop.  6 Dit kom op aan die een einde van die hemel en dit gaan oor na die ander einde daarvan, en niks kan die hitte daarvan ontsnap nie.  7 Die wet van Jehovah is volmaak. Dit gee nuwe krag.* Die herinnering van Jehovah is betroubaar. Dit maak die onervarene wys.  8 Die bevele van Jehovah is regverdig. Dit maak die hart bly. Die gebod van Jehovah is rein. Dit laat die oë straal.  9 Die vrees vir Jehovah is suiwer. Dit bly vir ewig. Die oordele van Jehovah is waar. Dit is heeltemal regverdig. 10 Dit is begeerliker as goud, as ’n groot hoeveelheid suiwer* goud, en soeter as heuning wat uit die heuningkoeke drup. 11 U kneg is daardeur gewaarsku. Wanneer ’n mens dit gehoorsaam, is daar ’n groot beloning. 12 Wie kan sy eie foute raaksien? Verklaar my onskuldig van sondes waarvan ek nie bewus is nie. 13 En hou u kneg terug van vermetele* dade. Moenie toelaat dat dit my oorheers nie. Dan sal ek volkome wees en nie aan ernstige sondes* skuldig wees nie. 14 Mag die woorde van my mond en die bepeinsing van my hart aangenaam wees vir u, o Jehovah, my Rots en my Verlosser.

Of “uitgestrekte lugruim”.
Of moontlik “maatlyn”.
Of “vrugbare land”.
Of “Dit herstel die siel; bring die siel terug”.
Of “gesuiwerde”.
Iemand is vermetel as hy iets doen wat hy nie die reg of gesag het om te doen nie.
Of “baie oortredings”.







































































^ (Ps. 55:0-23) Vir die musiekleier: Moet met snaarinstrumente begelei word. Maskil.* Van Dawid. 55 Luister na my gebed, o God, en moenie my versoek om genade ignoreer nie.*  2 Skenk tog aandag aan my en antwoord my. My besorgdheid maak my rusteloos, en ek is baie angstig  3 as gevolg van wat die vyand sê en weens die druk van die goddelose. Want hulle oorlaai my met probleme, en in hulle woede is hulle vyandig teenoor my.  4 My hart pyn binne-in my, en die angs van die dood oorweldig my.  5 Vrees kom oor my, en ek begin bewe, en rillings gaan deur my hele liggaam.  6 Ek bly sê: “As ek maar net vlerke soos ’n duif gehad het! Ek sou wegvlieg en in veiligheid gaan woon.  7 Kyk! Ek sou ver weg vlug. Ek sou in die wildernis bly. (Sela)  8 Ek sou vinnig na ’n skuilplek gaan, weg van die sterk wind, weg van die storm.”  9 Verwar hulle, o Jehovah, en laat hulle planne misluk,* want ek het geweld en konflik in die stad gesien. 10 Dag en nag loop hulle rond op sy mure. Daar is haat en moeilikheid in die stad. 11 Vernietiging is daarbinne. Daar is altyd onderdrukking en bedrog op sy openbare plein. 12 Want dit is nie ’n vyand wat my uittart nie. Anders sou ek dit kon verdra. Dit is nie ’n vyand wat teen my opgekom het nie. Anders sou ek vir hom kon wegkruip. 13 Maar dit is jy, ’n mens soos ek,* my eie vriend wat ek goed ken. 14 Ons het ’n hegte vriendskap geniet. Ons het saam met die menigte na die huis van God geloop. 15 Laat vernietiging hulle inhaal! Laat hulle lewend in die Graf* afgaan, want goddeloosheid woon tussen hulle en in hulle. 16 Maar ek sal tot God roep, en Jehovah sal my red. 17 In die aand, in die oggend en in die middag voel ek angstig en kreun ek, en hy hoor my stem. 18 Hy sal my vrede gee en my red* van dié wat teen my veg, want baie mense kom teen my op. 19 God sal hoor en hulle antwoord, die Een wat van die ou tyd af op die troon sit. (Sela) Hulle sal weier om te verander, hulle wat God nie gevrees het nie. 20 Hy* het dié aangeval wat in vrede met hom gelewe het. Hy het sy verbond verbreek. 21 Sy woorde is gladder as botter, maar daar is konflik in sy hart. Sy woorde is sagter as olie, maar hulle is swaarde wat reg is om te steek. 22 Gee jou las vir Jehovah, en hy sal jou ondersteun. Hy sal die regverdige nooit laat val* nie. 23 Maar u, o God, sal hulle in die diepste put laat afgaan. Daardie bloedskuldige en bedrieglike mense sal nie die helfte van hulle dae uitleef nie. Maar wat my betref, ek sal op u vertrou.

Sien Woordelys.
Of “en moet u nie verberg wanneer ek bid vir hulp nie”.
Lett. “verdeel hulle tong”.
Of “’n mens, my gelyke”.
Of “Sjeool”. Sien Woordelys.
Lett. “verlos”.
D.w.s. die voormalige vriend wat in vs. 13 en 14 genoem word.
Of “wankel”.


^ (Ps. 31:1-24) By u, o Jehovah, het ek beskerming kom soek. Mag ek nooit verneder word nie. Red my weens u regverdigheid.  2 Skenk aandag aan* my. Kom gou en red my. Word vir my ’n bergvesting, ’n versterkte plek om my te red.  3 Want u is my groot rots en my vesting, en u sal my lei en my rig ter wille van u naam.  4 U sal my bevry uit die net wat hulle in die geheim vir my gestel het, want u is my vesting.  5 In u hand gee ek my gees oor. U het my verlos, o Jehovah, die God van waarheid.*  6 Ek haat dié wat waardelose, nuttelose afgode vereer, maar wat my betref, ek vertrou op Jehovah.  7 Ek sal vreugdevol wees oor u lojale liefde, want u het gesien hoe ek swaarkry. U is bewus van my groot angs.  8 U het my nie aan die vyand oorgelewer nie, maar u laat my op ’n veilige plek* staan.  9 Wees genadig teenoor my, o Jehovah, want ek is in groot moeilikheid. My angs het my oë sowel as my hele liggaam* swak laat word. 10 My lewe word deur droefheid verslind, en my jare deur ’n gekreun. My krag word al hoe minder as gevolg van my oortreding, en al my bene word swak. 11 Al my vyande bespot my, veral my bure. Mense wat my ken, is bang vir my. Wanneer hulle my in die openbaar sien, vlug hulle weg van my af. 12 Ek is nie meer in hulle hart* nie, en hulle het van my vergeet, asof ek dood is. Ek is soos ’n stukkende houer. 13 Ek het talle slegte gerugte gehoor, en vrees omring my. Wanneer hulle soos een man teen my saamspan, beraam hulle planne om my dood te maak. 14 Maar ek vertrou op u, o Jehovah. Ek sê: “U is my God.” 15 My dae* is in u hand. Red my uit die hand van my vyande en van dié wat my vervolg. 16 Betoon goedheid aan u kneg. Red my deur u lojale liefde. 17 O Jehovah, moenie toelaat dat ek verneder word wanneer ek tot u roep nie. Laat die goddeloses verneder word. Laat hulle in die Graf* stilgemaak word. 18 Laat valse lippe stom word, lippe wat hoogmoedig teen die regverdiges praat en hulle bespot. 19 Hoe oorvloedig is u goedheid tog! U het dit as ’n skat bewaar vir dié wat u vrees, en u het dit voor alle mense getoon ter wille van dié wat beskerming by u kom soek. 20 U sal hulle beskerm in die geheime plek van u teenwoordigheid teen die slinkse planne van mense. U sal hulle in u skuilplek wegsteek om hulle te beskerm wanneer hulle met woorde aangeval word.* 21 Mag Jehovah geloof word, want hy het op ’n wonderlike wyse sy lojale liefde aan my betoon in ’n stad wat omsingel is. 22 Ek het paniekerig geraak en gesê: “Ek sal voor u sterf.” Maar u het my smekinge om hulp gehoor toe ek tot u geroep het. 23 Wees lief vir Jehovah, almal van julle wat lojaal is aan hom! Jehovah beskerm die getroues, maar enigiemand wat hoogmoedig is, straf hy swaar. 24 Wees moedig, en mag julle hart sterk wees, julle almal wat op Jehovah wag.

Of “Buig neer en luister na”.
Of “die getroue God”.
Of “ruim plek”.
Of “my siel en my maag”.
Of “gedagtes”.
Lett. “tye”.
Of “Sjeool”. Sien Woordelys.
Lett. “teen die gestryery van tonge”.








^ (Ps. 26:0-12) Van Dawid. 26 Oordeel my, o Jehovah, want ek het ’n weg van integriteit* gevolg. Ek het op Jehovah vertrou sonder om te twyfel.  2 Ondersoek my, o Jehovah, en toets my. Suiwer my diepste gedagtes* en my hart.  3 Want u lojale liefde is altyd voor my, en ek volg die weg van u waarheid.  4 Ek assosieer nie met* bedrieglike mense nie, en ek vermy mense wat wegsteek wat hulle is.*  5 Ek haat die geselskap van slegte mense, en ek weier om te assosieer met* die goddeloses.  6 Ek sal my hande in onskuld was, en ek sal om u altaar loop, o Jehovah,  7 om die geluid van danksegging te laat hoor, en om al u wonderlike werke bekend te maak.  8 Jehovah, ek is lief vir die huis waar u woon, die plek waar u heerlikheid is.  9 Moet my nie saam met sondaars wegvee of my lewe wegneem saam met gewelddadige* mense nie. 10 Hulle hande doen skandelike dinge, en hulle regterhand is vol omkoopgeskenke. 11 Maar wat my betref, ek sal ’n weg van integriteit* volg. Red* my en wees genadig teenoor my. 12 My voet staan op vaste grond. In die groot gemeente* sal ek Jehovah loof.

Of “onkreukbaarheid”. Sien Woordelys.
Of “my diepste emosies”. Lett. “my niere”.
Lett. “sit nie by”.
Of “ek meng nie met skynheiliges nie”.
Lett. “sit by”.
Of “bloedskuldige”.
Of “onkreukbaarheid”. Sien Woordelys.
Lett. “Verlos”.
Lett. “In vergaderinge”.































































































^ (Matt. 13:1-23) Op daardie dag het Jesus die huis verlaat en by die see gesit. 2 Daar het so ’n groot groep mense om hom bymekaargekom dat hy in ’n boot geklim het en gaan sit het, terwyl die hele skare op die strand gestaan het. 3 Toe het hy hulle baie dinge deur illustrasies vertel en gesê: “’n Saaier het uitgegaan om te saai. 4 Terwyl hy gesaai het, het van die saad langs die pad geval, en die voëls het gekom en dit opgeëet. 5 Ander saad het op ’n rotsagtige plek geval, waar daar nie baie grond was nie, en dit het onmiddellik opgeskiet omdat die grond nie diep was nie. 6 Maar toe die son opkom, is dit verskroei, en omdat dit nie wortels gehad het nie, het dit uitgedroog. 7 Nog ander saad het tussen die dorings geval, en die dorings het opgekom en gekeer dat dit verder groei. 8 En ander saad het op die goeie grond geval, en dit het vrug begin dra: hierdie een 100 keer soveel, daardie een 60 keer soveel en die ander een 30 keer soveel. 9 Laat die een wat ore het, luister.” 10 Toe het die dissipels gekom en vir hom gevra: “Hoekom praat u met hulle deur middel van illustrasies?” 11 Hy het vir hulle gesê: “Julle het die voorreg ontvang om die heilige geheime van die Koninkryk van die hemel te verstaan, maar hulle het nie daardie voorreg ontvang nie. 12 Want aan elkeen wat het, sal meer gegee word, en hy sal ’n oorvloed hê, maar van elkeen wat nie het nie, sal selfs wat hy het, weggeneem word. 13 Daarom praat ek deur middel van illustrasies met hulle, want hulle kyk, maar hulle kyk verniet, en hulle hoor, maar hulle hoor verniet, en hulle verstaan ook nie die betekenis daarvan nie. 14 Jesaja se profesie word in hulle geval vervul. Dit sê: ‘Julle sal beslis hoor, maar glad nie die betekenis daarvan verstaan nie, en julle sal beslis kyk, maar glad nie sien nie. 15 Want die hart van hierdie volk het ongevoelig geword, en met hulle ore het hulle gehoor sonder om te reageer, en hulle het hulle oë toegemaak. Daarom sal hulle nooit met hulle oë sien en met hulle ore hoor en met hulle hart die betekenis daarvan verstaan en terugdraai en deur my genees word nie.’ 16 “Maar gelukkig is julle oë omdat hulle sien, en julle ore omdat hulle hoor. 17 Want ek verseker julle: Baie profete en regverdiges wou graag die dinge sien wat julle sien, maar hulle het dit nie gesien nie, en hulle wou die dinge hoor wat julle hoor, maar hulle het dit nie gehoor nie. 18 “Luister nou na die illustrasie van die man wat gesaai het. 19 Wanneer iemand die woord van die Koninkryk hoor, maar nie die betekenis daarvan verstaan nie, kom die Duiwel* en neem hy weg wat in sy hart gesaai is. Dit is die saad wat langs die pad gesaai is. 20 Die saad wat op rotsagtige grond gesaai is, is die een wat die woord hoor en dit dadelik met vreugde aanvaar. 21 Tog het hy nie wortelgeskiet nie, maar hy bly ’n ruk lank, en wanneer daar weens die woord verdrukking of vervolging ontstaan, struikel hy dadelik. 22 Die saad wat tussen die dorings gesaai is, is die een wat die woord hoor. Maar die bekommernisse van hierdie wêreld* en die bedrieglike krag van rykdom keer dat die woord verder groei, en dit word onvrugbaar. 23 Die saad wat op die goeie grond gesaai is, is die een wat die woord hoor en die betekenis daarvan verstaan. So iemand dra werklik vrug: hierdie een 100 keer soveel, daardie een 60 keer soveel en die ander een 30 keer soveel.”

Lett. “die Bose”.
Of “stelsel van dinge”. Sien Woordelys.
















































































































































































^ (Rom. 7:14-25) Want ons weet dat die Wet geestelik is, maar ek is vleeslik, verkoop aan die sonde. 15 Ek verstaan nie wat ek doen nie. Want ek doen nie wat ek wil doen nie, maar ek doen wat ek haat. 16 Maar as ek doen wat ek nie wil nie, toon dit dat ek dink dat die Wet goed is. 17 Maar nou is dit nie meer ek wat dit doen nie, maar dit is die sonde wat in my is. 18 Ek weet dat daar niks goeds in my vlees is nie, want ek wil graag doen wat goed is, maar ek het nie die vermoë om dit te doen nie. 19 Want ek doen nie die goeie dinge wat ek wil doen nie, maar ek doen die slegte dinge wat ek nie wil doen nie. 20 As ek dan nou doen wat ek nie wil doen nie, is dit nie meer ek wat dit doen nie, maar die sonde wat in my is. 21 Ek vind dus hierdie wet in my geval: Wanneer ek wil doen wat reg is, is ek geneig om te doen wat sleg is. 22 Die mens wat ek van binne is, vind werklik vreugde in die wet van God, 23 maar ek sien in my liggaam ’n ander wet, wat veg teen die wet van my verstand en my ’n gevangene maak van die wet van die sonde wat in my liggaam is. 24 Patetiese mens wat ek is! Wie sal my red van die liggaam wat my na hierdie dood lei? 25 Ek dank God deur Jesus Christus, ons Here! So is ek self dan met my verstand ’n slaaf van God se wet, maar met my vlees van die sonde se wet.




































^ (Ef. 5:22-33) Laat vrouens onderdanig wees aan hulle mans soos aan die Here, 23 want ’n man is die hoof van sy vrou, net soos die Christus ook die hoof van die gemeente is, die liggaam wat hy gered het. 24 Ja, soos die gemeente aan die Christus onderdanig is, so moet vrouens ook in alles aan hulle mans onderdanig wees. 25 Mans, hou aan om julle vrouens lief te hê, net soos die Christus ook die gemeente liefgehad het en homself daarvoor opgeoffer het, 26 sodat hy dit kon heilig en reinig deur dit in die water van die woord te bad, 27 en sodat hy die gemeente in die prag daarvan voor hom kon aanbied, sonder ’n vlek of ’n plooi of iets soortgelyks, maar heilig en sonder enige soort merk. 28 Net so moet mans hulle vrouens liefhê soos hulle eie liggame. ’n Man wat sy vrou liefhet, het homself lief, 29 want geen man het al ooit sy eie liggaam* gehaat nie, maar hy voed dit en versorg dit, net soos die Christus ook met die gemeente doen, 30 want ons is lede van sy liggaam. 31 “Daarom sal ’n man sy pa en sy ma verlaat, en hy sal sy vrou aankleef,* en die twee sal een vlees wees.” 32 Hierdie heilige geheim is groot. Ek praat nou oor Christus en die gemeente. 33 Maar elkeen van julle moet sy vrou liefhê soos homself, en die vrou moet diep respek vir haar man hê.

Lett. “vlees”.
Of “by sy vrou bly”.

